İSLAM ŞƏRİƏTİNDƏ VACİB VƏ HARAM ƏMƏLLƏR
MÜƏLLİF: AYƏTULLAH ƏLİ MEŞKİNİ
MÜTƏRCİM: İLQAR İSMAYILZADƏ
Bu kitab e᾽tiqadlar və əməllərə aid olub, Qur᾽ani-kərim ayələri və Əhli-beyt (ə)-ın davranışından toplanmış, həmçinin şiə fəqihlərinin çoxunun nəzərləri ilə uyğundur.

ÖN SÖZ
Bildiyiniz kimi istər Qur᾽ani kərim, istərsə də mə᾽sumların (ə) buyurduğuna əsasən insanların yeganə quruluş yolu ilahi təqva və pərhizkarlıqdan ibarətdir. Pərhizkarlıq və ilahi təqva isə əslində Allah-taalanın vacib etdiyi göstərişləri yerinə yetirib, Onun qadağan etdiyi haram və günah işlərdən çəkinmək deməkdir. amma bununla belə səadət və nicat arzusunda olanların Allah-taalanın vacib və haram etdiyi əməllər barədə ətraflı mə᾽lumatı yoxdur. Elə buna görə də bu mövzuya aid kitablar yazılmalı və ya tərcümə edilərək əziz oxucuların ixtiyarında qoyulmalıdır.

Qarşınızda olan «İslam şəriətində vacib və haram əməllər» kitabını möhtərəm müəllifi bu haqda lazımınca vacib və haram əməllərdən söz açmışdır ki, onu gördükdən sonra tərcümə edib əziz oxucuların ixtiyarında qoymaq qərarına gəldim. Ümidvaram ki, bu kitab səadət və qurtuluş yolu axtaranlar üçün faydalı bir vasitəyə çevrilə bilər.

İnşaallah.

MÜQƏDDİMƏ
İnsan əməlləri və rəftarları ilə iki növdür:

1. Batini və e᾽tiqadi rəftarlar; təsdiq edilən və əqidə bağlanılan rəftarlar kimi:

2. Zahiri və aşkar rəftarlar; danışıq və bədən hərəkətləri kimi ki, bunların hər biri də haram və vacib əməllərə şamil olur.

Fikir və əqidəyə aid əməllər əhəmiyyətli olub, daha çox tə᾽sirə malikdir. Belə əməllər illət (səbəb) olub, bədənə aid əməllər isə onun mə᾽lulu sayılır. Çünki, hər bir insanın danışıq və rəftarı onun əqidə və iradəsindən irəli gəlir.

Bu kitab iki bölmədə hazırlanmışdır:

1. E᾽tiqadlar ünvanı ilə batini vacib və haram əməllər bölməsi;

2. Əməllər ünvanı ilə zahiri vacib və haram olan işlər bölməsi:

Bu barədə sözə başlamazdan qabaq aşağıdakı mətləbləri qeyd etmək daha münasibdir:

Birinci: İstər sağlam ağıl, istərsə də müqəddəs şəriət baxımından dini əsaslar (əqidələr) və əməllərin öyrənilməsi hər bir mükəlləfə (həddi büluğa çatmış) tə᾽kidli olan eyni vacib sayılır. Belə ki, dinin əqidə əsaslarına yiyələnmək «iman», dini göstərişləri həyata keçirmək isə «ədalət» adlanır. Bu iki böyük ne᾽məti əldə edən şəxs, insaniyyətin böyük zirvəsinə nail olmuş və həqiqətdə Allah-taalanın bütün istəklərini həyata keçirmişdir. Həmçinin onun üçün asimani (ilahi) qanunlar qarşısında heç bir məs᾽uliyyət qalmayaraq, ilahi əhdlərə vəfa edilmiş və e᾽tiqad və əməl baxımından dini vəzifələrin əncamı və (ilahi) təqva yerinə yetmişdir. E᾽tiqad əsaslarının tərk edilməsi küfr, (dini göstərişlər sayılan) əməllərin tərk edilməsi isə «fisq» (fasiqlik) sayılır ki, bunların hər ikisi insanın azğınlığı və axirətdə şiddətli məs᾽uliyyət daşımasına səbəb olacaqdır.

İndi isə, vəzifə əncamı niyyət ilə qarşınızda olan bu kitabı cəmiyyətə təqdim edir və ümidvaram ki, səadət arzusunda olanlar öz əqidələrinə düzəliş verməklə «iman» dərəcəsinə çatıb, (dini göstərişləri) əncam verməklə «ədalət» yolunu seçsinlər və nəticədə «Əl-ləzinə amənu və əmilus-salihat» – (İman gətirib, saleh əməllər əncam verənlər) ayəsinin aydın simvoluna çevrilsinlər.

İkinci: Bu kitabın birinci bölməsində qeyd olunmuş e᾽tiqadi məsələlər Qur᾽ani-kərimin müxtəlif surə və ayələri, Əhli-beytin (ə) rəvayətləri, həmçinin «kəlam» (e᾽tiqad) elminə dair kitablarda pərakəndə halında idi ki, biz burada lazım olan miqdarda onları toplayaraq sizə təqdim etmişik.

İkinci bölmənin əməllərə aid olan məsələləri də fəqihlərin müstəhəb, məkruh, həmçinin təharət, nəcasət və s. bu kimi fətva kitablarında qarışıq və pərakəndə halında idi. Belə ki, vacib və haram əməlləri sair əməllərdən ayıraraq qeyd etmişik. Çünki məs᾽uliyyət və cəzaya malik olan əməllər məhz vacib və haram işlərdən ibarətdir. Müstəhəb və məkruh əməllərə riayət etmək isə insanın kamalına səbəb olur. Sair əməlləri yerinə yetirməmək isə bir vacibin tərk edilməsi və ya haram bir işə düşməyə səbəb olmayınca, insan üçün cəzalanmaq (və əzab) gətirməz.

Üçüncü: «Fiqh» elminin müqəddiməsində istər vacib, istərsə də haram əməllər üçün müxtəlif növlər və qismlər bəyan olunmuşdur ki, oxucunun vacib və haram işlərin vəziyyəti və onlardan itaət etmək yolundan agah olması üçün bu haqda ictimai şəkildə izah vermək çox münasibdir.

VACİBİN NÖVLƏRİ
Vacib əməlin növləri aşağıdakılardan ibarətdir:

1. Nəfsi və qeyri-vaciblər;

Nəfsi vacib ayrı bir əmələ çatmaq üçün deyil, məhz özlüyündə vacib sayılan əmələ deyilir ki, buna misal olaraq namaz və orucu qeyd etmək olar.

Qeyri-vacib isə ayrı bir vacib əmələ çatmaq üçün vacib sayılan əmələ deyilir ki, buna misal olaraq, dəstəmaz, cənabət qüslü, paltarı paketmək və s. bu kimi işləri qeyd etmək olar. Bu növ vacib əməllərə «müqqəddəmi» vacib də deyilir.

2. Tə᾽əbbüdi və təvəssüli vaciblər:

Tə᾽əbüdi vacib elə bir əmələ deyilir ki, yalnız qürbət və ibadət niyyəti ilə əncam verilməli, əks təqdirdə isə batil hesab olunacaqdır. Məsələn, həcc və namaz və s. Təvəssüli vacib isə qürbət niyyəti olmasa belə, əməlin özünün əncam verilməsi kifayətedici sayılan vacib işə deyilir. Buna misal olaraq namaz qılmaq üçün murdar şeyi yumaq və ya bədəni pak etmək kimi əməlləri qeyd etmək olar.

3. Eyni və nifayi vaciblər;

Eyni vacib hər bir mükəlləfin xüsusi tərzdə tələb edilən vacib əmələ deyilir. Məsələn, namaz, oruc, dəstəmaz və s. Kifayi vacib isə bir meyyitin dəfn edilməsi kimi bu işdən xəbərdar olan bir dəstə camaatdan tələb edilən vacibə deyilir.

4. Tə᾽yini və təxyiri vaciblər;

Tə᾽yini vacib mükəlləfdən tələb edilən müəyyən bir əmələ deyilir. Məsələn, sübh namazı və s.

Təxyiri vacib isə iki, üç və ya bir çox əməllər arasında ixtiyarla bir əməlin həyata keçirilməsinin vacib olmasından ibarətdir ki, buna misal olaraq, zöhr və ya cümə namazları, həmçinin Ramazan ayında orucun açılması kəffarəsini qeyd etmək olar.

5. Mütləq və məşrut vaciblər;

Mütləq vacib, salamın cavabının vacibliyi kimi, vacib olmasında heç bir şərtə malik olmayan işə deyilir. Məşrut vacib isə vacibliyinin müəyyən şərtə bağlı olan işlərə deyilir. Məsələn, vacibliyi üçün istitaət (imkan) şərti sayılan həcc əməli və s.

6. Münəccəz və müəlləq vaciblər;

Münəccəz vacib, hal-hazırda tələb edilən əmələ deyilir. Məsələn, vaxtı çatmış borcun ödənilməsi kimi və s. Müəlləq vacib isə gələcəkdən və müəyyən müddətdən sonra tələb edilən əməldən ibarətdir ki, buna misal olaraq, iki aydan və ya həcc mövsümündən Məkkəyə getdikdən sonra ödəniləsi borcu qeyd etmək olar.

7. Şər᾽i və əqli vaciblər;

Şər᾽i vacib, Qur᾽an və ya sünnətdə (Peyğəmbər və onun Əhli-beytinin davranışında) vacib sayılan əməldən ibarətdir.

Əqli vacib isə insan ağlının lazım bildiyi əmələ deyilir. Məsələn, islam şəriətində həcc və ömrə əməllərini yerinə yetirmək vacib olarsa, insan ağılı bu səfərin vasitəsini hazırlamağı vacib bilir. Belə bir halda həcc və ömrə əməlləri, şər᾽i vacib, bu səfərin vasitəsini (məsələn təyyarə biletini almaq və s.) hazırlmaq isə əqli vacib sayılır.

Həmçinin Allahı tanımaq, yaxşılıq qarşısında yaxşılıq, ne᾽mət qarşısında təşəkkür, zülm, yalan və bu kimi ağıl hökmünə əsasən işlər də bu qəbildəndir.

Hərçənd şəriətin də ağıl hökmünə uyğun göstəriş verməsi də mümkündür.

8. Mövləvi və irşadi vaciblər;

Peyğəmbər (s), İmam (ə) və ya onların canişinləri kimi itaəti vacib olanlar tərəfindən verilən göstərişi onların özü tərəfindən olarsa, yə᾽ni məsləhət üzündən vacib edilərsə, belə bir göstərişi mövləvi və ya vilai göstərişi, o vacib isə mövləvi vacib sayılacaqdır. Lakin ayrı bir vacib işə tərəf hidayət və yönəltmə hədəfi ilə həyata keçərsə, belə bir göstəriş irşadi vacib sayılır. Məsələn, ümmətin vəlliyyi-əmri tərəfindən verilən ordunun yaranması, atəşkəs və ya həmlə kimi fərmanlar mövləvi vacib, onun namaz və oruc kimi əməllərə verdiyi göstərişi isə irşadi vacib adlanır.

9. Müvəssə᾽ və müzəyyəq vaciblər;

Müvəssə᾽ vacib əncam verilməsi üçün geniş vaxta malik olan əmələ deyilir. Belə ki, mükəlləf bu əməli günün əvvəli, ortası və ya sonunda yerinə yetirə bilər. Buna misal olaraq zöhr azanından məğribədək (günəş batanadək) vaxtı olan günorta namazını qeyd etmək olar.

Müzəyyəq əməli isə vaxtı dar (az) olan əməllərə deyilir. Məsələn, Ramazan ayının orucunun vaxtı yalnız sübh azanından axşam azanınadəkdir. Belə ki bu əməli nə qabağa, nə də arxaya atmaq mümkün deyil.

Həmçinin buna misal olaraq cümə namazını da qeyd etmək olar ki, bu namaz cümə gününün günorta çağının əvvəlində və adi namaz vaxtı müddətində yerinə yetirilməlidir.

10. Fövri və qeyri-fövri vaciblər;

Fövri vacib dərhal və heç bir tə᾽xir olmadan yerinə yetiriləsi vacib əmələ deyilir. Məsələn, salamın cavabı, Ayat (zəlzələ) namazı və ya vaxtı çatmış və sahibinin tələb etdiyi borcun ödənilməsi kimi əməllər.

Qeyri-fövri vacib üçün isə qəzaya getmiş gündəlik namazlar və ya sahibi tərəfindən tələb olunmayan borcu qeyd etmək olar.

11. Əsli və təbii vaciblər;

İslam şəriətinin vacib etdiyi hər bir əməlin tərk edilməsi də istər-istəməz qadağan olunmuşdur.

Beləliklə şəriətin göstəriş verdiyi əməl «əsli vacib», onu tərk etmək isə «təbii» haram sayılır.

Həmçinin şəriətin haram etdiyi hər bir əməlin tərk edilməsi də istər-istəməz zəruridir. Beləliklə də o əməlin özü «əsli haram», onu tərk etmək isə «təbii» vacib sayılır. Demək hər əsli vacib bir təbii haram və hər əsli haram isə bir təbii vacib ilə birgədir. Elə buna görə də bu kitabda təbii vacib və haram əməllərə də işarə olunmuş və məsələn deyilmişdir: Şərab haramdır, onu tərk etmək isə vacibdir. Zəkat vermək vacibdir, onu tərk etmək isə haramdır. Təbii vacib və haram sözləri başqa yerlərdə də işlədilir.

Dördüncü: Allah-taalaının haram etdiyi əməllər də ağıl baxımından qeyd olunmuş vacib əməllərin növlərinə bölünə bilər. Lakin belə bir iş çox qadir hallarda olub, alimlərin kəlamında da çox az zikr olunmuşdur. Elə buna görə də belə bir növlərdən danışırıq.

Lakin qeyd etmək lazımdır ki, Qur᾽an və sünnətdən ilham alaraq, haram əməllər «kəbirə» (böyük) və səğirə (kiçik) növlərinə bölünmüşdür. Yə᾽ni, və kiçik günahlar. Bu bölmə bir baxımdan ağıl əsasındadır. Çünki şübhəsiz bütün günahlar eyni səviyyədə deyil, əksinə ağıl cəhətindən pislik, fərdi və ictimai fəsadlar həmçinin Allah-taala nəzərində xoşagəlməz sayıldığı üçün bir-biri ilə fərqlidir və ən azı kəbirə (böyük) və səğirə (kiçik) növlərinə bölünürlər. Bu mətləb isə istər Qur᾽an, istərsə də sünnətdən aydın şəkildə başa düşülür.

Elə buna görə də böyük alimlər hədislərdən istifadə edərək, böyük günahları ayırd etmək üçün aşağıdakı üç me᾽yarı qeyd etmişlər:

1. Rəvayətlərdə (müəyyən bir günah üçün) kəbirə sözünün işlədilməsi;

2. Qur᾽an və sünnətdə onu əncam verənlər üçün əzab və ya od və᾽dəsinin verilməsi;

3. Müsəlmanlar və dindarlar nəzərində böyük sayılması:

Beləliklə qeyd olunmuş üç ünvandan birinə şamil olan hər hansı bir günah «kəbirə», bundan kənarda olanlar isə «səğirə» günah sayılır.

Bu bölmənin isə heç bir əməli faydası yoxdur. Çünki bir baxımdan bütün günahlar böyük günah sayılır. Belə ki, günah özlüyündə Allaha qarşı üsyan və tüğyan, həmçiin Onun göstərişlərindən təcavüz edərək göstəriş və qadağalarının hörmətini sındırmaqdan ibarətdir. Bu isə hərçənd zat, ad və ünvanları bir-birindən fərqli olsa belə çox böyük bir iş sayılır.

Elə buna əsasən bütün günahlar ədaləti aradan aparandır. Ədalətli şəxs isə istər böyük, istərsə də kiçik günah əncam verdikdə, tövbə vasitəsilə bu günahı aradan aparmayınca müvəqqəti olaraq ədalətdən düşməli olur. Müqəddimə sona çatdıqdan sonra hər iki bölmənin məsələlərinə başlayırıq.

BİRİNCİ BöLMƏ
E᾽TİQADA AİD VACİB VƏ HARAM ƏMƏLLƏR
Əqidəyə aid hökmlərin bir dəstəsi elə bir hökmlərdən ibarətdir ki, insan zehnində o barədə sual yaranan kimi dərhal həqiqəti tapmağı vacib olub, onun şəkk və şübhə halında qalması isə haram sayılır. Bu hökmlər (bizim əqidəmiz) ünvanı ilə qeyd olunmuşdur ki, aşağıdakılardan ibarətdir:

1. Biz kainat xilqətinin xaliqi olan «vacibul-vücud» (varlığı vacib olan) Allahın varlığına inanır, həmçinin Onun müqəddəs zatının yeganəliyi, Zatı camal və cəlal sifətlərində heç bir şərikinin olmamasına inanırıq. Yə᾽ni «La ilahə illəllah» (Allahdan başqa ayrı bir mə᾽bud yoxdur).

2. Biz Allah-taalanın «cəlal» və «cəmal» sifətlərinə inanırıq. «Cəlal» sifətlərindən məqsəd, Onun müqəddəs zatının hər bir eybdən uzaq olması, «cəmal» sifətlərindən isə məqsəd Onun müqəddəs Zatının bütün gözəl və kamal (üstün) sifətlərə malik olmasından ibarətdir.

3. Biz ümumi risalət və peyğəmbərliyə inanırıq; belə ki, Allah-taala bəşəriyyət üçün onların özündən bir sıra peyğəmbərlər və onların vasitəsi ilə asimandan (müəyyən) kitablar göndərmişdir. Həmçinin insanlar cəmiyyətini hidayət etmək, tə᾽lim və tərbiyələndirmək üçün din (şəriət) göndərmişdir. Biz Qur᾽ani-kərimdə adı gəlmiş peyğəmbərlərə aydın, adları çəkilməmiş peyğəmbərlərə qarşı isə ictimai şəkildə inanırıq.

4. Biz Ərəb, Qüreyş tayfası, Məkkə və Mədinə əhlindən olan həzrət Məhəmməd ibni Əbdillah (s)-in risalət və peyğəmbərliyinə inanırıq. Həmçinin O həzrətin (s) sonuncu peyğəmbər, dini və kitabının isə sonuncu din və kitab olduğuna inanırıq. Belə ki, bəşəriyyətin O həzrətdən sonra ayrı bir peyğəmbər və dinin gəlməsinə ehtiyacı yoxdur. Çünki onun gətirdiyi din (şəriət), insanların bu dünyada yaşadığı müddətdə hər növ fərdi, ictimai, maddi və mə᾽nəvi ehtiyaclarını ödəyən bütün hökmlərə şamildir. Bu mətləbin fərz edilməsi bə᾽zilərinin ağlına sığmasa da, onun şiə dini baxımından heç bir eybi yoxdur.

Çünki həzrət Məhdi (ə.c) zühur etdikdən sonra peyğəmbərlik məqamından başqa sonuncu Peyğəmbərin (s) bütün ixtiyarları və vəzifələrinə malik olacaq və o cümlədən ilahi hökmlərin vilayətini əldə edərək zaman və xalqın ehtiyacları əsasında onları dəyişdirəcəkdir.

5. Biz axirət aləmi və cismani qayıdışa (mə᾽ada) inanırıq. Belə ki, dünyaya gəlib ölmüş bütün insanlar, bu maddi aləm dağıldıqdan sonra bir daha bu maddi təbiətdən kənar bir aləmdə diriləcək, həmçinin Məhşər adlı bir yerdə və Qiyamət günü adlı bir zamanda Allah-taala qarşısında hazır olacaqdır. Şübhəsiz belə bir böyük və misilsiz hadisədə bütün mələklər, cinlər və heyvanlar belə hazır olacaqdır.

6. Biz həzrət Peyğəmbərdən (s) sonra təşrii᾽ (şər᾽i) və intisabi (Allah tərəfindən seçilmə) xilafət və imamətə inanınırq. Belə ki, həzrət Məhəmməd (s) vəfat etməzdən qabaq, Allah-talanın göstərişinə əsasən özündən sonra canişinlik və islam ümmətinin rəhbərliyi üçün müəyyən şəxsləri növbə ilə tə᾽yin etmişdir. Həmçinin şübhəsiz O həzrət (s) bu ağır və mühüm olan vəzifəni əncam verməmiş dünyadan getməmişdir.

7. Bizim əqidəmizə görə həzrət Peyğəmbər (s) öz vəfatından sonra canişinliyi öz Əhli-beytində olan on iki müəyyən şəxsi Allah-taalanın tə᾽kidli göstərişinə əsasən xilafət üçün tə᾽yin etmişdir ki, onların birincisi həzrət Peyğəmbərin (s) əmisi oğlu Əli ibni Əbu Talibdir (ə). Qalan on bir imam isə həzrət Əli (ə) və qızı həzrət Fatimənin (s) aşağıdakı övladlarından ibarətdir:

Həsən ibni Əli, Hüseyn ibni Əli, Əliyyibnil Hüseyn, Məhəmməd ibni Əli, Cə᾽fər ibni Məhəmməd, Musa ibni Cə᾽fər, Əliyyibni Musa, Məhəmməd ibni Əli, Əliyyibni Məhəmməd, Həsən ibni Əli və Məhəmməd ibni Həsən Məhdi (ə). On bir imamın xilafət dövranı Hicri-qəməri tarixi ilə 260-cı ilədək davam etmişdir, qeyb pərdəsi arxasında olan on ikinci imamın rəhbərliyi isə indiyədək davam etməkdədir. Belə ki, Allah-taala istədiyi vaxt zühur edərək dünyanı ədalətlə dolduracaqdır.

8. Bizim əqidəmizə görə hal hazırda müsəlmanlar əlində olan Allahın böyük kitabı Qur᾽ani-məcid, Allah-taala tərəfindən islam Peyğəmbərinin (s) mübarək qəlbinə nazil olmuş yeganə və əbədi bir mö᾽cüzədir. Belə ki, bu müqəddəs kitabda nə surə və ayə adı ilə qeyri-ilahi bir söz artırılmış, nə də ondan bir surə və ya ayə azaldılmışdır. Həmçinin bu müqəddəs kitab heç bir yol ilə təhrif olunmamışdır.

Qeyd etmək lazımdır ki, əqidəyə aid hökmlərdən digər bir hissəsi isə haqqında tədqiqat aparılması vacib olmayn hökmlərdən ibarətdir. Hətta bu kimi məsələlərdə şəkk halında qalmaq caizdir. Lakin təriqat (sorğu-sual və s.) üzündən bu barədə agahlıq tapan şəxsin öz əqidələrini onların əsasında  tənzim etməsi vacibdir. Həmçinin bu kimi məsələləri dəlilsiz və şübhə niyyəti ilə inkar etmək caiz deyildir. Bu kimi hökmlər isə aşağıdakılardan ibarətdir:

9. Bizim əqidəmizə əsasən, Allah-taala cism deyil, başqa şeylərdən təşkil (tərkib) tapmamışdır. Onda heç bir dəyişiklik baş verməz və Onun sifətləri zatından ayrı deyildir. O zaman və məkana bağlı deyil, birindən doğulmamış və biri ondan doğulmamışdır. O müqəddəs Allah vacibul-vücuddur ki, Onun zatının həqiqətini dərk etmək, hər bir ağıllı şəxsin ixtiyarı və dərrakəsindən kənardır. İstər peyğəmbərlər, istər mələklər, istərsə də dünya alimləri bu işdən acizdirlər.

10. Biz mələklərin vücudu, isməti (günahsızlığı) və Allahın iradəsi ilə dünyada geniş istilasına inanırıq. Qur᾽ani-kərimdə isə onların kainatda müxtəlif istila və mə᾽muriyyətlərindən çoxlu söz açılmışdır. Bizim əqidəmizə əsasən onları və xüsusi ilə adları Qur᾽ani-kərimdə zikr olunmuş mələkləri inkar etmək, küfrə səbəb olur, həmçinin istər bir cins, istərsə də müxtəlif olan cin və şeytanların varlığına inanırıq.

11. Biz Allah-taala tərəfindən sonuncu peyğəmbər həzrət Məhəmməddən (s) qabaqkı ilahi peyğəmbərlərə nazil olmuş bütün asimani kitablara inanırıq. Belə ki, Qur᾽anda adları çəkilmiş kitablara qarşı aydın, Qur᾽anda adları çəkilməyən kitablara qarşı isə ictimai şəkildə inanırıq.

12. Biz «vəhy»-ə inanırıq. Yə᾽ni ilahi peyğəmbərlərin Allah-taala ilə mə᾽nəvi və gizli rabitəsi, həmçinin bütün ilahi din və asimani kitabların Allah tərəfindən vəhy yolu ilə insanlara çatdırılmasına inanırıq. İlahi peyğəmbərlər bundan başqa bir sıra hökmlər və elmləri də Allah-taaladan alıb, xalqa çatdırmışlar. Onların vəhyi isə üç növ olmuşdur:

Birinci: İlahi kəlamın zahiri hissiyyat üzvləri yolu ilə deyil, məhz peyğəmbərin qəlbinə ötürülməsi;

İkinci: İlahi kəlamın bir şey gözə görünmədən qulağına yetirilməsi;

Üçüncü: Vəhy mələyinin peyğəmbərə nazih olaraq, Allah kəlamını bir başa olaraq ona yetirməsi:

Hər üç növün bütün peyğəmbərlər haqqında onların dərəcələri, zamanlar, məkanlar və vəhy olunan sözlərin bir-birindən fərqli olması ilə həyata keçməsi mümkündür.

13. Bizim əqidəmizə görə bütün ilahi peyğəmbələr dini işlərdə hər növ günah, xəta və səhvdən mə᾽sumdurlar. Belə ki, istər uşaqlıq, istərsə də sonrakı həmçinin istər peyğəmbərlikdən qabaq, istərsə də ondan sonra dövranlarda onlardan heç bir böyük və ya kiçik günah baş verməz.

İlahi peyğəmbərlər Allah-taala tərəfindən hökmləri öyrənmək və onu xalqa danışıq və ya yazı yolları ilə çatdırmaqda səhvə yol verməzlər. Həmçinin onların (ilahi hökmləri) cəmiyyət arasında da icra etmək, şəxsi əməllər və fərdi təqva halları da bu qəbildəndir.

14. Biz həzrət Peyğəmbər (s), mə᾽sum imamlar, həmçinin onların hər bir səhabə və yaxınları mələklər və s. müqəddəslər haqqında «ğüluv» etməyi, istər ağıl, istərsə də şəriət baxımından tə᾽kidlə haram bilirik. «Ğüluv» isə əqidə baxımından onların həqiqi həddini aşmaqdan ibarətdir ki, aşağıdakılardan ibarətdir:

1. Allah-taalanın vücudunu inkar edərkən onları Allah bilmək;

2. Həm Allah, həm də onları müstəqil şəkildə Allah bilmək;

3. Məsihilərin İsa (ə) barədə dedikləri şərikə qail olmaq;

4. Onların Allaha məxsus olan bə᾽zi sifətlər malik olmasını bilmək; məsələn göylər və yerin xaliqiyyəti, insanlar və heyvanların yaradanı, bütün dirilərə ruzi verən, canlı və qeyri-canlıları dirildib, öldürmək və s. bu kimi xüsusiyyətləri qeyd etmək olar. Qeyd etmək lazımdır ki, «ğüluv» çox vaxtlar küfrə səbəb olur.

15. Biz hal hazırda müsəlmanlar əlində olan müqəddəs Qur᾽ani-məcidin təhrif olmamasına inanırıq. Belə ki, bu müqəddəs kitab, vəhy mələyinin Allah-taala tərəfindən həzrət Peyğəmbərin (s) müqəddəs qəlbinə nazil etdiyi, O həzrətin (s) müsəlmanlara yetirdiyi, Qur᾽an katibləri vasitəsi və daha sonra sair katiblər vasitəsi ilə yazılaraq müsəlmanların ixtiyarında qoyulan və təhrif olunmadan əldən-ələ müsəlmanlar vasitəsi ilə bizə çatmış kitabdan ibarətdir. Bu Qur᾽andan nə bir surə və ya ayə azalmış, nə də ona bir ayə və ya surə artırılmışdır.

Bəli, bu nurani kitab O həzrətin mübarək qəlbinə nazi olan, «lövhi-məhfuzda» mövcud olan və «lövhi-məhfuzda» mövcud olan isə Allah-taalanın əzəli elmində mövcud olan bir həqiqətdir.

16. Bizim əqidəmizə görə on ikinci imam Məhəmməd ibni Həsən Əl-höccət (ə.c), həzrət imam Həsəni Əskərinin (ə) əsrində o həzrətin (ə) belindən dünyaya gəlmiş və o həzrətin (ə) vəfatında qabaq Allah-taala tərəfindən və həzrət Peyğəmbərin (s) göstərişinə əsasən, yer üzündə bütün mələklər üçün imam və rəhbərliyə seçilmiş və o zamandan indiyədək qeyb pərdəsi arxasında olaraq vilayət və imamət vəzifəsi, həmçinin cəmiyyətin ilahi hakimiyyətinin qeyb işlərinə yiyələnməkdədir. Allah-taalanın məşiyyəti olduqda isə dünyanı ədalətlə dolduraraq onu gözəl və ürəyəyatan bir məkana çevirəcəkdir.

17. Bizim əqidəmizə görə islam Peyğəmbəri (s) ilahi tə᾽lim vasitəsi ilə bütün dini hökmlər, dinin əsasları və əməlləri, bütün Qur᾽an sirrləri və maarifi, həmçinin özündən qabaqkı peyğəmbərlərə nazil olmuş kitablardan, peyğəmbərliyi əsrində mövcud olan bütün elmlər, qarşılaşdığı bütün elmi suallar və təsəvvür və dərk edilməsi bizim dərkimizdən kənar olan bütün elmlər və qeybi xəbərlərdan agah olmuşdur. Həmçinin O həzrətin (s) mə᾽sum canişinləri barədə də belə bir əqidəyə bağlıyıq.

18. Biz Allah kitabı olan Qur᾽ani-məcidin höccət olmasına inanırıq. Yə᾽ni müəyyən şəraitlə Qur᾽an zahirinin dəlalət etdiyi hər hansı bir dini əsas, əməl və ya elmi qəbul etmək lazım, onları rədd etmək isə haram sayılır.

19. Biz islam peyğəmbəri həzrət Məhəmmədin (s) sünnətinin (davranışının) höccət olmasına inanırıq.

Sünnət Qur᾽ani-kərimdən əlavə həzrət Peyğəmbərin (s) dini hökmlər və ilahi maarif adı ilə bəyan etdiyi kəlamından ibarətdir. Həmçinin bizim əqidəmizə görə, mə᾽sum imamlar (ə) O həzrətin sünnətini (davranışını) nəql və bəyan edənlərdir. Həmçinin həzrət Peyğəmbərin (s) sünnəti tam şəkildə və olduğu kimi O həzrətdən (s) mə᾽sum imamlara çatmışdır ki, məhz onların vasitəsi ilə başqalarına çatan sünnət hər növ xatarkarlıq, təhrif və şübhədən kənardır. Allah-taala qiyamət günündə bütün insanları Qur᾽an və sünnət vasitəsi ilə sorğu-suala çəkəcək və onlardan hesab çəkəcəkdir. İnsanlar da öz iddialarını isbat etmək və ya özlərini səhvlərdən təmizə çıxartmaq üçün bu iki höccətə üz gətirəcəklər.

20. Biz sağlam ağıl və qəti idrakın höccət (sübut) olmasına inanırıq. Belə ki, hər bir insanın əqidə və əməllərin yaxşılıq və pisliyinə qarşı qəti idrakı, Qur᾽ani-kərim və Peyğəmbərin (s) sünnəti kimi möhkəm dəlil və sübut sayılır. Qiyamət günü Allahın ədalət məhkəməsində də ağıl, insanın əncam verdiyi bütün xeyir işlərə, həmçinin savablar və onun bütün günahları barədə məhkumiyyət və cəzalanma sənədi olacaqdır.

21. Biz varlıq aləminin zaman baxımından sonradan vücuda gəlməsinə inanırıq. Yə᾽ni Allah-taala aləmin bütün varlıqlarını öz uca iradə və məşiyyəti ilə mütləq olan yoxluqdan vücuda gətirmişdir. Allah-taalaın müqəddəs zatı əzəli olan vacibul-vücud, ondan başqalarının varlığı isə mümkinul-vücud»dur. Belə ki, Allah-taala olduqca ondan başqa heç bir şey (varlıq) olmamışdır.

22. Biz insanın ixtiyar üzündən əncam verdiyi işləri barədə «əmrun bəynəl-əmrəyn» əqidəsinə bağlıyıq. Belə ki, onun əncam verdiyi hər bir işdə həm özünün həm də Allahın rolu vardır. Ondan iradə və hərəkət, Allah-taaladan isə müqəddimə və əməldə köməkdir.

İnsan sırf şəkildə müstəqil deyildir. Yə᾽ni onun iradə və istəyi əncam verdiyi işlərin tam səbəbi və Allah-taalanın onun işlərində heç bir rolunun olmaması kimi deyildir. Bu isə «təfviz» (insanın Allahdan tam şəkildə ayrı və müstəqil olması) adlanır. Həmçinin Allah-taala iradəsi də onun işlərində tam ixtiyar daşımır. Belə ki, insan öz işlərində ixtiyar və iradədən məhrum olaraq, bayraq üzərində külək vasitəsi ilə hərəkət edən şəkil kimi deyildir. Bu isə «cəbr» (insanın öz işlərində heç bir ixtiyara malik olmayıb, məcburiyyət üzündən iş görməsi) adlanır. Elə buna görə də «əmrun bəynəl-əmrəyn» insan və Allahın onun ixtiyarı üzündən həyata keçən işlərində təkvini şərik olması deməkdir. bu baxımdan halal və haram işlərin arasında heç bir fərq yoxdur. Baxmayaraq ki, bunlar sair baxımlardan bir-biri ilə fərqlidir. Belə ki, Allah-taala halal işdən razı, haram işdən isə narazıdır. Halal işə fərman və ya icazə verərək, haram işə qadağan və nəhy edir. Yaxşı və halal iş üçün savab, haram iş üçün isə əzab verəcəkdir.

Bu üstünlüklər insanın ixtiyarı ilə əncam verdiyi işlərin şər᾽i baxımındandır.

23. Bizim «Bərzəx» aləminə inamımız vardır. Bərzəx dünya aləmi ilə Qiyamət arasında olan fasilədə yerləşən xüsusi bir yerdir ki, bu aləm dünyasını dəyişmiş bütün insanlar və oranın işlərini öhdəsinə alan mələklərin qaldığı müvəqqəti yerindən ibarətdir. Bərzəx aləmindən müvəqqəti Behişt, Cəhənnəm, savab və əzab mövcuddur və ora daxil olan ruhlar üç növdür.

1. Oyaq olub, ne᾽mətlər içində qalan xalis mö᾽minlərin ruhu;

2. Oyaq olub, əzab içində qalan əsil kafir və fasiqlərin (azğınların) ruhu;

3. «Subat» adlanan və Qiyamət gününədək ölümdən sonra yuxuya bənzər bir halda qalan əqidə və ağıl baxımından müstəzəf olan orta vəziyyətli insanlar.

24. Bizim əqidəmizə görə Qiyamət günü mükəlləflərin hamısından onların əqidə və əməllərinin hər birindən sorğu-sual olunacaq və onların hər biri bu barədə mühakiməyə çəkiləcəklər. Yə᾽ni qadir olan Allah-taala insanların şəxsi və fərdi əqidə və əməllərindən sorğu-sual apararaq, onları mühakimə edəcəkdir. Həmçinin tohid və sair dini əsaslardan tutmuş kiçik mal və hüquqlara qədər işlər yoxlanılaraq, onların haqqında əlalətlə qəzavət olunacaqdır.

25. Biz Qiymət günü mühakimə və sorğu-sual zamanı şəhadət və şahidlərin olmasına inanırıq. Yə᾽ni günahkarlar və azğın əqidə və əməl sahibləri məhşər və qiyamətin qorxusundan peyğəmbərlərin gəlişi, onların tərəfindən dinin çatdırılması və ya onlara çatmasını, həmçinin özləri üçün höccətin tamamlanması, günahkarlıq və ya başqalarının hüquqlarına təcavüzkarlıqlarını inkar etdikdə, Allah-taala və ya peyğəmbərlər, yaxud da xüsusi şəxslər tərəfindən şahid gətirilərək onların barəsində qəzavət olunacaqdır. Allah-taala, hər ümmətin peyğəmbəri, peyğəmbərlərin canişinləri, əməllər üçün mə᾽mur olmuş mələklər, yaxşı və pis əməlləri yazanlar, alimlər, saleh bəndələr, pis işlərdən xəbərdar olan şəhidlər, həmçinin günah əncam verilmiş zamanlar və məkanlar və hətta insanın öz bədən üzvləri belə qiyamət gününün şahidlərindən sayılır.

26. Biz axirət aləminəd əməllərin hesab olunmasına inanırıq. Belə ki, bir insanın daxili əqidələri, zahiri əməlləri və ruhi sifətləri və əxlaqına dair yaxşı və pis əməlləri ağıl və mə᾽nəvi cəhətdən hesablanaraq o aləmin mütəxəssislərinin ayırd etdiyinə əsasən savab və cəza veriləcəkdir. Belə bir hesablamada yaxşı və dəyərli əməllər «ağır», pis və dəyərsiz əməllər isə «yüngül» adlanır.

27. Bizim əqidəmizə əsasən dünyada hər bir insanın yaxşı və pis əməlləri onun dərrakə qüvvəsi kamilləşdikdən ömrünün sonunadək mə᾽mur olunmuş mələklər vasitəsi ilə yazılır. Onun əməlləri istər zahiri bədən işləri, istər yaxşı əqidələr, həmçinin istər böyük, istərsə də kiçik günahlardan olsa belə, axirət aləmində kitab şəkildə sağ və ya sol əlinə veriləcək və o da aşkar mühakimədən qabaq (əməl) kitabında mövcud olanlar, həmçinin əməllərinin necə hesablanması ilə tanış olacaqdır.

28. Biz axirət aləmində «şəfaət» məsələsinə inanırıq. Belə ki, bə᾽zi günahkarlar Cəhənnəm əzabına məhkum olunduqdan sonra Allah-taala bə᾽zi şəxslərə şəfaət və vasitəçilik icazəsini verəcək və beləliklə dəo günahkarları bağışlayacaqdır.

Şəfaət yalnız Allah-taala izni həmçinin şəfaət edənlər və ya (şəfaət istəyən) günahkarların xahişi ilə olacaqdır.

Şəfaət edənlər böyük ilahi peyğəmbərlər, mələklər, almilər, şəhidlər və saleh bəndələrdən ibarətdir.

Həmçinin şəfaət küfr və şirk üçün deyil, əksinə əməli günahlara aiddir. Şəfatin faydası isə əzabdan xilas olmaq və yaxud əzabın azalmasından ibarətdir. Qeyd etmək lazımdır ki, şəfatə Behişt əhli haqqında da həyata keçəcəkdir. Belə ki, əməli naqis, savabı az və məqamı aşağı olan bə᾽zi Behişt əhli, şəfaət vasitəsi ilə daha uca olan məqam və daha artıq savaba nail olacaqdır.

29. Biz Qiyamət günü sona çatdıqdan sonra əbədi Behiştə inanırıq. Yə᾽ni Qiyamət günü sona çatıb, bir dəstə yaxşı əməl və ya şəfaət vasitəsi ilə gözəl savaba, ayrı bir dəstə isə cəzaya laiq görüldükdən sonra, Allah-taala yaxşı bəndələr və səadətə çatanları gözəllikdə vəsf olunmayan və əzəmətdə ürəyəyatan olan Cənnət və ya Behişt adlı yerdə sakin edəcəkdir ki, bu Behişt əbədi və daimi bir yerdir. Behiştin insanın təsəvvüründən kənar olan otaqları, mərtəbələri, bağları, ağacları, sonsuz meyvələri, qadınları, kənizləri və xadimləri vardır. Ora daxil olan şəxs, heç vaxt oradan xaric olmayacaqdır. Behiştdə qocalıq, köhnəlik, xəstəlik, narahatlıq, qəm-qüssə, həmçinin heç bir ziyanverici, zərərli və şərr olmayacaqdır və qeyd olunmuş Behişt hal hazrıda mövcuddur.

30. Biz Qiyamət günü sona çatdıqdan sonra əbədi Cəhənnəmə inanırıq. Yə᾽ni Qiyamət məhkəməsində şiddətli əzab və cəzaya məhkum olunmuş şəxslər, insan təsəvvüründən kənar, müxtəlif əzab və odlarla dolu olan Cəhənnəm adli bir yerdə dusdaq olacaqlar. Cəhənnəm, kafirlər həmçinin azğın əqidəli şəxslər üçün əbədi və daimidir və heç vaxt oradan xaric ola bilməyəcəklər. Amma əməl baxımından günahkar olanlar üçün isə müvəqqəti bir yerdir.

İKİNCİ BöLÜM
ƏMƏLLƏRƏ AİD VACİB VƏ HARAM İŞLƏR
BİRİNCİ FƏSİL
DİNİ MAARİF VƏ BAŞQA ELMLƏRƏ AİD MƏSƏLƏLƏR
31. Hər bir mükəlləf və ağıllı insana, dinin əsaslarına e᾽tiraf edib, məzhəbin əsaslarnı qəlbən əziqə bağladıqdan sonra, islam dininin əmələ dair proqramları, həmçinin vacib və haram işləri öyrənməsi vacibdir.

32. Şübhəsiz dinin əsaslarına inanan hər bir şəxs din tərəfindən əməl mərhələsində öhdəsində olan bir sıra vacib əməllər, həmçinin tərk etməsi vacib olan bir sıra haram işlərdən icmali şəkildə agah olur. Belə bir hökmlərə, dinin lazım olan əməlləri deyilir. Həmçinin (bədən üzvlərinə aid) proqram da adlanır.

33. Hər bir mükəlləf yuxarıda qeyd olunmuş hökmlərdən agah olduğu kimi, yə᾽ni həqiqi əməl və Allahın ondan bu əməlləri əncam verməsi istəyini bilən kimi, əqli höccət (dəlil) onun üçün tamamlanır və belə bir şəxsin çalışaraq hər hansı bir yol ilə onlara yiyələnib əməl etməsi vacibdir. Əks təqdirdə isə axirətdə ondan sual olunacaq və cəzalandırılacaq.

34. Yuxarıda qeyd olunan məsələyə əsasən, hər bir mükəlləfə əməllər barədə «ictihad» və «fiqahət»-i əldə etmək vacib sayılır. Belə ki, bütün şəriət hökmlərini Qur᾽ani-kərim, hədislər, həmçinin həzrət Peyğəmbər və onun Əhli-beytinin (ə) davranışlarından istixrac edib ələ gətirməsi, daha sonra o hökmləri zehnində yaxud bir kitabda özü və ya başqalarının istifadə etməsi üçün yaddaş etməlidir. Bu isə «ictihad» və «fiqahət» adlanır. Belə bir uzun yolu ötmək çoxlu şərtlər və zəhmətlər tələb etdiyi üçün, yalnız nadir şəxslərə nəsib olur.

35. İctihad yolunu getməyən və ya getmək istəməyən şəxsə təqlid etmək vacibdir. Yə᾽ni qeyd olunmuş yolu ötüb, şəriət hökmlərində mütəxəssis olmuş camiuş-şərait (yə᾽ni bir sıra şərtlərə malik olan) fəqih müctəhidə üz gətirib, özünün həqiqi hökmlərini onun fətvası əsasında əldə etməlidir. Elə buna görə də «ictihad» və «təqlid» mükəlləfin əmələ dair hökmlərə çatmaqda iki ayrıca yoldur və o bu iki yol arasında ixtiyar sahibidir.

36. özü müctehid olmayan və başqa bir müctehiddən təqlid etmək istəməyən şəxsə dini hökmlərə çatmaq üçün üçüncü yolu seçməsi vacibdir. Üçüncü yol isə ehtiyat üzrə əməl etməkdən ibarətdir. Yə᾽ni hökmünü bilmədiyi hər hansı bir əməlin (vacib olmasını) ehtimal verdikdə onu yerinə yetirməlidir və belə bir halda onu tərk etməsi haramdır. Lakin dini məsələlərdə ehtiyat yolunu tapmağın özü ictihada bağlıdır. Elə buna görə də dini hökmlərə çatmaq yolu «ictihad» və «təqlid»-ə aiddir.

37. Təqlidin məhəlli mükəlləfin istər danışıq, istər rəftar, istər ibadət, istər müamilə, istərsə də sair bu kimi hökmünü bilmədiyi məsələlərdən ibarətdir.

Beləliklə təqlid edən şəxs, hər bir əməldən qabaq fəqihə üz gətirərək öz vəzifəsini aydınlaşdırmalıdır. Çünki əks təqdirdə vacib olan bğir əməli tərk etməsi və ya haram olan bir əmələ mürtəkib olması və günaha düşməsi mümkündür.

38. Bir zamanda müxtəlif fəqihlər (müctehidlər) olarsa, təqlid etmək istəyən şəxsin onların barəsində axtarış aparması vacibdir. Onların hamısı elmi baxımdan eyni səviyyədə və yaxud bir-biri ilə bərabər olduqda isə onların hər hansı birindən təqlid edə bilər. Amma onlardan biri başqalarından daha elmli olarsa, məhz daha elmli fəqihdən təqlid etməlidir.

39. Təqlid üçün müəyyən şərtlərə malik olmayan fəqihdən təqlidi döndərib, şərtlərə malik olan fəqihdən təqlid etmək vacibdir. Bu isə onun bilərəkdən və ya səhvən təqlid etməsi arasında heç bir fərq yoxdur. Həmçinin o fəqihin əvvəldən və ya sonradan (qeyd olunmuş) şərtlərə malik olmaması arasında da heç bir fərq yoxdur. Hətta sonradan ayrı bir fəqih ondan üstün olduqda belə təqlidini döndərməlidir.

40. Təqlid edən şəxsin birinci müctehidi vəfat etdikdə, diri müctehid vəfat edən müctehiddən bilikli olarsa bütün məsələlərdə diri müctehiddən təqlid etməsi vacibdir. Amma vəfat edən müctehid, diri müctehiddən bilikli və ya onunla bərabər olarsa, mükəlləf (vəfat etmiş müctehiddən) təqlid etməkdə qalmaq məsələsindən başqa məsələlərdə birinci müctehid və yaxud diri müctehid yaxud da bə᾽zi məsələlərdə birinci, bə᾽zi məsələlərdə isə ikinci müctehiddən təqlid edə bilər.

41. Hər bir zonadan iste᾽dadlı və maddi imkanı olan bir dəstənin hicrət edərək elmi mərkəzlərə gəlib, özünün məzhəbi vəzifələrin əncam vermək, həmçinin başqalarını öyrədib, tərbiyələndirmək (millətləri hidayət edib axirət, cəhənnəm və s. işlərdən qorxutmaq) üçün dini əsasları, əməlləri və ilahi maarifi üzrə təhsilə məşğul olması vacibdir.

42. Xalqın dəstə və ümmət tə᾽yin etməsi tərzində dini cəmiyyətlər və elmi hövzələr yaratması «kifayə vacib»
 sayılır. Belə ki, onlar aşağıdakı üç hədəfi həyata keçirməlidir:

1. Cahillərin xeyir, (yə᾽ni) dinin əsasları, əməlləri və bəyənilmiş əxlaq, həmçinin insanın mə᾽nəvi təkamül və maddi rifahına səbəb olan maarif və elmlərə tərəf də᾽vət olunması;

2. Əmr be mə᾽ruf; (yə᾽ni hər növ yaxşılığa də᾽vət etmək).

3. Nəhy əz münkər. (Yə᾽ni hər növ pis işdən çəkindirmək.

Bu vəzifə «kifayi vacib» olaraq bütün müsəlmanlar və ya bütün mükəlləflərin öhdəsindədir.

Dəstə və ümmətdən məqsəd elmi və dini maarif hövzələrində təhsil alan (və ya dərs verən) şəxslərdən ibarətdir. Beləliklə müsəlmanlara belə bir mərkəzlərin üzvlərini öz aralarından tə᾽yin edərək onların xərclərini hazırlaması kifayi vacib sayılır. Lakin ağıl hökmünə əsasən hər bir cəmiyyətin başçıya ehtiyacı olduğu üçün belə bir iş cəmiyyətin başçısına vacib olacaqdır.

43. Cahili düz yola yönəltmək vacibdir. Yə᾽ni imkan daxilində dini hökmlər sayılan istər əqidə, istər əməl, istərsə də onların müqəddimələrini xalqa öyrədib onları doğru yola hidayət etmək zəruridir. Bu vacib əməl isə dini hövzələrin yaradılışının əsaslı nəticələrindən sayılır.

44. Fasiq (azğın) bir şəxsin gətirdiyi hər hansı bir xəbər haqqında axtarış aparmaq vacibdir. Belə ki, onun gətirdiyi xəbər, istər mə᾽sumdan bir hökm və ya hikmət və yaxud bir fəqihdən nəql olunan fətva kimi dini hökm, istərsə də bir meyyitdən bir vəsiyyətin nəql olunması kimi xarici mövzulardan olduqda, (bu haqda axtarış və tədqiqat aparılmalıdır). Belə bir vacibə isə «şərti vacib» deyilir. Yə᾽ni bu xəbərə əməl etməyin şərti, o haqda axtarış aparıb yəqin hasil etməkdən ibarətdir. Əks təqdirdə isə onun heç bir e᾽tibarı olmayacaqdır.

45. Şəriət hökmlərinin özünü öyrənmək vacib olduğu kimi, onun mövzularını, yə᾽ni namaz, oruc, zəkat, həcc, kəffarat və s. bu kimi şəriət tərəfindən ixtira olunmuş ibadətləri də öyrənmək vacibdir.

Həmçinin ibadətlərin şərtləri və maneələrini öyrənmək də vacibdir. Buna misal olaraq namazın hissələri sayılan «təkbirətul-ehram», «rüku», «səcdələr» və namazın şərtləri sayılan bədən və geyimin pak olması, dəstəmazlı və üzü qibləyə olmaq, həmçinin onun maneələri sayılan namaz ortasında danışmaq, bir şey yemək və s. işləri qeyd etmək olar. Həcc əməlinin hissəsindən sayılan «ehram» «vüquf», «təvaf» və «sə᾽y» də bu qəbildəndir.

Həmçinin sair vacib əməllərin hissələri və şərtləri digər tərəfdən qeyri-ibadi mövzuların (yə᾽ni şəriət hökmü adlanan kənar əməlləri) öyrənmək də vacib sayılır ki, buna misal olaraq «az su», «küfr suyu», «mə᾽dən», «ənfal», «məsafət», «namazı qəsr və ya tamam qılmaq», «iqamət», «vətən», «təmiz torpaq» və s. bu kimi mövzulardan ad çəkmək olar.

Qeyd etmək lazımdır ki, bu ünvanların hər birinə aid şəriət hökmü və ya hökmləri vardır.

46. Hər bir mükəlləfə istər öz şəxsi, istər qohum və cəmiyyət, həmçinin istər ibadət, istərsə də müamilə (alver) və s. bu kimi yaşayışına dair ehtiyaclı olduğu vacib və haram məsələləri öyrənməsi vacibdir. Həmçinin dinin əsasları və əqidəyə bağlı məsələləri öyrənməsi də vacib sayılır.

Lakin qeyd etmək lazımdır ki, adətən dini hökmləri öyrənmək şəriət və ağıl baxımından, dinin əsaslarını (əqidə məsələlərini) öyrənmək isə məhz ağıl baxımından vacibdir.

47. Dində bid᾽mət qoymaq haramdır. Yə᾽ni dindən sayılmayan və ya dini bir əməl olması isbat olunmayan hər hansı bir işi din adı ilə əncam vermək və ya başqasına öyrətmək haram sayılır. Bunun isə əqidələr, ibadətlər və ya bundan başqa şeylər olması arasında heç bir fərqi yoxdur. Bid᾽ətə misal olaraq, müəyyən bir yerdə müəyyən bir ağacın müqəddəsliyinə inanmaq, müəyyən bir yer və ya gündə həmçinin bir şəxsin adına aş bişirmək, «vüsal» və ya «sükut» orucu tutmaq kimi əməlləri qeyd etmək olar.

48. Elmsiz halda müctehid olub-olmadan fətva vermək və ya şəriət hökmünü bəyan etmək haramdır. Həmçinin şəriət hökmlərinə aid suala səhv cavab vermək də bu qəbildəndir.

49. Din aliminin öz elmini gizlətməsi haramdır. Belə ki, əqidələr elmi üzrə mütəkəllim (alimi), şəriət hökmləri üzrə müfəssir, sünnət (mə᾽sumların davranışı) və hədis elmləri üzrə mühəddis (hədis nəql edən) alimlərə öz elmlərini yaymaq vacibdir. Yə᾽ni imkanı, cəmiyyətin ehtiyacı olan həmçinin ondan başqa bu vəzifəni yerinə yetirən bir alimin olmadığı hallarda dili və qələmi ilə öz mə᾽lumatlarını yayıb, bəyan etməlidir.

Amma qeyd etmək lazımdır ki, bu məsələdə elm sahibi tək olarsa, elmi yaymaq ona «eyni vacib», elm sahibi bir neçə nəfər olduqda isə elmi yaymaq (onların hər birinə) «kifayi vacib» sayılır.

50. Cəmiyyətin böyük ehtiyacı olan halda hər bir dünyəvi iş və fənni üzrə mütəxəssis aliminin öz biliyini gizlətməsi haramdır ki, buna misal olaraq müxtəlif sahələrdə «həkimlik» və «mühəndislik» həmçinin müxtəlif sənaye işlərində bacarıqları qeyd etmək olar. Hətta onların hər birinə, xalqın ehtiyaclarının ödənilməsi həddində öz işlərinə məşğul olması «kifayi vacib» sayılır. Necə ki, xalqın hər birinə xalqın ehtiyacı olan halda artıq məharət tələb etməyən ticarət, çörəkçilik, əkinçilik, heyvandarlıq və bu kimi işlərə məşğul olması «kifayi vacib» sayılır. Hətta islam ölkələrində ümumi və zəruri ehtiyac sayılıb, tərk edildikdə cəmiyyətin korluq çəkməsinə səbəb olan fəhləlikdən böyük idarə vəzifələrinə qədər işlərdə məşğul olmaq bə᾽zi vatlar «kifayi», bə᾽zi vaxtlar isə «eyni» vacib sayılır. Lakin məqsəd heç də onların pulsuz işləməsi deyil, əksinə maaş alıb-almasa da vacib işə məşğul olmasından ibarətdir.

İKİNCİ FƏSİL
İBADƏTLƏR, NAMAZ, ZƏKAT, XÜMS, ORUC, HƏCC, ƏMR BE MƏ᾽RUF, NƏYZ ƏZ MÜNKƏR, KƏFFARƏLƏR VƏ ONLARIN MÜQƏDDİMƏLƏRİNƏ AİD MƏSƏLƏLƏLR
51. Təharətsiz şəxsə aşağıdakı dörd əməl üçün təharət əldə edib, (dəstəmaz, qüsl və ya təyəmmüm etməsi) vacibdir:

1. Namaz;

2. Vacib təvaf; (Kə᾽bənin ətrafında dolanmaq).

3. Qur᾽ani-məcid xəttinə toxunmaq;

4. İstihazə olmuş qadının ona qüslün vacib olub-olmamasına baxmayaraq gündə beş dəfə vacib olan gündəlik namaz üçün dəstəmaz olması.

52. Cənabətli şəxsə aşağıdakı altı əməli əncam verməsi üçün cənabət qüslü etməsi vacibdir.

1. Namaz;

2. Allah evinin təvafı;

3. Qur᾽ani-kərimin xəttinə toxunmaq;

4. Səcdə ayələrini oxumaq;

5. Məscidlərdə dayanmaq;

6. Məscidul-həram və Məscidun-Nəbi (s) məscidlərindən keçmək.

53. Vacib namazı qılmaq və vacib təvafı yerinə yetirmək üçün sidik məxrəcini yumaq, həmçinin qait məxrəcini su və ya üç tinə (daş, parça və s...) ilə pak etmək vacibdir.

54. Qeyd olunmuş altı əməli əncam vermək üçün heyzdən pak olmuş hər bir qadına heyz qüslü etmək vacibdir.

55. Qeyd olunmuş altı əməli əncam vermək üçün uşaq doğub nifas qanı görən qadına nifas qüslü etmək vacibdir.

56. Qeyd olunmuş altı əməli əncam vermək üçün istihazə qanı görmüş qadına istihazə qüslü etmək vacibdir.

57. Bədəni soyumşu və üç qüsldən qabaq əli və ya bədən üzvlərindən birini meyyitin bədəninə toxunduran şəxsə məssi meyyit qüslü etmək vacibdir. Bundan başqa halların isə qüslü yoxdur. Həmçinin insan bədəninin sümüklü hissəsi də insanın bütün bədəni hökmündədir.

58. Dəstəmaz və qüsl etmək imkanı olmadıqda, dəstəmaz və qüsl şərt sayılan hər hansı bir əməl üçün dəstəmaz və ya qüsl əvəzinə təyəmmüm etmək vacibdir.

59. İstər kişi, istərsə də qadın, istər böyük, istərsə də kiçik və hətta zinadan əmələ gəlmiş müsəlman uşağın üzünü can verərkən qibləyə tərəf çevirmək vacibdir. Üzünü qibləyə tərəf çevirməkdən məqsəd onu arxası üstə yatızdırmaqdan ibarətdir. Belə ki, ayaqları qibləyə tərəf olmalıdır. Amma qeyd etmək lazımdır ki, bu məsələ haqqında müxtəlif nəzərlər irəli sürülmüşdür.

60. Müsəlmanın vəfatından xəbərdar olan hər bir mükəlləf əvvəlcə onun bədəninin nəcasətini pak etmək və daha sonra ona üç növ su ilə qüsl verməsi «kifayi vacib» sayılır. Üç növ su isə aşağıdakılardır:

Birinci: Sidrlə qatılmış su;

İkinci: Kafurla qatılmış su;

Üçüncü: Xalis su.

61. Meyyitin səcdə edərkən yerə dəyən yeddi bədən üzvlərinə kafur sürtmək vacibdir. Səcdə üzvləri dedikdə alın, əllərin içi, dizlər və ayağın iki böyük barmağının başı nəzərdə tutulur.

62. Hər bir müsəlmanı üç təmiz və halal parça ilə kəfənə bükmək vacibdir. Birinci: Long; İkinci: Köynək; Üçüncü: Sərtasər.

Qeyd etmək lazımdır ki, qüsl, hünut (səcdə üzvlərinə kafur sürtmək) və kəfən döyüş meydanlarında şəhid olanlara aid deyildir.

63. Yaşı altmışı ötmüş hər bir müsəlman ölüsü (hətta zinadan yaranmış müsəlman uşağı) üçün meyyit namazı qılmaq vacibdir. Meyyit namazı isə qüls, kəfən və hünutdan sonra qılınır.

64. Hər bir müsəlman meyyitini torpaq altında qibləyə tərəf dəfn etmək vacibdir. Belə ki, onu qəbrdə sağ tərəfi üstə yatızdırıb üzünü qibləyə tərəf qoymaq lazımdır. Qeyd etmək lazımdır ki, meyyit üçün qüsl, hünut, kəfən, namaz və dəfn işlərinin əncam verilməsi bütün müsəlmanlara kifayi vacib sayılır. Qeyd olunmuş işləri kafir üçün əncam vermək, həmçinin kafiri müsəlmanlar qəbristanlığında dəfn etmək isə haramdır.

65. Qeyd olunmuş beş əməli əncam vermək üçün meyyitin vəlisindən icazə almaq lazımdır.

Şər᾽i vəli olmadıqda isə bu əməllər heç bir şərti olmadan bütün xalqa kifayi vacib sayılır. Vəlidən məqsəd, meyyitin ata, oğul, qardaş, həyat yoldaşı kimi varislərindən ibarətdir.

66. Kəsbi yerdə dəfn olunmuş, haram kəfən, üç qüsldən birini vermədən, hünut və ya kəfənsiz halda dəfn olunan hər bir mö᾽minin qəbrini açmaq vacibdir. Həmçinin kafirlər qəbristanlığı, mö᾽minə hörmətsizlik sayılan və ya vəsiyyət etdiyi yerdə deyil, ayrı bir yerdə dəfn olunduğu hallarda da onun qəbrini açmaq vacib sayılır. Qeyd olunmuş hallarda onun qəbrini açıb çatışmamazlıqlarını kamilləşdirmək və ya onu münasib yerdə dəfn etmək zəruridir.

67. Bütün ibadətlərdə qürbət niyyəti etmək vacibdir. Belə ki, ibadətlərdə insanı ibadət əməlinə başqa şeylər və şəxslər deyil, məhz Allah niyyəti vadar etməlidir. Qürbət niyyəti üçün bir-biri ilə fərqli olsa da aşağıda qeyd olunmuş niyyətlərdən hər biri kifayətedicidir.

1. Allah-taalanın göstərişini yerinə yetirmək;

2. Mə᾽nəvi və ruhi baxımdan Allaha yaxınlaşmaq;

3. Allah-taalanın ibadət və pərəstişə layiq olması;

4. Allah-taalanın ne᾽mətləri qarşısında şükr etmək;

5. İlahi məhəbbət;

6. İbadət əməlində mövcud olan xeyirlərə nail olmaq;

7. Axirət aləmində Behiştə nail olmaq;

8. Axirət aləmində Cəhənnəmdən nicat tapmaq;

9. Allah-taalanın dünyəvi ne᾽mətlərini cəlb etmək;

10. Dünyəvi müsibətlərdən yaxa qurtarmaq.

Qeyd etmək lazımdır ki, bu niyyətlərin daha üstünü beşinci və daha sonra üçüncü, onların daha aşağısı isə onuncu niyytələrdən ibarətdir.

68. Gündəlik «Sübh», «Zöhr», «Əsr», «Məğrib» və «İşa᾽» namazlarını müəyyən şərtləri ilə öz vaxtında qılmaq, haqqında tə᾽kid olunmuş vacib əməllərdəndir. Həmçinin qeyd olunmuş namazların hər birini tərk etmək və ya tə᾽xirə salaraq qəzaya vermək haramdır.

69. Müsəlmanların rəhbəri və ya onun tərəfindən tə᾽yin olunmuş «imam cümə»-yə müəyyən şərtlər əsasında Cümə namazı təşkil verib xalqı ona də᾽vət etməsi vacibdir. Cümə namazı ilə Zöhr namazının vacibliyi isə «təxyiri» vacib sayılır.

70. Müəyyən şərtlər əsasında (azan) eşidərkən Cümə namazında iştirak etmək vacib sayılır. Bu vacib isə «təxyiri vacib»dir. Yə᾽ni mükəlləf iki rəkətlik Cümə ilə dörd rəkətlik Zöhr namazları arasında ixtiyar sahibidir. Lakin Cümə namazını qılmaq daha üstündür. Qeyd etmək lazımdır ki, bu məsələ barədə müxtəlif nəzərlər irəli sürülmüşdür.

71. Xovf namazını qılmaq vacibdir. Yə᾽ni döyüş meydanının qızğın vaxtında qiblənin əksində durmuş düşmənin etdiyi həmlə qorxusundan qılınan namaz nəzərdə tutulur. Bu namaz dörd rəkətli namazlarda camaatla qılındıqda döyüşçü (əsgər) müsafir olmasa belə şikəstə halında qılmalıdır. Xovf namazı belə qılınır:

İmam camaat məsələn zöhr namazı başlayır və əsgərlərdən bir dəstəsi Zöhr namazlarının birinci rəkətini imamla (pişnamazla) birlikdə, ikinci rəkətini isə özləri təklikdə qılır və cəbhəyə gedirlər. Daha sonra ayrı bir dəstə gələrək öz namazlarının birinci rəkətlərini imamın ikinci rəkəti ilə birlikdə, qalanını isə təklikdə qılırlar.

72. «Mütariyə» namazını qılmaq vacibdir. Bu isə döyüş meydanında düşmənin həmləsindən ayağa durmaq imkanı olmayan halda qılınan namazdan ibarətdir. Bu namazda təkbir dedikdən sonra namaz hissələri və şərtlərini imkan olduğu halda yerinə yetirmək lazımdır. Hətta rüku və səcdələr üçün göz və qaş işarəsi vacib və kifayətedicidir. Həmçinin bu namazda bədənin sakit dayanması, üzü qibləyə durmaq adi rüku və səcdələr, libas və s. şeylərin pak olması şərtləri götürülmüşdür.

73. Qiblə şərt olan və ya qibləyə aid olan əməllərdə qibləni tanımayan şəxs üçün onu axtarıb tapması vacibdir. Buna misal olaraq, can verən (müsəlmanı) qibləyə tərəf çevirmək, ölünü qibləyə tərəf dəfn etmək, heyvanın başını qibləyə tərəf kəsmək və qibləyə tərəf təxəlli etməkdən qorunmaq kimi halları qeyd etmək olar.

74. Səfərə çıxmış şəxsə dörd rəkətli olan Zöhr, Əsr və İşa namazlarını şikəstə qılması vacibdir.

75. Ayat namazının vaxtında qılmaq vacibdir. Bu isə günəş və ayın tutulması, zəlzələ həmçinin yer və ya göyə aid hər hansı bir vəhşətli hadisə üçün qılınan məxsus namazdan ibarətdir.

76. Kə᾽bə evini təvaf etdikdən sonra Təvaf namazının ədası vacibdir. Təvaf namazı sübh namazı kimi olub. Həzrət İbrahim (ə) məqamının yanında qılınmalıdır.

77. Böyük oğula, atasının tərk edib ölənədək qəzasını yerinə yetirmədiyi namazlarının qəzasını qılması və ya başqasına (pul ilə) qıldırması vacibdir. Həmçinin atanın qəza orucu və ananın namaz qəzasını yerinə yetirməkdə böyük oğula vacibdir. Qeyd etmək lazımdır ki, ikinci məsələ barədə müxtəlif nəzərlər irəli sürülmüşdür.

78. Hər bir mükəlləfə öz vaxtında əncam vermədiyi, batil tərzdə qıldığı və mürtəd (dindən xaric olan) halında qılmadığı namazlarının qəzasını qılması vacibdir. Bunun isə gündəlik Ayat və ya bundan başqa namazlardan olması barədə heç bir fərqi yoxdur. Əlbəttə istisna olunmuş hallar bu məsələdən xaricdir. Həmçinin hən hansı bir vacib namazı tərk etmək və ya onu öz müəyyən vaxtından tə᾽xirə salmaq haram sayılır.

79. Hər bir mükəlləfə nəzr, əhd, and və ya müstəhəb olsa belə başqaları tərəfindən əcr olduğu (pul qarşısında namaz qılması) hallarda namazı yerinə yetirməsi vacibdir. Həmçinin əqd (kəbin) əsnasında şərt yolu ilə insana lazım olan namaz da bu qəbildəndir.

80. Ata və ananın öz övladından tələb etdiyi, belə ki, onu yerinə yetirmədikdə narahatçılıqlarına səbəb olan hər hansı bir namaz və ya xeyir işi yerinə yetirmək vacibdir. Çünki belə bir halda onların sözünə baxmamaq valideynə qarşı hörmətsizlik sayılır.

81. Aşağıda qeyd olunan dörd səcdə ayələrindən birini oxuyan və ya onu başqasından eşidən şəxsə səcdə etməsi vacibdir.

1. Səcdə surəsinin 15-ci ayəsi;

2. Fussilət surəsinin 37-ci ayəsi;

3. Nəcm surəsinin 62-ci ayəsi;

4. Ələq surəsinin 19-cu ayəsi.

82. Mübarək Ramazan ayında şər᾽i üzrü olmayan hər bir mükəlləfə oruc tutması vacibdir. Oruc isə gün boyu «qürbətən iləllah» (Allaha yaxınlaşmaq) niyyəti ilə aşağıdakı işlərdən pərhiz etməyə deyilir:

1-Yemək;

2-İçmək;

3-Kişinin qadınla cinsi əlaqədə olması;

4-İstimna; Yə᾽ni əl və ya başqa vasitələrlə özündnə məninin xaric edilməsi.

5-Bilərəkdən sübh açılanadək qüsl etmədən cənabət, heyz və ya nifas hallarında qalmaq;

6-Bilərəkdən Allah-taala, peyğəmbərlər (ə) və imamlara (ə) yalan qoşmaq;

7-Bilərəkdən başı suya batırmaq;

8-Bilərəkdən qəliz toz və ya tüstünü udmaq;

9-Maye şeylərlə imalə etmək;

10-Bilərəkdən və ixtiyar üzündən qusmaq.

Qeyd olunmuş işlərin (oruc tutmuş şəxsə) haram olduğundan əlavə, orucun batil olması, bə᾽zilərinin isə kəffarəyə səbəb olması ilə nəticələnir. Həmçinin Ramazan ayının orucu və sair vacib olan orucun tərk edilməsi də haramdır.

83. Mübarək Ramazan ayı, həmçinin sair vacib olan müəyyən günlərin oruc qəzasını tutmaq, orucunu qəzaya vermiş imkanı olan şəxsə vacibdir.

84. E᾽tiqaf
 əməlini üçüncü gündən davam etdirmək vacibdir. Yə᾽ni iki gün ərzində məsciddə e᾽tikaf edib, onu üçüncü gün sübh çağınadək batil etməyən şəxsə, üçüncü günün sübh azanından dördüncü günün gecəsinin əvvəlinədək o günün orucunu tutub, e᾽tikaf əməlini davam etdirməsi vacib sayılır.

85. Müəyyən şərtlər əsasında doqquz növ malın zəkatını vermək vacibdir. Belə ki, iki növ pul, üç növ heyvan və dörd növ taxıl (dənli bitki) məhsulu nəzərdə tutulur.

Qeyd olunmuş sözlərdən, aşağıdakı şeylər nəzərdə tutulur: qızıl, gümüş, dəvə, inək, qoyun, buğda, arpa, xurma və kişmiş.

Həmçinin bu malların zəkatı aşağıda qeyd olunmuş səkkiz yerdə məsrəf olunmalıdır:

Yoxsullar, miskinlər, zəkatı yığıb mühasibə edənlər, zəkat verməklə qəlbləri islama doğru yönələnlər, qulların (alınıb azad edilməsi), borclular, Allah yolunda (xeyriyyə işlər görmək) və səfərdə (pulu qurtarıb) yolda qalanlar.

86. Fitr bayramı axşamının əvvəlindən, bayram gününün fitr namazı vaxtınadək gündəlik yeməyin fitrə zəkatını ayrımaq vacibdir. Amma fitr namazını qılmayanlar, fitrə zəkatını bayram gününün Zöhr vaxtınadək verə bilərlər.

87. Malın və fitrə zəkatının qarşısını almaq haqqında tə᾽kid olunmuş haram işlərdəndir. Bu sözdən isə qeyd olunmuş iki mal hüququnu ödəməmək və ya onları öz vacib vaxtından tə᾽xirə salmaq nəzərdə tutulur.

88. Həzrət Məhəmmədin (s) Əhli-beytinə (ə) məxsus olan malın xümsunu (beşdə birini) ayırıb vermək vacibdir. Xüms on ikinci İmamın (ə.c) qeybə çəkildiyi dövranda da o həzrətin (ə.c) mülkü sayılaraq onun (ə) canişinlərinə verilməlidir. Xüms müəyyən şərtlər əsasında aşağıdakı şeylərdən ayırılmalıdır.

1-Müharibə qənimətləri;

2-Mə᾽dənlər;

3-Xəzinə; (yə᾽ni tapılmış ləl-cəvahirat və s.)

4-Suyun altına girməklə (vadalazlıq etməklə) əldə edilən cəvahirat;

5-Zimmi
 kafirin müsəlmandan aldığı torpaq sahəsi;

6-Sahib və miqdarı müəyyən olunmayan haram qatışmış halal mal;

7-İnsanın illik məxaricindən artıq gələn hər növ ticarət və qeyri-ticarət faydaları;

Qeyd etmək lazımdır ki, imkan olan halda xümsu tərk etmək və ya onu tə᾽xirə salmaq haqqında tə᾽kid olunmuş haram işlərdən sayılır.

89. Həccətul-islam əməlini yerinə yetirmək vacibdir. Bu isə islam şəriətinin göstərişinə əsasən hər bir mükəlləfin müəyyən şərtlər əsasında ömründə bir dəfə Zul-hiccə ayında müqəddəs Məkkə və sair yerlərə gedərək həcc əməlini yerinə yetirməsindən ibarətdir. Belə bir həcc əməli üç növdür:

1. Təmətte;

2. İfrad;

3. Qiran.

Qeyd olunmuş həcci üç növü niyyət və bir sıra əməllərdə bir-biri ilə fərqli olsalarda, ümumiyyətlə bir-birinə bənzəyir.

Bu vacib əməl on müqəddimə və şərtdən, həmçinin on üç hissədən ibarətdir ki, onları sıra ilə qeyd edirik:

Həccin müqəddimə və şərtləri belədir.

1-Həddi-büluğa çatmaq;

2-Ağıllı olmaq;

3-Məxaric baxımından imkanlı olmalı;

4-Bədən baxımından imkanıl (sağlam) olmalı;

5-Vaxt (zaman) baxımından imkanlı olmaq;

6-Yolda bir maneənin olmaması;

7-Bu səfərin bədənə ziyan və zərərli olmaması;

8-Bu səfərin onun üçün həddindən artıq əziyyət olmaması;

9-Bu səfərin daha əhəmiyyətli olan digər bir vacib əməlin tərk edilməsinə səbəb olmaması;

10-Bu səfərin haram bir iş ilə birgə olmaması;

Həcc əmələnin hissələri isə belədir:

1-Ehram;

2-Ərəfat çölündə dayanmaq;

3-Məş᾽ərul-həramda dayanmaq;

4-Cəmərəni (şeytanı) daşlamaq;

5-Qurban kəsmək;

6-Minada başı qırxdırmaq və yaxud saç və ya dırnaqdan bir az kəsmək;

7-Təvaf;

8-Təvaf namazı;

9- Sə᾽y (Səfa və Mərvə dağları arasında qaçmaq);

10-İki və ya üç gecə müddətində Minada qalmaq;

11-Mina günlərində cəmərələri daşlamaq;

12-Nisa təvafı;

13-İki rəkət təvaf namazı.

Qeyd etmək lazımdır ki, hər hansı bir yol ilə insana vacib olmuş həcc əmələni tərk etmək, onu tə᾽xirə salmaq, həmçinin vacib ömrə əməlini tərk etmək, haqqında çoxlu tə᾽kidə olunmuş haram işlərdən sayılır.

90. Təməttö᾽ ömrəsini yerinə yetirmək vacibdir. Bu isə islam şəriətinin göstərişinə əsasən hər bir insanan ömründə bir dəfə vacib olan əməldən ibarətdir. Belə ki, bu əməlin vacibliyi təməttö᾽ həccinin vacib olması ilə birgə onun əməli, təməttö᾽ həccinin əməli ilə birgə, həmçinin onun şərtləri də təməttö᾽ həccinin şərtləri kimidir.

Təməttö᾽ ömrəsi beş əməldən ibarətdir:

1-Ehram;

2-Təvaf;

3-İki rəkət təvaf namazı;

4-Sə᾽y;

5-Təqsir.

91. Müfrədə ömrə əmələni yerinə yetirmək vacibdir. Bu isə Məkkə şəhəri sakinləri və onun ətrafının müəyyən zonasında yaşayanlar üçün ömürlərində bir dəfə müəyyən şərtlər əsasında vacib olan ibadətdən ibarətdir.

Bu əməl yeddi hissədən ibarətdir ki, təməttö᾽ ömrəsinin beş əməlinin üzərinə Nisa təvafı və onun iki rəkət namazını əlavə etməklə düzəlir.

92. (Pul vasitəsi ilə) əcir almaq, həccətul-islamın batil olması, nəzir və şərt etmək, həmçinin sair yollarla mükəlləfə vacib olmuş hər bir həcc və ömrə əməllərini yerinə yetirmək vacib sayılır.

93. Hədiyyə olmuş həcci qəbul etmək vacibdir. Belə ki, bir nəfərə sən «sən həccə get, xərcin mənim öhdəmdədir» sözü deyilsə, bu sözü deyən şəxs e᾽tibarlı olduqda mükəlləfə bu təklifi qəbul edib tə᾽yin olunmuş zamanda həccə getməsi vacib sayılır.

94. Hər bir mükəlləfə bə᾽zi günah işləri əncam verdikdə kəffarə verməsi vacibdir. Kəffarəyə səbəb olan günahlar və onların hər birinin miqdarı islam şəriətində müəyyən olmuşdur. Kəffarələr ibadətlər kimi olduğu üçün onların hamısını qürbət niyyəti ilə vermək lazımdır. Burada kəffarənin səbəbləri və miqdarı barədə söz açmaq münasibdir.

95. Bir müsəlmanı səhvən öldürən şəxs, onun diyəsini verməkdən əlavə mürtəbə kəffarəsi də verməlidir. Belə ki, bir qul azad etməli, bunu bacarmadıqda iki ay ardıcıl oruc tutmalı, bunu da bacarmadıqda altmış yoxsulu doyuzdurmalıdır.

96. Ramazan ayı orucunun bir gününü heç bir üzürü olmadan və bilərəkdən yeyən şəxs, müxəyyyərə kəffarəsi verməlidir. Belə ki, yuxarıda qeyd olunmuş ürəyinin istədiyi üç işdən birini yerinə yetirməlidir.

97. Ramazan ayı orucunun qəzasını heç bir üzrü olmadan günortadan sonra açan şəxs, on nəfər yoxsula yemək verməli, bunu bacarmadıqda isə üç gün oruc tutmalıdır. Bu isə mürəttəbə kəffarəsi adlanır.

98. Zihar kəffarəsi vacibdir. Zihar dedikdə bir kişinin öz həyat yoldaşına onu özü üçün haram etmək niyyəti ilə «sənə yaxınlaşmaq mənim üçün anama yaxınlaşmaq kimidir» sözünü deməsindən ibarətdir. Belə bir sözü demək haram olsa da təlaq sayılmaz, lakin onun üçün kəffarə verməlidir. Belə ki, bir qul azad etməli, buna imkanı olmadıqda altmış yoxsulu doyuzdurmalı, bunu bacarmadıqda isə iki ay ardıcıl olaraq oruc tutmalıdır.

99. Özünün şər᾽i nəzir və ya əhdini sındıran şəxsin Ramazan ayı kəffarəsi verməsi vacibdir. Belə ki, bir qul azad etmək, ardıcıl olaraq iki ay oruc tutmaq və ya altmış yoxsulu doyuzdurmaq kimi üç əməldən birini yerinə yetirməlidir.

100. Yaxın adamları və ya qohum-əqrəbasının müsibətində başının tükünü qayçı və ya başqa şeylərlə kəsən qadının Ramazan ayı kəffarəsi verməsi vacibdir.

101. Özünün şər᾽i andını sındıran şəxsin kəffarə verməsi vacibdir. Belə ki, ya bir qulu azad etməli, ya on nəfər yoxsula yemək verməli yaxud da on nəfər yoxsula paltar verməlidir. Bunlara imkanı çatmadıqda isə üç gün oruc tutmalıdır.

102. Öz əri və ya qohumlarının müsibətində saçını yolan qadının (andı sındırmaq kimi) kəffarə verməsi vacibdir. Çünki qadına ər və ya qohum-əqrəbasının müsibətində saçlarını yolub, üzünü cırmaq və özünü qana boyamağı haram sayılır.

103. Öz övladı və ya həyat yoldaşının müsibətində paltarını cıran kişiyə (andı sındırmaq kimi) kəffarə verməsi vacibdir. Çünki belə işlər kişi üçün haramdır.

104. Bir müsəlmanı bilərəkdən və zülm olaraq öldürən şəxsə cəm kəffarəsi vermək vacibdir. Belə ki, həm bir qulu azad etməli, həm ardıcıl olaraq iki ay oruc tutmalı, həm də altmış yoxsulu doyuzdurmalıdır. Pul tapılmadıqda isə qalan iki əməli yerinə yetirməlidir.

105. Ramazan ayının bir günlük orucunu bilərəkdən və heç bir üzürü olmadan haram yemək, şərab içmək və ya zinakarlıq kimi haram bir işlə açan şəxsə, cəm kəffarəsi vermək vacibdir.

106. Ramazan ayının orucunu imkansızlıq və ya həddindən artıq əziyyətə görə açan qoca kişi, qoca arvad və susuzluq xəstəliyi olan şəxslərin kəffarə verməsi vacibdir. Həmçinin Ramazan ayının orucu, özü və ya körpəsi üçün ziyanverici olduğundan orucunu açan hamilə qadın və ya süd verən ananın da kəffarə verməsi vacibdir. Belə ki, onların hər birinin gündəlik kəffarəsi bir müdd (yə᾽ni təqribən 750 qarm), aylıq kəffarəsi isə iyirmi iki kilo yarım yemək (buğda və s.)-dan ibarətdir. Qeyd etmək lazımdır ki, həcc və ya ömrə əməllərində möhrim şəxsə haram olan bir çox işləri əncam verməyin də kəffarəsi vardır. Lakin onların hamısı Allah evinin zəvvarlarına aiddir. Bu məsələlər həcc əməlləri adlı kitabda qeyd olunduğu üçün burada onlardan söz açmırıq.

107. Əmr be mə᾽ruf – yə᾽ni xalqı imkan daxilində və müəyyən şərtlər əsasında Allahın vacib etdiyi işlərə vadar etmək vacibdir. (Müəyyən şərtlər isə aşağıdakılardan ibarətdir:)

Birinci: Əvvəl mehriban daha sonra acıqlı danışıq;

İkinci: Mehribanlıqla icbari əməl, daha sonra qeyri-mehribanlıq icbariyyəti;

Üçüncü: Daha sonra yaralamaq və öldürməyə səbəb olan şiddətli əməllərin həyata keçirilməsi.

Qeyd etmək lazımdır ki, birinci mərhələ mütləq şəkildə bütün camaata, ikinci mərhələ yalnız dini rəhbərin icazəsi ilə, üçüncü mərhələ isə məhz islam hakiminin vəzifəsi olaraq vacib sayılır.

108. Nəhy əz münkər – yə᾽ni xalqı islam dininda haram olan işlərdən əmr be mə᾽ruf mövzusunda qeyd olunmsuş mərhələlər əsasında çəkindirmək vacibdir.

İmkan olarkən və qarşıda heç bir maneənin olmaması hallarında nəhy əz münkəri tərk etmək, haqqında tə᾽kid olunmuş haram işlərdən sayılır.

109. Xəbəri və imkanı olan halda ilahi dində vücuda gəlmək istəyən hər növ bid᾽ətin qarşısını almaq vacibdir. Həmçinin belə bir bid᾽ət vücuda gəldikdən sonra onu aradan aparmaq da vacib sayılır.

110. İstər kafirlər, istərsə də islam adı ilə islam dininin həqiqətləri ilə mübarizədə olan islam düşmənlərinin mədəni, siyasi və iqtisadi yürüşlərinin qarşısını almaq vacibdir.

111. Can və mal baxımından ziyan gördükdə belə mö᾽minlər və xüsusilə alimlərin din hökmlərinin məhv olması, bid᾽ətin yaranması, din əleyhinə olan qanunların yayılması həmçinin dini müqəddəslərə qarşı hörmətsizlik və pis işlərin yayılması qarşısında sükut etməsi haramdır. Əlbəttə bunda daha böyük bir eybin (ziyanın) qarşıda olması hallarında sükut etməyin heç bir eybi yoxdur.

112. Hər bir mükəlləfə istər abadlıq, istərsə də səhralıqda təxəlli halında üzü və ya arxası qibləyə tərəf oturması haramdır.

113. Heyzli və nifaslı qadın, həmçinin dəstəmazı olmayan şəxslərin əli və ya bədənlərini Qur᾽ani-kərimin xətti, mübarək Allah adı, muqəllibəl-qulubi və-əbsar (ərə) Xaliqus-səmavati vəl ərz (ərə) və Bariun-nəsəmat (ərə) kimi Allaha məxsus olan sifətlər, həmçinin həzrət Peyğəmbər (s) və o həzrətin (s) mə᾽sum Əhli-beyti olan imamların (ə) mübarək adlarına toxundurmaq haramdır. Bu məsələ barəsində isə müxtəlif nəzərlər irəli sürülmüşdür.

114. Cənabətli, heyzli və nifaslı şəxslərin məscidlərdə oturmaq və ya hər növ dayanması haramdır. Bu barədə bütün məscidlər bərabərdir (eyni hökmdədir), amma belə şəxslərin məscidlərin içindən ötüb keçməsinin eybi yoxdur.

115. Qeyd olunmuş şəxslərin Məkkə şəhərində yerləşən Məscidul-həram və Mədinə şəhərində yerləşən Məscidul-Nəbi (s) məscidlərindən ötüb keçməsi haramdır.

116. Vacib səcdə ayəsi olan Səcdə surəsinin 15-ci, Fussilət surəsinin 37-ci, Nəcm surəsinin 62-ci və Ələq surəsinin 19-cu ayələrinin cənabətli, heyzli və nifaslı şəxslər tərəfindən oxunması haramdır. Qeyd olunmuş şəxslərin bu surələrin özünü oxumasının haramlığı barədə isə müxtəlif nəzərlər irəli sürülmüşdür.

117. Heyzli və nifaslı qadının namaz qılıb, oruc tutması, həmçinin e᾽tikaf üçün əyləşməsi haramdır.

118. Fitr və Qurban bayramları günündə oruc tutmaq haramdır.

119. Həcc əmələrin əncam verən, həmçinin başqa şəxslərin Minada Təşrik – (yə᾽ni Zul-hiccə ayının 11-12 və 13-cü) günləri oruc tutması haramdır.

120. Şə᾽ban ayının sonu və ya Ramazan ayının əvvəli mə᾽lum olmayan gündə, Ramazan ayının birinci günü niyyəti ilə oruc tutmaq haramdır.

121. Qadının öz ərinin hüququna maneçilik törədən halda müstəhəb orucu tutması haramdır.

122. övladın valideynə qarşı əziyyət və hörmətsizliyə səbəb olan vaxtda (müstəhəb) oruc tutması haramdır.

123. Səfər zamanı vacib və ya müstəhəb oruc tutmaq haramdır. Amma filan orucun səfərdə tutlmasını nəzir etdikdə isə haram sayılmır. Həmçinin nəzəri cəlb edəcək həddə bədənə ziyanlı olan orucun tutulması da haramdır. Oruc haram olduqda isə batil sayılır.

124. Namazda təkəttüf etmək (yə᾽ni əlləri şəriət göstərişi və namazın bir hissəsi bilib bir-birinin üzərinə qoymaq) haramdır. Bunun isə yovmiyyə (gündəlik) və qeyri-yovmiyyə, həmçinin vacib və müstəhəb namazları arasında heç bir fərqi yoxdur. Bu əməl ilə namazı batil olub-olmaması barədə isə müxtəlif nəzərlər mövcuddur.

125. Şəriət göstərişi və tə᾽əbbüd niyyəti ilə mə᾽mumların (pişnamaza iqtida edənlərin) pişnamazın həm surəsini oxuduqdan sonra amin deməsi, həmçinin pişnamazın özü və ya tək halında namaz qılan şəxsin bu sözü (qeyd olunmuş niyyətlə) deməsi haramdır. Bu sözlə namazın batil olub-olmaması barədə isə müxtəlif nəzərlər mövcuddur.

126. Bilərəkdən və heç bir şər᾽i üzrü olmadan yovmiyyə namazlarını batil etmək (namaz qılan şəxsin sonradan o namazı yenidən qılması niyyətində olub onu yerinə yetirsə belə) haramdır. Buna misal olaraq namazı batil edən hədəsi əsğər və ya hədəsi əkbər, qiblədən dönmək, namazdan kənar bir söz danışmaq, bilərəkdən qəh-qəhə ilə gülmək, dünya işləri üçün uca səslə ağlamaq, namazın surətini bir-birinə vuran bir əməli yerinə yetirmək, yemək-içmək və bu kimi işlərin yerinə yetirilməsini qeyd etmək olar. Zəruri hallar isə bu hökmdən istisna olmuşdur.

127. İnsanın ona eyni və ya kifayi tərzdə vacib olmuş vacib bir əməli yerinə yetirdiyinin qarşısında pul alması haramdır. Buna misal olaraq meyyitə qüsl verib, namaz qılmaq və s. bu kimi işləri qeyd etmək olar. Həmçinin belə bir şəxsin meyyitin varisi və ya başqalarından pul alması arasında heç bir fərq yoxdur. Bu məsələ barəsində müxtəlif nəzərlər mövcuddur.

128. İstər vacib, istərsə də müstəhəb ibadətlərdə riyakarlıq etmək haramdır. Belə ki, ibadi bir əməli, xalqın diqqətini cəlb etmək üçün yerinə yetirmək nəzərdə tutulur. Bunu isə yalnız xalq niyyəti ilə həm Allah, həm də xalq niyyəti arasında, həmçinin bir əməlin əsli və ya hissələrində riyakarlıq etmək arasında heç bir fərq yoxdur. Buna misal olaraq dəstəmaz alarkən əlin yuyulması və ya başa məsh edilməsi, həmçinin namaz qılarkən qiraət (oxunuş) və səcdə və yaxud namazın xüsusiyyətinə aid olan, onu camaatla və ya məsciddə qılmaq hallarını qeyd etmək olar. Bir sözlə desək, hər bir ibadətin qeyd olunmuş halları, həmçinin ibadətin əvvəli və ya ortasında riyakarlıq etmək, haram sayılaraq o ibadətin (namazın) batil olmasına səbəb olur.

129. İki gündən sonra e᾽tikafın sındırlması haramdır. Belə ki, üçüncü günün sübh çağından dördüncü günün axşamınadək olan müddət nəzərdə tutulur. Çünki altıncı, doqquzuncu və beləcə hər üçlüklərin e᾽tikafı vacib sayılır.

130. Həcc və ömrənin ehram halında aşağıda qeyd olunmuş iyirmi dörd əməldən hər birini əncam vermək haramdır. Ehram mühərrəmatı adlanan 24 əməl aşağıdakılardan ibarətdir:

1- İstər yer, istərsə də hava heyvanları olan vəhşi və suda yaşamayan heyvanların ovlanması;

2- Şəhvətlə qadına toxunmaq və hətta şəhvətamiz baxış;

3- Özü və ya başqası üçün istər əbədi, istərsə də müvəqqəti nikah əqdi oxumaq və ya əqdin icra olunmasına şahid durmaq;

4- İstimna etmək;

5- Ətirdən istifadə etmək;

6- Kişi üçün tikilmiş paltar geymək;

7- Gözə qara sürmə çəkmək;

8- Güzgüə baxmaq;

9- Kişilər üçün ayağın üstünü örtən corab və ya ayaqqabı geymək;

10- Yalan danışmaq, söyüş vermək və lovğalanmaq;

11- Mücadilə etmək; (yə᾽ni la vəllah və ya bəla vəllah sözlərinə and içmək). Belə ki, istər doğru, istərsə də yalan olaraq bir işi (sözü) təsdiq və ya təkzib etmək.

12- Bədənə qonmuş heyvanları öldürmək;

13- Bəzək üçün barmağa üzük taxmaq;

14- Qadının bəzənib-düzənməsi;

15- Krem və bu kimi yağlı şeylərin bədənə sürtülməsi;

16- Hərçənd az olsa belə bədən tüklərini qırxmaq və ya bu kimi yollarla aradan aparmaq;

17- Kişinin paltar və bu kimi şeylərlə başını örtməsi;

18- Qadınların paltar və bu kimi şeylərlə üzünü örtməsi;

19- İstər kəcavə, istərsə də təyyarə ilə səfər yolunu gedərkən hərəkətdə olan halda kişinin kölgə altında durması;

20- Dişi yumaq və ya çıxartmaqla belə bədəndən qanın çıxarılması;

21- Əl və ayaq barmaqların dırnaqlarının bütöv və ya azacıq tutulması;

22- Qan çıxmadıqda belə dişin çəkilməsi;

23- Hərəmdə olan ot və ağacları qırmaq;

24- Ehram halında soyuq (xəncər, qılınc və s.) və ya odlu (tüfəng və s.) kimi silahlarla silahlı olmaq.

Qeyd olunmuş əməllərin çoxunun (ehram vaxtı) haram olmasından əlavə, kəffarəsi də vardır və bu kəffarələr islam dininin fiqh elmində zikr olunmuşdur.

131. Bilərəkdən məscidləri, mə᾽sumlar (ə)-ın pak hərəmləri, Qur᾽anın cildi və ya vərəqini hər hansı bir nəcis ilə murdarlamaq haramdır. Həmçinin mə᾽sum imamların (ə) qəbrlərindən götürülmüş türbətin murdarlanması ona qarşı hörmətsizlik sayıldıqda, haramdır. Yuxarıda qeyd olunmuş (müqəddəs məkanlar və şeylər) hən hansı bir nəcislə murdarlandıqda, onları dərhal pak etmək vacib sayılır.

132. Məscidləri dağıdıb tə᾽til etmək, həmçinin xalqın onlardan istifadə etməsinin qarşısını almaq haramdır. Lakin məscidləri (tə᾽mir edib) daha yaxşı bir hala salmaq kimi hallarda haram sayılmır.

133. Cənabətli olan və ya məscidə qarşı hörmətsizlik sayılan hallarda kafir, müşrik və qeyri-müşrik şəxslərin məscidə daxil olmasına icazə vermək haramdır.

ÜÇÜNCÜ FƏSİL
EVLƏNMƏK, QOHUM-ƏQRƏBA (MƏHRƏM), NAMƏHRƏM, NƏFƏQƏ VƏ öVLADA AİD MƏSƏLƏLƏR
134. Evlənmək ucbatından günaha düşən kişinin (oğlanın) hətta azacıq imkanı (pulu və s.) olan halda həddi-büluğa çatmış və ərsiz qızla (qadınla) evlənməsi vacibdir.

135. İnsanın öz ölmünə səbəb olmayınca öz namusu, övladı və yaxın adamlarını hədələyən hər hansı bir təhlükənin qarşısında durub onları müdafiə etməsi vacibdir. öz ölümünə səbəb olduqda isə bə᾽zi vaxtlar caiz, bə᾽zi vaxtlar isə haram sayılır.

136. Sileyi-rəhim vacibdir. Bu isə valideynə qarşı danışıq, salam, görüş, məktublaşmaq və s. bu kimi işlərdə gözəl rəftar edilməsindən ibarətdir. Həmçinin bu kimi işlərdə gözəl rəftar etmək, sair qohumlara da aiddir. Valideyn və övlada qarşı belə bir rəftar onların xərcindən əlavə olmalıdır.

137. valideyni incidib, onlara əziyyət etmək haramdır. Həmçinin onların narahatçılığına səbəb olacaq halllarda istəkləri ilə ziddiyyətdə olmaqda bu qəbildəndir. Amma onların istəkləri (göstərişləri) qeyri-şər᾽i olduqda, sözlərindən çıxmaq haram sayılmaz.

138. Yersiz yerə qohum-əqrəba ilə rabitəni kəsmək haramdır. Belə ki, imkanı olan halda yoxsul olan ata və ana, nənə və baba, ulu baba və s. həmçinin övlad, nəvə, nəticə və s. kimi yaxın adamlara maddi yardımın tərk edilməsi bu cümlədəndir. Həmçinin şər᾽i üzrü olmadan ata və ana qohuaları ilə adi rabitəni kəsmək də buna misal ola bilər.

139. Ata və anaın atasına (babaya) həddi-büluğa çatmamışq və böyük olsa belə uşaqlıqdan ağılsız olan qeyri-aqil övladlara başçılıq və nəzarəti övladların həddi-büluğ və ağıl həddinə çatdığı zamanadəkdir. Belə ki, bu müddətdə onların istər cismi, istərsə də ruhi baxımdan tə᾽lim-tərbiyəsi, ədəbləndirilməsi, həmçinin müqəddəs islam şəriətində tə᾽yin olunmuş və adət üzrə övladın pulu, onun pulu olmadıqda isə vəlinin (başçının) öz pulu ilə xərcinin ödənilməsi zəruridir.

140. Hər hansı bir hədəf və niyyətlə övladı öldürmək haramdır. Buna misal olaraq: övladı saxlamaqdan aciz qalmaq, onu tərbiyələndirə bilməmək, övlad sahibinin o uşağa görə adının ləkələnməsi və pis olması kimi bəhanələrlə övladın öldürülmə hallarını qeyd etmək olar. Hətta zinakarlıqdan dünyaya gəlmiş uşağı öldürməyin ayrı bir müsəlmanı öldürmək ilə heç bir fərqi yoxdur.

141. Vəlinin (övlad sahibi və başçısının) vəfatı və ya bir şəxsə vəsiyyət etdiyi hallarında o şəxsin və ya babanın (atanın atasının) qeyri-baliğ və qeyri-aqil uşağın özü və var-dövlətinə nəzarət və başçılıq etməsi vacibdir.

142. Hər bir ədalətli mö᾽min, o olmadıqda isə sir mö᾽minlərə ata, baba və ya vəsi (vəsiyyət üzrə tə᾽yin olunmuş şəxs), həmçinin ümmətin hakimini tapmaq mümkün olmayan hallarda, yetim və dəli uşaqların başçılığını ələ alıb onların var-dövlətini öz yaşayışlarını idarə etməkdə xərcləməsi vacibdir. Əlbəttə qohum-əqrəba bu mərhələdə başqalarından üstün sayılır.

143. Ata və ananın atasının, maddi imkanı olan və günah qarşısında aciz qalan oğlan və qızın evlənməsi üçün şərait yaratması vacibdir. Hətta övlad, günaha düşüb-düşmədikdə evlənməyə ciddi ehtiyacı olarsa, (onu evləndirmək vacib sayılır). Həmçinin infaq baxımından övladın yuxarıda qeyd olunmuş şərtlər əsasında öz ata və ya anasını evləndriməsi də vacibdir. Bu məsələ barədə isə müxtəlif nəzərlər irəli sürülmüşdür.

144. Kişinin hətta təlaq vermədiyi (boşamadığı) ifza olunmuş qadının əbədi olaraq xərcini ödəməsi vacibdir. İfza isə şər᾽i hakimin vasitəsi ilə müəyyən lazımı bir məsləhət əsasında həddi-büluğa çatmamış bir qızın əqdinin (nikahının) bir kişi üçün oxunmasından sonra o kişinin həddi-büluğa çatmamışdan qabaq qızla yaxınlıq etməsi və nəticədə isə qızın sidiklə heyz, yaxud heylə qait yolunun bir olması halından ibarətdir. Belə bir kişi, o qadını təlaq verib, yaxud o qadın sonradan başqasına ərə getsə belə, ömrünün sonunadək xərcini ödəməlidir.

145. Yaxarıda qeyd olunmuş kişinin «mufzat qadın» adlanan belə bir qadınla cinsi əlaqəd olması əbədi olaraq haram sayılır. Bu isə hələlik onu təlaq verməyib öz həyat yoldaşı kimi saxlaması hallarına da aiddir.

146. Mürtədd (dindən xaric) olduqdan sonra tövbə edib-etməməsinə baxmayaraq, əri fitri mürtəd olmuş qadının öz ərindən ayrılıb vəfat iddəsi saxlması vacibdir. İddənin başlanğıcı isə mürtədd olan vaxtdan sayılır.

147. Kişinin evlənərkən (nikah əqdi oxunan zaman ) özündə aşağıdakı dörd eybdən biri olarsa, onları açıb deməsi vacibdir:

1-Dəlilik; (hətta hərdən bir olsa belə).

2-Yumurtalarının olmaması və ya onların işdən düşməsi;

3-Cinsi orqanın kəsilmiş olması;

4-Cinsi əlaqə üçün bacarıqsız olması;

148. Qadının (nikah əqdi oxunan zaman) özündə aşağıdakı yeddi eybdən biri olarsa, onları açıb deməsi vacibdir:

1-Dəlilik;

2-Cinsiyyət orqanında yaxınlığa mane olan bir şeyin (artıq ət, sümük və s.) olması;

3-Cuzam; (xora xəstəliyi).

4-Şil olması;

5-Bərəs; (alağa xəstəliyi).

6-Korluq;

7-İfza (yə᾽ni sidiklə heyzin, yaxud heyzlə qait məcrasının eyni olması).

149. Kişi və qadının əqd mərasimində bir-birinə aid qoyduqları və boyunlarına aldıqları şərt və ya şərtlərə əməl etməsi vacibdir ki, buna misal olaraq Qur᾽an öyrətmək, həccə aparmaq, vətəndən xaric olmamaq və s. bu kimi şərtləri qeyd etmək olar. Həmçinin bu şərtlərin kişi tərəfindən qadının öhdəsinə, yaxud qadın tərəfindən kişinin öhdəsinə qoyulmasının heç bir fərqi yoxdur.

150. Qadının istər cinsi yaxınlıq, istərsə də başqa işlərdə ərinin ondan hər növ ləzzət aparmasından imtina etməməsi vacibdir. Amma şər᾽i üzr və ya haram hallarda vacib deyildir. Həmçinin üzürlü səbəbdən, belə bir hallarda da istisna olunur.

151. Kişiyə öz daimi həyat yoldaşının yemək, geyim, məskən ə bu kimi yaşayış ehtiyaclarını zaman və mühitin adi vəziyyətinə əsasən tə᾽min etməsi vacibdir. Həmçinin qadının ric᾽iyyə iddəsi günləri də xərcini ödəmək bu qəbildəndir.

152. İstər kişinin, istərsə də qadının danışıq, ədəb, həmçinin fərdi, ictimai və ailəvi rəftarlarında bir-biri ilə adətə uyğun gözəl rəftar etməsi vacibdir. Bu gözəl rəftarın tərk edilməsi isə «suul-işrət» – yə᾽ni (pis rəftarlıq) adlanır.

153. İmkanlı olan şəxsin özünün yoxsul ata, ana, atasının atası, anasının anası və nə qədər yuxarı getsə, həmçinin övlad, nəvə, nəticə və nə qədər aşağı gedən şəxslərin xərcini ödəməsi vacibdir.

154. Qadının tələb etməsi və kişinin də imkanı olan halda onun mehriyyəsini ödəməsi vacibdir. Hətta kişinin öz yoldaşını təlaq verməsi üçün qəsdi olmasa belə bu əməl vacib sayılır. Belə ki, nikah əqdində mehriyyə tə᾽yin olunub, qadınla yaxınlıq etmiş olarsa, mehriyyənin hamısını ödəməlidir. Amma yaxınlıq hasil olmadıqda, mehriyyənin yarısını ödəməli, nikah əqində mehriyyə müəyyənləşməyib, yaxınlıq hasil olarsa, «mehrul-misli» ödəməlidir. Mehriyyə müəyyənləşdirilmədən heç bir yaxınlıq hasil olmadıqda isə kişiyə heç bir şeyi ödəmək vacib deyildir. Bununla belə təlaq fərzində qadına öz halına uyğun bir şey verməsi zəruri sayılır ki, bu da müt᾽ə adlanır.

Qeyd etmək lazımdır ki, qadının mehriyyəsini verməmək, mehriyyədən kəsmək, həmçinin qadını mehriyyənin hamısı və ya bir hissəsini bağışlamasına məcbur etmək, haqqında çoxlu tə᾽kid olunmuş haram işlərdən sayılır.

155. Hər bir kişiyə öz daimi yoldaşı ilə (yaxınlıqda deyil), bir yerdə yatmaq məsələsində ədalətə riayət etməsi vacibdir. Yalnız bircə daimi həyat yoldaşı olan isə azaddır. Amma iki yoldaşı olan kişi bir gecədə onların biri ilə yatarsa, başqa gecədə digər yoldaşı ilə birgə yatmalı, sonrakı gecələrdə isə azaddır. Həmçinin üç və ya dörd daimi həyat yoldaşı olan kişi, onların biri ilə birgə yatarsa, qalanları ilə də birgə yatmalıdır və daha sonra azad sayılır. Bu məsələ barədə müxtəlif nəzərlər mövcuddur.

156. öz əri ilə yaxınlıq əlaqəsində olduqdan sonra ayrılan qadının iddə
 saxlması vacibdir. Belə bir qadının daimi və ya müvəqqəti yoldaş olması, daim nikahdan sonra təlaq verilməsi və ya müvəqqəti nikahdan öz vaxtını bağışlaması və ya vaxtının qurtarması, həmçinin daimi nikahda öz ixtiyarı ilə nikahı pozması arasında heç bir fərqi yoxdur. İddənin vaxtı müxtəlif olsa da qeyd olunmuş hallarda qadının iddə saxlaması vacib sayılır.

Həmçinin aşağıda qeyd olunan (nikahın öz-özünə pozulması) hallarında da iddə saxlmaq vacibdir:

1-Əri fitri mürtəd olan qadın;

2-Ər və arvad kafir halda olduqdan sonra, qadın müsəlman olub, ər isə kafir halında qalar isə, nikahları öz-özünə pozular;

3-Qadın bir uşağa süd verməklə öz ərinə haram olub, nikahları da pozular. Buna misal olaraq bir kişinin qaynanasının öz uşağına süd verməsi halını qeyd etmək olar. Bu halda kişinin yoldaşı ona haram sayılır. Belə ki, qadın belə bir vəziyyətdə də iddə saxlamalıdır.

157. İstər daimi, istərsə də müvəqqəti nikahda olan qadının əri vəfat etdikdən sonra iddə saxlması vacibdir. Həmçinin ərinin onunla yaxınlıq etməyən halında da iddə saxlaması vacibdir.

158. Əri vəfat etmiş iddədə olan qadının istər sürmə və ətir kimi bədənə aid, istərsə də bəzəkli paltarlar kimi sair bəzək-düzəkləri tərk etməsi vacibdir. Bunun isə bayram və s. günlərdə olması arasında heç bir fərqi yoxdur.

159. Səhvən öz ərindən ayrı bir kişi ilə yaxınlıq əlaqəsində olan qadının o iş olan vaxtdan e᾽tibarən iddə saxlması və ərinin ona yaxınlaşmaması vacibdir. Belə ki, bu iddə vasitəsi ilə səhvən həyata keçmiş yaxınlıq nəticəsində qadının hamilə olub-olmaması aydınlaşmalıdır.

160. Ric᾽i təlaq iddəsi zamanında qadının bütün ailəlik qaydalarına əməl etməsi vacibdir. Buna misal olaraq ərinin icazəsi olmadan evdən xaric olmaq və ya kişinin əməli şəkildə qayıtmasından imtina etməməsi kimi işləri qeyd etmək olar. Həmçinin kişinin də qadının xərcini ödəmək və onu evdən ixrac etməmək kimi ailəlik qaydalarına əməl etməsi vacib sayılır.

161. Əziyyət qəsdi ilə içilən andı sındırmaq vacibdir. Belə ki, bir kişinin öz daimi həyat yoldaşına əziyyət vermək üçün dör ay və ya həmişəlik olaraq onunla yaxınlaşmaması üçün and içərsə, bu andı sındırıb yoldaşı ilə cinsi əlaqədə olmalı, həmçinin andı sındırmaq kəffarəsini verməlidir. Belə bir and «iyla» adlanır.

162. Yaxın adamlar və dostlar haqqında yersiz təəssübkeşlik etmək haramdır. Buna misal olaraq onları batil tərzdə tanıtdırmaq, başqalarının haqqını onlara vermək, onlara qarşı zülmkarlığa sükut etmək və ya onlara qarşı edilən zülmkarlığa kömək etmək kimi halları qeyd etmək olar.

163. Qadının heç bir üzru olmadan öz əri ilə yaşayışda şər᾽i və əxlaqi vəzifələrə əməl etməkdən boyun qaçırması haramdır.

164. Kişinin öz ailəsinə qarşı yaxşı rəftarı tərk edib ailəvi yaşayışda şər᾽i və əxlaqi vəzifələrə əməl etməkdən boyun qaçırması haramdır.

165. Kişinin həddi-büluğa çatmamış istər daimi, istərsə də müvəqqəti yoldaşı ilə yaxınlıq etməsi haramdır. Bu məsələdə isə onun razı olub-olmaması arasında heç bir fərq yoxdur.

166. İstər daimi, istərsə də müvəqqəti həyat yoldaşı ilə heyz (aybaşı) və nifas hallarında cinsi əlaqədə olmaq həm kişiyə, həm də qadına haram sayılır. Bu isə haqqında çoxlu tə᾽kid olunmuş haram işlərdəndir.

167. Qadına lazım olan yerlərdə özünün hamilə olduğunu gizlətmək, heyz və ya pak olması hallarından xəbər verməmək, həmçinin bu barədə yalandan xəbər vermək kimi işləri haram sayılır. Buna misal olaraq, iddəsinin sona çatıb-çatmaması və ya kişinin rücu᾽ (qayıdışa) haqqı olub-olmamasını bilmək üçün qadından bu kimi sualların soruşulması hallarını qeyd etmək olar.

168. Kişinin öz həyat yoldaşına əziyyət verməsi haramdır. Belə ki, onu təlaq verərək, iddənin sonunda qayıdıb və əziyyət niyyəti ilə yenidən onu təlaq verib bu vasitə ilə onun başqası ilə ailə həyatı qurması və ya iddədən sonra azad olmasının qarşısını alması nəzərdə tutulur.

169. Tədlis haramdır. Belə ki, istər qız, istərsə də onun şər᾽i və ürfi vəlisi tərəfindən elçi üçün qızı qeyri-həqiqi tərzdə tə᾽rifləyib, elçini aldatmaq nəzərdə tutulur ki, buna misal olaraq qızı sağlam, ağıllı, eybsiz və s. yaxşı xüsusiyyətlərlə tə᾽rifləməyi qeyd etmək olar. Həmçinin gizlədilmiş eybin, nikah əqdinin pozulmasına səbəb olan eyblərdən və ya başqa eyblərdən olması arasında heç bir fərq yoxdur. Bu əməl haram sayılmaqdan əlavə, şəriətdə buyurulmuş eyblərin gizlədilməsindən olarsa, kişinin tərəfindən nikah əqdinin pozulması haqqını qoruyub saxlayır. Belə ki, kişinin bu halda təlaq vermədən nikah əqdini pozmağa haqqı vardır.

170. Həccin Nisa təvafı və ya müfrədə ömrə əməlini yerinə yetirməyən, həmçinin bu əməli səhv yerinə yetirən hər bir mükəlləfin öz halal yoldaşı ilə cinsi əlaqəd olması haramdır. Çünki belə bir şəxs bu təvafın qəzasını özü və ya naibi vasitəsi ilə yerinə yetirməyincə, ehram halında sayılır. Belə bir mükəlləfin kişi, qadın, həddi-büluğ və ya kiçik yaşlı uşaq olması arasında heç bir fərq yoxdur.

171. Yuxarıda qeyd olunmuş mükəlləf üçün öz təvafını yerinə yetirməyincə evlənmək və ya evləndirilməsi haramdır. Lakin əhli-sünnət kimi Nisa təvafına inanmayanlar bu hökmə daxil deyildir. Belə ki, bu cür şəxslər üçün əvvəlki və ya yeni yoldaş haram sayılmır. Elə buna görə də şiə qadın və ya kişinin Nisa təvafı əncam verməmiş sünni kişi və ya qadınla ailə həyatı qurması haram deyildir.

172. Kişinin aşağıda qeyd olunan özünün yeddi dəstə nisbi məhrəmləri ilə evlənməsi haramdır:

1-Ana, ananın anası (nənə), atanın anası nə qədər yuxarı getsə də (ulu baba, ulu nənə və s.);

2-Qız, qızın qızı, oğulun qızı nə qədər aşağı getsə;

3-Ata və ana tərəfindən həmçinin yalnız ata və ya yalnız ana tərəfindən sayılan bacı;

4-Ata və ana tərəfindən həmçinin yalnız ata və ya yalnız ana tərəfindən sayılan qardaşın qızı və nəvələri hər nə qədər aşağı getsə;

5-Ata və ana həmçinin yalnız ata və ya yalnız atan tərəfindən sayılan bacı qızı və nəvələr hər nə qədər aşağı gedərsə;

6-Bibi, atanın və ya ananın bibisi; hər nə qədər yuxarı gedərsə.

7-Xala, atanın və ya ananın xalası; hər nə qədər yuxarı gedərsə.

173. Kişinin yuxarıda qeyd olunmuş yeddi dəstə ilə evlənməsi, hətta onların zinadan dünyaya gəlməsi halında belə haram sayılır. Məsələn, zinadan dünyaya gəlmiş ana, qız və s...

174. Kişinin yuxarıda qeyd olunmuş yeddi dəstə ilə evlənməsi, onların süd məhrəmi olduğu halında belə haram sayılır. Məsələn, süd anası, süd qızı və s.

175. Qadının kişiyə aid qeyd olunduğu kimi, özünün yeddi dəstə nisbi məhrəmləri ilə ailə həyatı qurması haramdır. Onlar isə aşağıdakılardan ibarətdir:

1-Oğul, oğulun oğlu, qızın oğlu və nə qədər aşağı gedərsə;

2-Ata, atanın atası, ananın atası və nə qədər yuxarı gedərsə;

3-İstər ata və ana, istərsə də yalnız ata və ya yalnız ana tərəfindən sayılan qardaş;

4-Qardaşın oğlu və nəvələri;

5-Bacının oğlu və nəvələri4

6-Atanın qardaşı (əmi), həmçinin ata və ya ananın əmisi; nə qədər yuxarı gedərsə.

7-Dayı, həmçinin ata və ya anaın dayısı, hər nə qədər yuxarı gedərsə.

176. Qadının yuxarıda qeyd olunmuş yeddi dəstə ilə ailə həyatı qurması hətta onların zinadan dünyaya gəlməsi halında belə, haram sayılır. Məsələn, zinadan yaranmış ata, oğul və s.

177. Qadının yuxarıda qeyd olunmuş yeddi dəstə ilə ailə həyatı qurması, onların süd məhrəmi olduğu halında belə haram sayılır. Məsələn, süd yemək vasitəsi ilə qadına ata, oğlu, qardaş, qardaş oğlu, bacı oğlu, əmi, dayı və s.

178. Kişinin rəbibə ilə evlənməsi haramdır. Rəbibə isə öz həyat yoldaşının əvvəlki və ya sonrakı ərlərindən olan qızı və nəvələrindən ibarətdir. Əlbəttə o qadınla yaxınlığın həyata keçməsi, bunun şərti sayılır.

179. Kişinin bir qadınla nikah əqdi oxunan kimi, o qadının anası, atasının anası, həmçinin anasının anası ilə evlənməsi haramdır.

180. Kişinin öz oğlunun həyat yoldaşı (gəlini) ilə evlənməsi haramdır.

181. Qadının öz ərinin atası ilə (hər nə qədər yuxarı gedərsə) ailə həyatı qurması haramdır.

182. Oğulun öz atasının həyat yoldaşı ilə evlənməsi və başqa sözlə, qadının öz ərinin oğlu ilə və nəvələri ilə (hər nə qədər aşağı gedərsə) ailə həyatı qurması haramdır.

183. Kişinin eyni zamanda iki bacı ilə evlənməsi haramdır. Bunun isə istər eyni zamanda, istərsə də fasilə ilə nikah əqdinin oxunması arasında heç bir fərqi yoxdur. İkinci nikah haram sayılır.

184. Kişinin öz ailəsindən icazə almadan onun qardaşı qızı ilə və ya bacısı qızı ilə evlənməsi haramdır.

185. Kişinin livat etdiyi şəxsin anası, bacısı və qızı ilə evlənməsi haramdır. Bunun isə uşaqlıq və ya həddi-büluğ hallarında etməsi arasında heç bir fərqi yoxdur. Lakin bu (pis) işi görən şəxsin anası, bacısı və ya qızı livat verən şəxsə haram deyildir.

186. Dörd daimi həyat yoldaşı olan kişinin beşinci, altıncı və ya daha çox qadınlala (daimi) nikah qurması haramdır.

187. Ehtiyata əsasən kişinin ədalətlə keçinəcəyinə imkansız olduğunu bildikdə, ikinci, üçüncü və daha çox qadınlarla evlənməsi haramdır.

188. Müsəlman kişinin əhli kitabdan sayılmayan hər hansı bir kafir qadınla nikah qurması da haram sayılır. Əlbəttə bu haqda müxtəlif nəzərlər mövcuddur.

189. Müsəlman qadının istər əhli kitab, istərsə də qeyri əhli kitabdan olan qeyri-müsəlman bir kişi ilə daimi və ya müvəqqəti olaraq ailə həyatı qurması haramdır.

190. Daimi həyat yoldaşının öz ərindən icazə almadan evdən çölə çıxması və ya səfərə getməsi haramdır. Lakin vacib olan həcc və ömrə səfərləri, zəruri müalicə, müdafiə cihadı və ya ibtidai cihadda kömək etmək kimi zəruri hallarda bu işlərin eyni vacib sayılmasına yəqin etdikdə, həmçinin müsəlmanlar rəhbərinin göstərişi olarsa, evdən xaric olmaq və ya səfərə getmək haram sayılmaz.

191. İnsanın özündən yaranmış və şəriət baxımından öz övladı sayılan övladını inkar etmək haramdır. Lakin şər᾽i hakimin hökmü və ya özünün yəqin etdiyi hallarında bu iş haram sayılmır.

192. Kişinin öz ailəsi vasitəsi ilə övladının saxlanmılması həmçinin istər az və ya çox miqdarda pullu, istərsə də pulsuz hallarında süd vermək istəyərkən onun qarşısını alması haramdır. Həmçinin onu istər pullu, istərsə də pulsuz olaraq süd verməsinə məcbur etmək də haram sayılır. Digər tərəfdən şər᾽i vəzifə miqdarından artıq olaraq atanın xərc verməsini tələb etmək də haram işlərdəndir.

193. Bir məclisdə (halda) qadını üç dəfə təlaq verib (boşayıb), düzgün təlaq sayılan işləri onun üçün hazırlamaq haramdır və bu qadın belə bir təlaq vasitəsi ilə o kişinin ailəsi olmasından xaric olmaz.

194. Kişinin üç dəfə təlaq verdiyi qadınla fasiləsiz (ayrı bir mühəllil olmadan) evlənməsi, haramdır. Belə ki, bir kişi öz həyat yoldaşını düzgün tərzdə təlaq verərsə, bu qadın müvəqqəti olaraq o kişiyə haram olar. Belə bir qadın ayrı bir kişi ilə evlənib onunla yaxınlıqdan olduqdan, həmçinin o kişidən ayrılıb və ya onun vəfatından sonra ilk əri ilə evlənə bilər.

195. Əri itgin düşmüş bir qadının başqa bir kişiyə ərə getməsi haramdır. Lakin ərinin vəfat etməsini bilmək və ya şər᾽i hakimə müraciət etmək hallarında bu iş haram sayılmaz. Belə ki, şər᾽i hakimə müraciət etdikdən sonra, hakim dörd il müddətində axtarışa məşğul olur və qadının əri tapılmadıqda onun vəlisi və ya şər᾽i hakim tərəfindən təlağı oxunur və qadının iddəsi sona çatdıqdan sonar başqa bir kişiyə ərə gedə bilər.

196. «İla» haramdır. Bu isə bir kişinin öz yoldaşına əziyyət vermək üçün dörd ay və ya əbədlik olaraq onunla yaxınlaşmaması üçün and içməsindən ibarətdir. Belə bir and içmək insanın öhdəsinə düşsə də, haram sayılır və onu pozub kəffarəsini vermək zəruridir. (Bu əməlin kəffarəsinə aid 161-ci məsələdə izah verilmişdir).

197. Kişinin güman və ya ayrı bir e᾽tibarlı şəxsdən eşitdiyinə əsasən, yəqin etmədiyi halda öz ailəsinə zinakarlıq nisbətini verməsi haramdır. Hətta yəqin etdiyi halda belə bir nisbəti verməməsi lazımdır. Çünki bu cür hallarda hakim qarşısında dörd nəfər şahid gətirməyib və yaxud «lian» vasitəsi ilə iddiasını isbat edə bilmədikdə ona «qəzf»
 cəzası verilməlidir.

198. Kişinin «lian» əncam verdiyi qadınla evlənməsi haramdır. «Lian» sözündən məqsəd budur ki, kişi öz ailəsinə zinakarlıq nisbəti verib yaxud ondan dünyaya gəlmiş uşağın özünün olmadığını iddia etdikdən sonra birlikdə hakimin yanına gedərək hər biri özünün düz o birinin isə yalançı olduğunu isbat etmək üçün dörd Qur᾽ani andlar içməlidirlər. Belə bir halda isə onların nikah əqdi pozularaq bir-birlərinə əbədi haram olurlar.

199. Kişinin doqquz dəfə «iddi» təlaq verdiyi qadın, hər birinci və ikinci üç dəfədə başqa bir kişiyə başqa bir kişiyə ərə gedərsə, onunla bir daha evlənməsi haram sayılır. Belə ki, o qadın doqquzuncu təlaqdan sonar o kişiyə əbədi olaraq haram olur. «İddi» təlaq barədə (dini əhkam risalələrində ətraflı izahlar verilmişdir).

200. Ərli və ya başqa birisinin iddəsində olan qadınla nikah əqdi bağlamaq haramdır. Onlar (kişi və qadın) bunu bilərəkdən əncam verərsə, qadının əri vəfat etsə və onu təlaq versə belə, bir-birlərinə əbədi haram olarlar.

201. Kişinin ərdə və ya «ric᾽iyyə» iddəsi halında olan zinakarlıq etdiyi qadınla evlənməsi haramdır. Çünki belə bir qadının əri vəfat etsə və ya ondan ayrılan halda belə zinakarlıq edən kişiyə əbədi haram sayılır.

202. Haqqında «qəzf» olan lal və ya kar qadınla evlənmək haramdır. Belə ki, bir kişi danışa bilməyən və ya eşitməyən yoldaşına zinakarlıq nisbəti verdikdən sonra onu şər᾽i dəlil ilə isbat edə bilməsə, onların nikah əqdi batil olub, o qadın da kişiyə əbədi haram sayılır. Həmçinin o kişinin sonradan «qəzf» etdiyi qadınla evlənmə haqqı yoxdur.

203. Xalası və ya bibisi ilə zinakarlıq edən şəxsin onların qızı ilə evlənməsi haramdır. Bu barədə isə müxtəlif nəzərlər mövcuddur.

204. İslam şəriətində hicab (örtük) qadın üçün haqqında çoxlu tə᾽kid olunmuş vaciblərdən sayılır. Belə ki, qadının özünü başqa kişilərə göstərməsi üçün bəzənməsi haramdır. Lakin üz, əllər və geyimin zahiri görünüşü kimi adi və təbii yerlərin, həmçinin üzünün şəriətdə istisna olunmuş hallarda göstərilməsi isə haram deyildir. Onlar isə aşağıdakılardan ibarətdir:

1-Ər;

2-Nisbi məhrəmləri; (qardaş, qardaş oğlu və s.).

3-Süd məhrəmləri;

4-Səbəbi mərhəmlər;

5-Dəlilər;

6-Qocalıq səbəbindən cinsi cazibəsi olmayan halda; (amma bu halda belə özünü bəzəməməsi şərt olunur).

7-Həddi-büluğa çatmamış oğlan uşaqları.

205. Kafirlərin həyat yoldaşlarını onlara qaytarıb təhvil vermək haramdır. Belə ki, öz ərlərindən ayrılaraq müsəlmanlar içinə gəlib, islam hökumətinə pənah gətirmiş qadınların imanlarının doğruluğu sabit olarsa, kafir ərlərə qarşı bağlılıqları kəsilər. Belə bir halda onların geri qaytarılması isə haram sayılır. Həmçinin onların müsəlmanlar ilə ailə həyatı qurması da caizdir.

206. Kişinin istər şəhvətamiz, istərsə də adi baxışla naməhrəm qadının üz və əllərindən başqa yerlərinə baxması haramdır. Amma açıb göstərməyə adət etmiş və birinin nəhy etməsinə məhəl qoymayan qadınların bədənlərinin bə᾽zi hissəsinə şəhvətsiz baxmaq haram sayılmır. Buna misal olaraq kafir qadınlar və ya onlardan təqlid edən bir sıra müsəlmanları qeyd etmək olar. Həmçinin naməhrəm qadınların üz və əllərinə şəhvət gözü ilə baxmaq da haramdır.

207. Qadının istər şəhvətamiz, istərsə də adi baxışla naməhrəm bir kişinin adətən kənar açıq olmayan bədən hissələrinə baxması haramdır. Adəti üzrə açıq olan (üz, baş və s. kimi) yerlərə şəhvət gözü ilə baxması isə haram sayılır.

208. Qeyri-şər᾽i yolla kişi ilə qadının bir-biri ilə cinsi əlaqədə olması (zinakarlıq etməsi) haramdır. Həmçinin bu işin bütün müqəddimələri də haram sayılır ki, buna misal olaraq telefon, məktub və ya şifahi şəkildə söhbətləşmək, zaman və ya məkan üçün sənəd imzalamaq, haram olan hədəfə doğru hərəkət etmək, şəhvətamiz baxış, görüşmək və sair bu kimi işləri qeyd etmək olar.

209. Kişilərin bir-birləri ilə həmcinsbazlıq (livat) və kişinin başqa bir kişi və ya oğlana şəhvətamiz baxış kimi müqəddimələri də haramdır.

210. Qadınların bir-birləri ilə həmcinsbazlıq (müsahiqə) etməsi haramdır. Onların istər bir-biri ilə doğma, istərsə də ögey olması, ərli və ya ərsiz olması, həmçinin hər ikisi və yaxud birinin həddi-büluğa çatıb-çatmaması arasında heç bir fərq yoxdur. Onlardan biri həddi-büluğa çatmış olduqda, bu işin haramlıq hökmü məhz ona aiddir. Həmçinin zinakarlıq barədə deyildiyi kimi, bu əməlin də bütün müqəddimələri haram sayılır.

211. Yaxın və məhrəm olmayan, həmçinin zəruri sayılmayan halda iki üryan kişi və ya iki üryan qadının bir örtük altında yatması haramdır. Buna misal olaraq ata ilə oğul və ya ana ilə qızı qeyd etmək olar. Həmçinin hətta geyimli halda olan naməhrəm kişi ilə qadının bir örtük altında yatması belə haramdır və belə günahların özünəməxsus cəzaları vardır.

212. İki nəfər arasında zinakarlıq, livat və ya müsahiqə üçün vasitəçilik etmək haramdır.

213. Müqəddəs islam şəriətində ümumiyyətlə kişinin öz yoldaşı və ya qadın olan qulu, qadının isə öz yoldaşı və ya kişi olan sahibi ilə cinsi əlaqədə olub ləzzət aparmasından başqa hər növ şəhvət və ləzzətlər haram sayılır. Belə ki, bu ləzzətlərin istimna yolu, özü və ya başqası ilə aparılması, həmçinin başqasının insan və ya heyvan olması, insanın özü ilə müvafiq və ya müxalif cinsdə olması arasında heç bir fərq yoxdur. Digər tərəfdən bu ləzzətin, baxış, öpmək, bədənin toxunması və ya yaxınlıq ilə həyata keçməsi arasında da heç bir fərq yoxdur.

214. Kişi öz övrətini (qabaq və arxasını) həyat yoldaşından başqa yaxşını pisdən ayırd etməyi bacaran kişi və ya qadından örtməsi vacibdir. Namaz vaxtı övrətlərini örtmədikdə isə onun namazı batil sayılır.

215. Hər bir insanın istər məhrəm, istərsə də naməhrəm sayılan ayrı bir kişi və ya qadının övrətinə baxması haramdır. Amma yaxşını pisdən ayırd edə bilməyən uşaq, həyat yoldaşı (ər və arvad) həmçinin zəruri hallar, bu hökmdən istisna olunmuşdur.

216. Məhrəm və ya naməhrəm kişinin bir qadın üçün doğan zaman mamalıq etməsi haramdır. Lakin qadının öz əri və zəruri hallar bu məsələdən istisna olunmuşdur.

217. Kişinin öz yoldaşına qarşı, tilsmi, dərman və başqa yollarla bağlayıb meylsiz etmək, zəiflətmək və ya cinsi qüvvəsini aradan aparmaq kimi işlər haramdır həmçinin qadında da müəyyən yollarla çətinlik yaradıb ərinin ona yaxınlaşmamasının qarşısına almaq haram sayılır.

218. Ana bətnində nütfə bağlandıqdan sonra istər əvvəllər, istərsə də doğuşa qədər müddətdə uşağın saldırılması (abort) haramdır. Bunun isə uşağı saldıranın ata, ana və ya üçüncü bir şəxs olması, həmçinin onların icazəsinin olub-olmaması arasında heç bir fərq yoxdur. Belə ki, bütün hallarda isə diyə və kəffarəyə səbəb olur. Lakin ananın həyatının təhlükədə olması və sair bu kimi zəruri hallarda haram (və günah) deyildir.

219. Qadının baxış və toxunmağa ehtiyacı olan müayinə, müalicə, cərrahi əməl, doğuş və bu kimi bütün işlərin qadın həkiminin əli ilə həyata keçməsi vacibdir. Zəruri hallarda isə (kişi həkiminin qadını müalicə etməsinin müəyyən şərtlərə əsasən) heç bir eybi yoxdur.

220. Kişinin də baxış və toxunmağa ehtiyacı olan, yuxarıda qeyd olunmuş bütün müalicələri, kişi həkiminin əli ilə həyata keçməlidir. Zəruri hallarda isə (müəyyən şərtlərə əsasən qadın həkiminin müalicə etməsinə) icazə verilmişdir.

DöRDÜNCÜ FƏSİL
MAL, TİCARƏT, TƏLƏF VƏ SAİR BU KİMİ MöVZULARA AİD MƏSƏLƏLƏR
221. özü və ailəsinin yaşayış (dolanışıq) xərcini ödəmək və ya borcunu qaytarmaq üçün işləməyə imkanı olan, həmçinin dolanışığı ayrı bir yol ilə keçinməyən hər bir kişi və ya qadının müəyyən bir iş, ticarət və sair gəlirli işlərə məşğul olması vacib sayılır. Hər bir insanın qeyd olunmuş ehtiyaclarını ödəmək üçün özünə uyğun bir işə məşğul olmaması ilə haramdır.

222. Sahibi olmayan sahələr, sular və sair mübah imkanlardan istifadə etmək, caiz olsa da onlardan başqasının məhrumiyyətinə səbəb olacaq və öz ehtiyacından artıq miqdarda istifadə etmək, haram sayılır.

223. Hər insana öz malında (var-dövlətində) israfkarlıq etməsi haram sayılır. Belə ki, tələf sayılan bir həddə öz malını xərcləməsi, malını başqalarına verib, aradan aparmaq, həmçinin onu icarəyə verərək başqalarını əlində tələf olması halları bu qəbildəndir.

224. «Təbzir» – yə᾽ni öz malını haram bir iş üçün xərcləmək haramdır.

225. Dəvə, inək, qoyun, at, qatır, toyuq, bal arısı və bu kimi heyvanların xərcini ot almaq, otlaqda otarmaq və sair vasitələrlə ödəmək vacibdir. Əks təqdirdə isə onları satıb öz ixtiyarından xaric etmək zəruridir.

226. Heyvanların başını Allah adından başqa öz nəzərlərində müqəddəs və müqərrəb sayılan büt, günəş, inək, daş, ağac, pir və s. bu kimi adlarla deyib kəsmək haramdır. Bu əməl, haram sayılmaqdan əlavə heyvanın murdarlanması, həmçinin malın tələf olmasına səbəb olur.

227. İstər özü, istərsə də başqası tərəfindən qəsb olunmuş malın dərhal öz sahibinə qaytarılması vacibdir. Belə ki, əvvəla: malın özünün geri qaytarılması vacibdir; İkinci: qəsb olunan zamanın pulu verilməlidir; Üçüncü: onun əlində vücuda gələn hər növ eyb və çatışmamazlıq aradan qaldırılmalıdır; Dördüncü: qəsbi maldan əldən olunmuş süd, yun, bal və s. şeylər sahibinə qaytarılmalı; Beşinci: Tələf olub, aradan getmiş mənfəətlərin qiymətinin geri qaytarılması.

228. Qaytarmaq imkanı və qorumaq hüququ olmadıqda, hətta qəsb yolu ilə əldə olunmayan başqasının malını sahibinə qaytarmaq vacibdir. Əks təqdirdə isə yuxarıda qeyd olunmuş hallar ona da şamil olacaqdır.

229. Qəsb olunmuş malın özü mövcud olduqda onun bərabər qiyməti və əvəzini qaytarmaq vacibdir. Amma quyu, çay və bu kimi yerlərə düşmüş və yaxud zalımın zorla qəsbkardan aldığı qızıl pul və ya üzük kimi qaytarılması mümkün olmayan əşyaların (ziyanı ödənilməlidir). Bu isə «həylulə» əvəzi adlanır.

230. Mal sahibini malı ələ düşmüş bütün şəxslərdən razı salmaq vacibdir. Çünki malikin onların hər birindən öz haqqını tələb etməsinə haqqı vardır. Belə ki, birinin malı on nəfər arasında əldən-ələ düşərək, onuncu nəfərin əlində aradan gedərsə, malın sahibinin on nəfərin hər hansı birindən haqqını tələb etməyə haqqı vardır ki, belə bir halda malın qiymətini ona ödəmək vacib sayılır. Mal sahibi, malı təhvil verdiyi şəxsə müraciət etməli və nəticədə malı tələf edən şəxsə onun ziyanını ödəməsi çatacaqdır.

Əgər mal, onuncu nəfərin ixtiyarında olsa belə, sahibinin onu tələb etməyə haqqı vardır. Onların hər hansı birindən öz malını tələb edərsə, onun malını qaytarmalı, amma buna imkanları çatmadıqda isə malın qiymətini «həylulə» əvəzi ünvanında ödəməlidirlər.

231. Bir malı tapan və ya başqa bir tapan şəxsdən ona çatan şəxsin qışqıraraq tapılmış malın öz yanında olduğunu bildirməsi vacibdir. Beləliklə tapışmış mal bir nəfərin ixtiyarında olduqda onu bu bildiriş eyni vacib, bir neçə nəfərin ixtiyarında olduqda isə bu iş onların hər birinə kifayi vacib sayılır.

232. Sahibi tərəfindən hər hansı bir səbəbə görə atılmış və aradan getmə təhlükəsində olan süd əmər, həmçinin yaxşını pisdən ayırd edə bilən və bilməyən uşağı götürüb saxlamaq vacibdir.

233. İstər borc, istərsə də müamilədə sələmçilik etmək haramdır. Bunun isə sələm verənlə olanın bir-biri ilə qohum və ya ögey olması arasında heç bir fərqi yoxdur. Amma aşağıdakı hallar bu hökmdən istisna olunmuşdur:

1-Zərurət üzündən sələm almaq;

2-Sələm alanın müsəlman, verənin isə kafir olması; (bu iki halda sələmçilik yalnız onu alan üçün caizdir).

3-Ata ilə oğul arasında sələmçilik;

4-Ər ilə arvad arasında sələmçilik.

234. Al-verdə gizli olaraq bir malı ayrı mal adı ilə, qarışıq malı xalis mal adı ilə və ya zahiri ilə batini arasında fərq olan malı satmaq haramdır. Buna misal olaraq, yeyinti mə᾽mulatı, geyim, nəqliyyə vəsaiti, ev və s. mövzuları qeyd etmək olar. Həmçinin icarə, müzaribə, müzariə və s. müamilələrdə fırıldaqçılıq edərək bu yolla faydalanmaq da haram sayılır.

235. Birindən razılıq almadan ona istər evi, istər bağı, istərsə də bir mülkinə daxil olmaq haramdır. Amma ümumi və ya xüsusi tərzdə mülk sahibinin razılığına bir növ əlamət olarsa, belə bir iş haram sayılmaz.

236. Başqasının malından sahibinin razılığı olmayan və ya onun razılığından şəkk edən hallarda istifadə etmək haramdır. Belə ki, istifadə edən şəxsin yoxsul və ya varlı olması, onun əvəzini verməyə niyyə edib-etməməsi həmçinin doğma və ya ögey olması arasında heç bir fərq yoxdur. Lakin bununla belə aşağıdakı hallar istisna olunmuşdur:

1-Zərurət halları;

2-ötmək (keçmək) haqqı adı ilə təsərrüf etmək; belə ki, təsadüfü halda yolu bir bağ və ya meyvə ağacının yanından düşən şəxsin, bağ və ya ağac sahibinin razılığını bilməsə də istər ağacdan istərsə də yerə tökülmüş meyvələrdən bir az yeməsi caizdir.

3-Allah-taalaın istifadə etmək üçün icazə verdiyi evlər və ya ev əşyaları; onlar isə övladlar, ata, ana, qardaşlar, bacılar, əmilər, bibilər, dayılar, xalalar və dostlar. Həmçinin kilidi şəxsin əlində olan evlərdən ibarətdir. Çünki müqəddəs şəriətin göstərişinə əsasən, insan bu kimi evlərin sahiblərinin razılığını əldə etmədən, onlardan oturmaq, yatmaq, namaz qılmaq, həmçinin orada olan yeyinti mə᾽mulatından yeyib-içmək kimi adi istifadələr apara bilər.

237. Qəsbkarlıq haramdır. Bu sözdən xalqın malını (haqsız yerə) ələ alıb, öz ixtiyarına keçirmək mə᾽nası nəzərdə tutulur. Belə ki, bu qəsbkarlığın o maldan ayrı istifadələrin edib-etməməsi, icarəyə verdiyi mal kimi onun özündən, həmçinin sahibsiz sahəni onun daşlarını təmizləyən şəxsin əlindən almaq kimi mənfəətindən istifadə etməsi, bir şəxsin yanında girov qoyulmuş maldan onu alanın icazəsi olmadan istifadə etmək və ya başqalarını bir iş görməyə məcbur etmək kimi əməl (iş) sayılması arasında heç bir fərq yoxdur.

238. Başqalarının mülkü sayılan və ya başqasının tapdalamaq hesab olunan yerlərdən istifadə etmək haramdır. Buna misal olaraq birinin hüququna təcavüz sayılaraq onun quyusu yanında quyu qazmağı qeyd etmək olar.

239. Birinin qonşu və ya başqalarının zərər-ziyanına səbəb olaraq öz şəxsi mülkindən istifadə etməsi haramdır. Həmçinin belə bir istifadənin tərk edilməsi, onun sahibi üçün də zərərverici və ya çətinlik sayılmamalıdır.

240. Xalqın get-gəlinə mane sayılan halda bir şəxsin ümumi yollar, küçələr və xiyabanlardan öz şəxsi malı kimi istifadə etməsi haramdır.

241. Ümumi yollarda xalqın halına mane sayılan halda balkon tikmək, novdan çəkmək, yeraltı qazıntı işi aparmaq, quyu qazmaq və ya arx çəkmək kimi işlər haram sayılır.

242. Şəhər və ya kənd kimi abadlıq yerlərində inək, qoyun toyuq və bu kimi heyvanların tutulub öz ixtiyarına keçirilməsi haramdır. Həmçinin səhrada qaçmaq və ya müdafiə yolu ilə özünü yırtıcılardan qoruyub saxlaya bilən at, dəvə, inək və bu kimi heyvanların tutulub öz şəxsi ixtiyarına keçirməsi də haram sayılır. Belə ki, bu işi görən şəxslər zamin sayılıb (heyvanın özü, qiyməti və s. qarşısında cavabdehdir).

243. Bir şəxsin sahibi məchul (qeyri-mə᾽lum) olan malda təsərrüf (ələ alıb istifadə) etməsi haramdır. Belə ki, bu malın onun özü və ya başqasının ixtiyarında olması arasında heç bir fərq yoxdur.

244. Borclu şəxs öz borcunu ödəməkdən boyun qaçırmayarsa, borc verən şəxsin gizlində onun pulundan (malından) verdiyi borcu miqdarında götürməsi haram sayılır.

245. Yoxsulun zəkat, seyyidin isə xüms miqdarında şər᾽i vəzifələrini yerinə yetirməyib (xüms və zəkat verməyən şəxslərin) pulundan (malından gizli şəkildə götürməsi) haramdır. Müsəlmanların vəliyyi-əmrinin icazəsi olduqda isə bu iş haram sayılmaz.

BEŞİNCİ FƏSİL
YEMƏK, GEYİM VƏ CANIQORUMAĞA AİD MƏSƏLƏLƏR
246. İnsan öz bədənini nəzəri cəlb edən hər növ zərərdən qoruyub saxlaması vacibdir. Həmçinin özünü hiss olunan və ya bərk xəstəliyə səbəb olan hərəkətdən qoruması da vacibdir.

247. İnsanın ölüm və ya sair təhlükələr yaradan hücum qarşısında imkan olan hər hansı bir vasitə ilə özünü müdafiə etməsi vacibdir. Belə ki, hücum edənin istər insan, istər heyvan, istərsə də sair hadisələrdən olması arasında heç bir fərq yoxdur. Həmçinin bu müdafiə hücum edənin ziyan görməsi, yaralanması və ya qətlinə səbəb olsa belə, vacib sayılır.

248. Pullu balıqlardan başqa su heyvanlarının ət, yumurta və sair bədən üzvlərindən yemək haramdır. Beləliklə əti haram olan hər bir heyvanın ət, yumurta və sair bədən üzvlərinin yeyilməsi haram sayılır.

249. Əti halal olan heyvanların ətindən yemək və sair istifadələr aparmaq, həmçinin əti haram olan heyvanın bir sıra istifadə və faydalar üçün təzkiyə olunması vacibdir. Hər bir heyvanın təzkiyə
 olunması isə müqəddəs şəriətdə buyurulduğu kimi həyata keçməlidir. Belə ki, dəvənin təzkiyə olunması «nəhr etmək»,
 bir çox heyvanların təzkiyə olunması «başının kəsilməsi», vəhşi heyvanların təzkiyə olunması «ovlamaq», su heyvanlarının təzkiyə olunması onların «diri halda sudan çıxarılması» və çəyirtkənin təzkiyə olunması isə müəyyən bir qab və ya yerdə «hiyazət»
 vasitəsi ilə həyata keçməlidir. Həmçinin (heyvanlar bə᾽zi vaxtlar) zəruri təzkiyə vasitəsi ilə də təzkiyə olunurlar. Buna misal olaraq quyuya düşmüş və ölüm halında olan inəyi qeyd etmək olar. Belə bir halda Bismillah deyib bir dəmir parçası ilə onun bədənini yaralayıb qanını axıtdıqdan sonra təzkiyə hasil olar.

250. Şəriət qanunlarına uyğun tərzdə kəsilməyən istər ev, istər vəhşi, istər səhra, istərsə də su heyvanlarının ətindən yemək haramdır. Buna misal olaraq, boğulmuş, döyülməklə ölmüş, uca bir yerdən aşağı düşmüş, ayrı bir heyvanın buynuz vurması ilə öldürülmüş, yırtıcı heyvanların caynağından alınmış, həmçinin bütləri adı ilə başları kəsilmiş heyvanları qeyd etmək olar. Amma belə bir heyvanları ölməzdən qabaq düzgün qayda ilə təzkiyə etmək və zəruri hallar bu hökmdən istisna olmuşdur. Qeyd etmək lazımdır ki, belə bir heyvanın haram olması onun pak və ya nəcis olmasından asılı deyildir. Məsələn, təzkiyə olunmamış su heyvanlarının meytəsi, pak (təmiz sayılsa da onları yemək haramdır). Belə bir murdardan, başqa məqsədlər üçün istifadə olunması haqqında isə müxtəlif nəzərlər mövcuddur.

251. Kafir ölkəsi və bazarı, həmçinin müsəlman bazarından kənar bir yerdə kafir əlindən və ya kafirdən almış bir müsəlmandan alınan ətin yeyilməsi haramdır. Belə bir yol ilə əldə olunmuş heyvan dərisi də nəcis (murdar) sayılaraq ondan istifadə etməyin eybi vardır.

252. İstər atıcı qanı olan, istərsə də atıcı qanı olmayan hava və yerdə yaşayan müxtəlif kiçik heyvanların ətini yemək haramdır ki, buna misal olaraq, siçovul, kirpi, qurbağa, ilan və s. heyvanlardan ad çəkmək olar. Amma çəyirtkə halal sayılır.

253. Ev heyvanlarından sayılan müxtəlif it və pişik kimi heyvanların ətindən yemək də haramdır.

254. Şir, pələng, cavanar, tülkü, kaftar, çaqqal və s. bu kimi yırtıcı heyvanların ətindən yemək haramdır.

255. Keçmiş günahkar millətlərin Allah-taalanın əzab göndərməsi nəticəsində bir sıra çevrildiyi heyvanların ətindən yemək haramdır. Buna misal olaraq fil, meymun, donuz, ayı, dovşan və s. heyvanlardan ad çəkmək olar.

256. İstər qara, istərsə ağ-qara, istərsə də başqa rəngli qarğaların ətindən yemək haramdır. Bu barədə isə müxtəlif nəzərlər mövcuddur.

257. Qırğı, qartal, kərkəs və bu kimi caynaqlı qulların ətindən yemək haramdır.

258. Həmişə və ya çox vaxtlar (havada) açıq qanadla süzən yaxud qanad vurmadan uçan quşların ətindən yemək haramdır. Həmçinin çinətkan, pətənək və (ərə –mehmiz??)-i olmayan quşların əti də haramdır. Halal olması barədə xüsusi dəlil olan quşlar isə bu hökmdən istisna olunmuşdur.

259. Əti haram olan quşların yumurtasından yemək də haram sayılır.

260. Cəllal (yə᾽ni insan qaitini yeməyə adət etmiş) heyvanın ətindən yemək haramdır. Bu haram hökm, belə bir heyvanın bağlanılıb öz adi təmizliyinə çatmayınca öz qüvvəsindədir.

261. İnsan çirkin və pis iş əncam verdiyi heyvanın ətindən yemək haramdır. Həmçinin belə bir heyvanın nəsli, südü və uçan heyvanlardan olarsa, yumurtası da haram sayılır.

262. Əti halal olan və şər᾽i qayda ilə kəsilmiş heyvanın bir neçə üzvünü yemək haram sayılır. Onlar isə aşağıdakılardan ibarətdir:

Erkək və dişi heyvanın cinsiyyat orqanı, balalıq, (bədənin) artıq ətləri (vəz), erkək heyvanın yumurtalığı, beyində yerləşən noxud formalı hissələr, onurğa sümüyü arasında yerləşən haram beyin, onurğa sümüyünün iki tərəfində yerləşən piy, öz kisəsi, dalaq, sidik kisəsi, gözün bəbəyi və dırnaqların arasında yerləşən vəz. Əlbəttə qeyd etmək lazımdır ki, bunların bə᾽zisi haqda müxtəlif nəzərlər mövcuddur.

263. Meytə (murdar olmuş heyvan), qan, it əti, donuz əti, şərab və insanı məst edən hər növ maye nəcisləri yemək haramdır.

264. Eyni-nəcisə toxunmaq vasitəsi ilə murdar olmuş şeyləri yeyib-içmək haram sayılır.

265. Adətən insanı məst edən hər bir şeydən istifadə etmək, təsadüfü olaraq birini etməsə də haram sayılır. Belə ki, bu şeylərin yeməli, içməli, iynə ilə vurulmalı, tüstülətməli, bədənə sürtməli və burunla iyləməli olması arasında heç bir fərqi yoxdur. Hətta geyinmək vasitəsi ilə insana məstlik gətirən paltarı geyinmək də haramdır.

266. Spirtli içki və məstedici maddələrdən istifadə olunan məclislərdə iştirak etmək haramdır.

267. Pivə (arpa suyu) içmək haramdır. Belə ki, bu içki insanı məst etməsə də haram sayılır.

268. Od vasitəsi ilə qaynamış, amma üçdə iki faizi buxarlanmamış üzüm suyunu içmək haramdır. Həmçinin günəş vasitəsi və ya öz-özünə qaynamış üzüm suyu da bu qəbildəndir.

269. Bədənə diqqəti cəlb edəcək halda zərər vuran şeyləri yeyib-içmək, həmçinin bu kimi şeylərdən istifadə etmək haramdır. Bu ziyan və zərərin isə ölüm, iflic olmaq, bədən qüvvələri, həmçinin istər cinsi, istərsə də sair qüvvələrin aradan aparılması arasında heç bir fərq yoxdur. Digər tərəfdən qane edici dəlil olmadan bədən üzvlərindən birini kəsmək, həmçinin diqqəti cəlbedəcək halda insanın ağıl və ruhuna ziyan vuran şeylərdən istifadə etmək haramdır.

270. İstər az, istərsə də çox olan hər növ torpağın yeyilməsi haramdır.

271. İnsanın ilahi təyyibatı özünə haram etməsi haramdır. Təyyibat sözündən məqsəd, ilahi ne᾽mətlərdən olan və islam dininin haram etdiyi hər növ iş, həmçinin halal və təmiz (pak) yemək və geyimdən ibarətdir. Haram etmək sözündən isə bu kimi şeylərdən şəriətdə qadağan olması niyyəti ilə pərhiz etmək nəzərdə tutulur. Buna misal olaraq (bir şəxsin bu niyyətlə) heyvan əti və ya bişmiş yeməkdən yeməməsini qeyd etmək olar.

ALTINCI FƏSİL
ƏQD, ƏHD BAĞLAMAQ, HƏMÇİNİN XALQ VƏ ALLAHLA VƏ᾽DƏLƏŞMƏYƏ AİD MƏSƏLƏLƏR
272. Hər bir mükəlləfin öz əhdi və peymanına əməl etməsi vacibdir. İnsan əhdləri isə islam dini nəzərində üç növdür ki, aşağıdakılardan ibarətdir:

Birinci: Allah-taalanın onunla bağladığı peymanlar; Buna misal olaraq Allah-taalaın öz peyğəmbərləri vasitəsi ilə əncam və ya tərk edilməsi üçün insandan peyman aldığı şəriətin vacib və haram əməllərini qeyd etmək olar.

İkinci: Hər bir insanın özü ilə bağladığı əhdlər; Buna misal olaraq insanın müəyyən bir işi əncam vermək və ya tərk etmək üçün özü ilə and içməsi, nəzir və ya əhd etməsini qeyd etmək olar.

Üçüncü: Xalqın bir-biri ilə və᾽dələşməsi: Belə ki, bu və᾽dələşmənin müamilə (alver) kimi iki tərəfli, və ya təlaq, əqdi pozmaq və s. bu kimi bir tərəfli (i᾽qa᾽) olması arasında heç bir fərq yoxdur. Yuxarıda qeyd olunmuş hər üç növ peyman, islam nəzərində əhd və misaq adlanır və onların hamısına vəfat (əməl) etmək müəyyən şərtlər əsasında vacib sayılır. Bunların hər biri barədə ümumi şəkildə izah veriləcəkdir.

273. Lazım əqdin hər iki tərəfinin əqd əsasında əməl etməsi vacibdir. Belə bir əqdin istər ləfz və siyğə, istərsə də əməli və müatat nəzərində olması arasında isə heç bir fərq yoxdur. Əqd sözündən məqsəd, iki nəfərin arasında razılıq yaratmağa bağlı olan müəyyən bir müqavilənin bağlanmasından ibarətdir. Belə ki, qeyd olunuş iki nəfərin yalnız müəyyən hallardan başqa müqaviləni pozmağa icazəsi olmasa, belə bir əqd «lazım» adlanır.

Amma onlardan hər birinin istədiyi vaxtda əqdi pozmağa ixtiyarı olduqda isə belə bir əqd «caiz» adlanır. Xalq nəzərində əqd və müqavilə sayılan, həmçinin caiz olması barədə bir dəlil olmayan əqd, «lazım» sayılır və belə bir əqdə əməl etməmək haramdır. Burada «lazım» əqdin bir neçə növünü qeyd edirik:

1-Mübayiə – yə᾽ni al-ver: Əqd tamamladıqdan sonra satıcı tərəfindən satılmış malın müştəriyə təhvil verilməsi həmçinin alıcının da müəyyən olunmuş qiyməti (pulu) satıcıya verməsi vacibdir. Amma bə᾽zi hallarda bu hökm istisna olunmuşdur. Satıcı və alıcının əqdə əsasən əməl etməsində boyun qaçırması isə haramdır.

2-İcarə: Bir şeyi icarə verən şəxsin o şeyi icarəyə götünənin ixtiyarında qoyması, belə ki, əmlaka aid şeylərin xarici vücudunu şəxsə aid olanın isə özünü ona təhvil verməsi vacibdir. Bir şeyi icarəyə götürən şəxsin də icarə haqqını (pulunu) onun sahibinə verməsi vacib sayılır. Onların hər birinin müəyyən hallardan başqa bu vəzifələrdən boyun qaçırması haramdır.

3-Vəqf: Vəqf əqdi tamam olduqdan və vəqf olunmuş şey təhvil verildikdən sonra həm vəqf edən, həm də vəqf olunan şəxsin vəqfə uyğun əməl etməsi vacibdir. Vəqf əqdi sona çatdıqdan sonra vəqf edən şəxsin öz niyyətindən qayıtması və ya onu dəyişdirməsi haramdır. Həmçinin vəqf edən şəxsin vaxtından sonra müəyyən hallardan başqa onu aradan aparmaq və ya dəyişdirmək də haram sayılır. Belə bir vəqfin məscid, mədrəsə və körpü kimi ümumi və ya özünün və başqasının övladına dair xüsusi vəqf olunması arasında heç bir fərq yoxdur.

4-Sülh: Şübhəli mülk, ixtilaflı borc və ya əməl üçün müsalihəyə (təvafüqə) çatanlar belə bir əqdə əməl emətli və müəyyən hallardan başqa ona əməl etməkdən boyun qaçırmaları haram sayılır.

5-Vəsiyyət: Müəyyən bir vəsiyyəti icra etmək üçün tə᾽yin olunmuş şəxsin o vəsiyyətə uyğun əməl etməsi vacibdir. Belə ki, onun vəsiyyətə külli şəkildə əməl etməməsi, onu öz lazımlı vaxtından tə᾽xirə salması, vəsiyyət edənin hədəfinin dəyişdirilməsi və ya vəsiyyətin başqa şərtlərinə əməl etməməsi haram sayılır. Həmçinin vəsiyyət edən şəxsin öz vəsiyyətində həddini aşması da haramdır. Buna misal olaraq vəsiyyət edən şəxsin müəyyən bir varisi irs aparmaqdan məhrum etməsi, borclu olduğu şəxsə borcunun ödənilməməsi üçün göstərişi verməsi və öz malından müəyyən günah işlərində xərclənməsi üçün vəsiyyət etməsi hallarını qeyd etmək olar.

6-Nikah və evlənmək: Müqəddəs nikah əqdi oxunub tamam olduqdan sonra hər iki tərəfin öz şər᾽i vəzifələrinə əməl etməsi vacibdir. Onlardan hər birinin öz vəzifəsini əncam verməkdən imtina etməsi, əhdin sındırılması olub, haqqında tə᾽kid olunmuş haram işlərdən sayılır.

7-Muzariə: Bu isə adətən əkinçilik müamiləsinə aid olaraq, bir nəfər tərəfindən yer, su və imkanatın hazırlanması ilə başqa birinin əkinçiliyə məşğul olması nəticəsində hasil olur. Müzariə əqdi tamamlandıqdan sonra hər iki tərəfin ona uyğun əməl etməsi vacib sayılaraq onu pozmaq haramdır.

8-Müsaqat: Yə᾽ni ağac və iş (əməl) müamiləsi. Belə ki, mülk sahibi öz bağını suvarıb becərtmək üçün bir şəxsin ixtiyarında qoyur və daha sonra bağın məhsulunu bölürlər. Hər iki tərəfin əqd bağlandıqdan sonra ona əməl etməsi vacibdir. Bu əqdi pozmaq isə əhdi sındırmaq sayılır və haramdır.

9-Rəhn: Yə᾽ni müəyyən miqdarda olan malı (pulu) borc qarşısında girov qoymaq. Belə ki, rəhn əqdindən sonra borclu şəxsin öz malını (pulunu və s.) borcu olduğu şəxsə verib, onun da bu malı vəsiqə adı ilə öz yanında saxlması vacibdir. Onların hər birinin rəhn adı ilə qoyulmuş malda təsərrüf etməsi və ya müqaviləyə əməl etməkdən boyun qaçırması haramdır. Amma onların təvafüq və razılığı olan hallarda belə bir iş haram sayılmaz.

10-Müsabiqə: İslam dini at və başqa heyvanlar, həmçinin ox atmaqla yarışmağı caiz bilmişdir. Elə buna görə də şərtlər və xüsusiyyətlər, həmçinin mükafat (priz) tə᾽yin olduqdan sonra onu qalib gələn şəxsə təhvil vermək və bu əhdi sındırmamaq vacibdir.

11-Zəmanət: Bu əqddən məqsəd, bir şəxsin ayrı bir borclu olan şəxsin borcunu öz öhdəsinə almasından ibarətdir. Belə ki, bu şəxsin əqd tamam olduqdan sonra özünü borclu üçün zamin bilib, borc malını onun sahibinə qaytarması vacibdir. Bu əqdi pozmaq isə haram sayılır.

12-Həvalə: Yə᾽ni borclu şəxsin borclu olduğu şəxsi ayrı bir adamın yanına göndərməsi. Belə ki, borcunu tələb edən və üçüncü (həvalət olunmuş) şəxs bu həvaləni qəbul edərsə, onların həvalə əqdinə əsasən əməl etməsi vacib, onu pozmaq isə haram sayılır.

13-Kəfalət: Yə᾽ni bir şəxsin boynunda qisas, diyə və başqa bir borc olan bir nəfəri, haqq sahibi tələb etdikdə ona təhvil verməsi və ya onun yanında hazır etməsi üçün əhd edib, söz verməsi. Belə ki, kəfilin (əhd edib, söz verənin) haqq sahibi tələb etdikdə qatil və ya borclu şəxsi hazır etməsi vacibdir. Buna imkanı olmadıqda isə onun diyəsi və ya borcunu ödəməlidir.

14-Hibə (bəxşiş): Caiz əqd sayılan hibə (bəxşiş) əqdində verilmiş (bağışlanmış) şeyin geri alınması caiz sayılır. Lakin aşağıdakı hallarda bəxşişi (hədiyyəni) geri almaq haramdır:

a) Müəvvəz bəxşiş; Yə᾽ni bir şəxsə hədiyyə verərkən onun da hədiyyə verənə bir şey bağışlaması və ya birinə onun da hədiyyə verməsi şərti ilə bir şey bağışlamaq. Belə ki, ikinci şəxs hələlik ona bir şey bağışlamasa da hədiyyəni ondan geri almaq haramdır.

b) Qürbət niyyəti ilə verilən bəxşiş;

v) Qohum-əqrəbaya verilmiş bəxşiş;

q) Bağışlanmış mal onu alanın əlində tələf olan halda;

ğ) Bağışlanmış mal onu alanın mülkündən xaric olan halda;

d) Bəxşiş edənin vəfatından sonra varisi tərəfindən hədiyyənin geri alınması4

e) Bəxşişi alanın vəfatından sonra onun varislərindən hədiyyənin geri alınması.

Qeyd olunmuş hallardan başqa bəxşişin geri alınması haram deyildir. Həmçinin müzaribə, vədiə, ariyə, vəkalət və rəhni olan şəxs tərəfindən və s. bu kimi caiz əqdlərin pozulması da haram sayılır.

274. Altıncı fəslin əvvəlində qeyd olunduğu kimi «iqa᾽» adlanan bir tərəfli əhdlər sona çatdıqdan sonra onlara vəfa (əməl) etmək vacibdir, onları pozub, sındırmaq isə haram sayılır. Bu haqda gələn fəsillərdə söz açılacaq və misallar vurulacaqdır.

275. Mükəlləfin öz düzgün andı (yə᾽ni Allaha and içdiyi) əsasında əməl etməsi vacibdir.

276. Nəzrə (yə᾽ni Allah haqqı ünvanı ilə öhdəyə götürülən işə) əməl etmək vacibdir.

277. Bir əməli əncam vermək üçün Allahla olunan əhdə əməl etmək vacibdir. Bu üç məsələdə qeyd olunmuş işlərin (and, nəzr və əhdin) həyata keçirilməməsi üçün müəyyən kəffarələr verilməlidir ki, kəffarə mövzusunda qeyd olunmuşdur.

278. Yalandan an içmək haramdır. Bu isə «cəmus» and (yə᾽ni insanı günah dəryasına batıran) adlanır.

279. Vədi᾽ə və maliki (mülkü) əmanətləri onların öz sahibinə qaytaranadək qoruyub-saxlamaq vacibdir. Maliki əmanət, malik tərəfindən öz malının başqa bir şəxs yanında qoyulmasından ibarətdir. Buna misal olaraq əmanətçil şəxsin ixtiyarında qoyulan vədiə (əmanət), malın icarə olaraq bir şəxsin ixtiyarında qoyulması, iş gördürən şəxsin öz mallarını fəhləyə verməsi həmçinin müzaribə və müzari᾽ədə iş görən şəxsin ixtiyarında qoyulan mal kimi halları qeyd etmək olar.

280. Şər᾽i əmanətlərin qorunub öz sahiblərinə qaytarılması vacibdir. Belə ki, şər᾽i əmanətlər sözündən məqsəd, tapılmış və ya uşaq, həmçinin satılmış ev və ya sandığın içərisində səhvən qalmış və alıcı əlinə çatan pul kimi xalq malının şəriət icazəsi ilə bir şəxsin ixtiyarında olmasından ibarətdir.

281. Malı təhvil verərkən onu doğru və düzgün şəkildə ölçülməsi vacibdir. Bunun isə tərəzi, çəki, saymaq, ölçmək, görmək və başqa yollarla olması arasında heç bir fərq yoxdur. Həmçinin bu ölçməyin satılmış malın təhvil verilməsi, pul qarşısında əvəz verilməsi, ödənilən borc, vəqf mövzusunda vəqf payı və ya mirasın bölünməsində irs payı olması arasında heç bir fərq yoxdur. Bu cür işlərdə xəyanət etmək haqqında tə᾽kid olunmuş haram işlərdən sayılır və ona «tətfif» deyilir. Yə᾽ni istər xalq, istərsə də Allah hüquqlarına aid borcların az şəkildə ödənilməsi.

282. ödənilmək vaxtı çatmış, sahibi tərəfindən tələb edilən, həmçinin ödəməyə imkanı olan hallarda borcların ödənilməsi vacibdir. Bunun isə vaxtı çatmış borclar, həmçinin başqalarının canı və malının tələf edildiyi üçün insanın boynuna düşən xəsarətlər kimi xalqa və ya xüms, zəkat, kəffarə və s. bu kimi Allaha aid olan borclardan sayılması arasında heç bir fərq yoxdur. İstisna olunmuş hallardan başqa xalq hüququnu (hər bir haqq və hər bir şəxs olmasına baxmayaraq) ödəməkdən boyun qaçırmaq tə᾽kidli haram işlərdən sayılır.

283. İş yerinə yetdikdən sonra «cüalə» haqqını ödəmək vacibdir. Belə ki, məsələn bir şəxs «mənim maşınımı tapana yüz dinar pul verəcəm» sözünü deyərsə, onun maşınını tapıb ona təhvil verən şəxsə yüz dinar verməsi vacibdir və buna «cüalə» haqqı deyilir.

284. Şəriklərdən biri tələb edərsə, bütün şəriklər tərəfindən müştərək bölməni qəbul etmək vacib sayılır. Əlbəttə belə bir bölməni qəbul etməyin onların ziyanına səbəb olmaması, həmçinin bunun qarşısında bir şey ödəməmələri bu haqda şərt olunur.

285. Hər bir e᾽tiraf edən şəxsin e᾽tiraf etdiyi söz əsasında əməl etməsi vacibdir. Belə ki, bu e᾽tirafın onun xeyri və zərərinə, həmçinin mal və ya nəsil barədə olması arasında heç bir fərq yoxdur. Məsələn, bir şəxs «bu mənim uşağımdır» sözünə e᾽tiraf edərsə, onun xərci və tərbiyələndirməsini öz öhdəsinə almalıdır. Amma o uşaqdan atalıq haqqını istifadə edə bilməz. Belə ki, özü vəfat etdikdə uşaq onda irs aparar, lakin uşaq vəfat etdikdə isə ondan irs apara bilməz. Həmçinin yoxsullaş    uşağı boynunda nəfəqə (xərcini ödəmək) haqqı yoxdur.

286. Pul sahibinin borcluya öz borcunu ödəyə bilmədiyi halda möhlət verməsi vacibdir. Belə bir halda onu tutdurub mühakimə və həbs etdirmək, həmçinin onu ev, ev əşyaları və bu kimi yaşayış üçün zəruri sayılan ləvazimatını satmağa məcbur etmək haramdır.

287. Hər bir mükəlləfin öz ölümünün yaxınlaşmasını hiss etdikdə xalqın əmanətləri, malı və borclarını qaytarmaq, həmçinin qəza olmuş namaz və oruclar, boynunda olan vacib həcc və ömrə əməlləri və müxtəlif kəffarələr kimi Allah hüquqlarını yerinə yetirməkdə sə᾽y və təlaş etməsi vacibdir. özü bunlara əməl edə bilmədikdə isə varislərinə xəbər verərək bu haqda onlara sifariş etməlidir.

288. Üzrlü hallardan başqa birinə verilmiş və᾽dəyə yalançı çıxmaq haramdır. Bunun isə və᾽də verərkən belə bir niyyətdə olmamaq və ya sonradan öz fikrindən daşınmaq arasında heç bir fərq yoxdur. Qeyd etmək lazımdır ki, bu haqda müxtəlif nəzərlər irəli sürülmüşdür.

289. Ariyə verilmiş malı olan şəxsin ondan əqd müqaviləsinin əksinə olaraq istifadə etməsi haramdır ki, belə bir halda mal tələf olarsa onun eyni üçün zamin sayılır. Həmçinin belə bir istifadə və təsərrüflər üçün onun əvəzini (pulunu) qaytarmağa da zamindir.

290. Müflis (yə᾽ni hakim tərəfindən qadağanlığı üçün hökm verilmiş) şəxsin öz malında təsərrüf etməsi haramdır. Amma yaşayış mənzili, ev əşyaları və yaşayış ləvazimatı kimi müsadirə hökmündən xaric olan şeylərdə təsərrüf etməsi haram sayılmır.

291. İstər xalq, istərsə də Allah-taalaya aid əmanətlərdə «təə᾽ddi», ifrat və təfrit (xəyanət) etmək haramdır. Təə᾽ddi sözündən məqsəd o əmanətdən qeyri-qanuni və ya həddindən artıq halda təsərrüf etmək, həmçinin onu qorumaqda naqisləşmək və ya tələf olmaq həddində səhlənkarlıq etməkdən ibarətdir. Bu iş haram sayılmaqdan əlavə zəmanətə də səbəb olur. Həmçinin belə bir hökm, kafir əmanətinə də aiddir. Lakin bu haqda müxtəlif nəzərlər irəli sürülmüşdür.

292. Şəriklərdən hər birinin zərurət hallarından başqa sair şəriklərin icazəsi olmadan müştərək mal və ya haqqdan istifadə etməsi haramdır.

YEDDİNCİ FƏSİL
QƏLB VƏ BƏDƏNƏ AİD OLAN MÜXTƏLİF VACİB VƏ HARAM MƏSƏLƏLƏLR
293. Təkəbbür: yə᾽ni özünü uca, başqa mö᾽minləri isə aşağı səviyyədə bilmək haramdır. Belə bir batini sifətə malik olub ondan narahat olmamaq günah sayılır. Belə ki, bu günahın ədalətlə zidd olması və ya daxili günahlardan sayıldığı üçün ədalətlə zidd olması arasında heç bir fərq yoxdur. Hətta təkəbbürün əslində günah olmasını qəbul etməsək də onu danışıq və rəftarda büruzə vermək haramdır.

294. Həsəd: yə᾽ni bu sifətə malik olub, onun qalmasına razılıq göstərmək, həmçinin danışıq, yazı və ya rəftar vasitəsi ilə onu aşkar etmək haramdır.

295. Allah-taalanın rəhmətindən ümidsizlik sifətinə malik olub, onu aradan aparmağa imkanı olan halda davam etdirmək, həmçinin təkəbbür haqqında qeyd olunduğu kimi bilən halda bu sifətdən vücuda gələn danışıq və ya rəftar haram sayılır.

296. Ümidsizlik haqqında qeyd olunduğu kimi, Allah-taalanın qəzəbindən özünü asudə bilmək haramdır.

297. Allah-taalaya qarşı pis güman etmək haramdır. Buna misal olaraq «nəuzu billah» (Allaha pənah aparırıq) Allahın övlad və ya var-dövlət barədə onunla başqası arasında fərq qoyub ədalətlə əməl etməməsi, onun savabını başqalarından az, cəzasını isə başqalarından çox verməsi, bacarığından kənar olaraq onu müsibətlərə salması və s. bu kimi pis gümanları qeyd etmək olar. Bu günahda insanın daxili hallarından sayılır və bə᾽zi vaxtlar küfrə səbəb olur.

298. İstər özü, istərsə də başqalarına aid olan ilahi qəza və qədərə qarşı qəlbən narazı və qəzəbli olmaq haramdır. Həmçinin danışıq e᾽tirazları ilə birgə olan narazılıq da haram sayılır. Bu haqda isə müxtəlif nəzərlər mövcuddur.

299. Bir mö᾽minə qarşı danışıq və ya rəftarda biruzə verilən «sui-zənn» (pis güman) haramdır.

300. İstər üsuliddin, istərsə də früiddində özü və ya başqaları üçün təkilif (vəzifə) tə᾽yin etmək, həmçinin sabit bir hökmü (vəzifəni) aradan aparmaq üçün gümana tabe olub onun əsasında iş görmək (hökm çıxarmaq) haramdır. Buna misal olaraq bir şəxsin öz güman və zənni əsasında filan əməlin vacib, yaxud haram olmasına hökm verməsi və ya vaciblik və haramlığı sabit olmuş müəyyən hökmlər qarşısında «bunun hökmünü bilmək mənim öhdəmdən xaricdir» sözünü deməsini qeyd etmək olar.

301. Kişinin qadın paltarları geyməklə özünə qadına, qadının da kişi paltarı geyməklə özünü kişiyə oxşatması haramdır. Bu məsələdə isə müxtəlif nəzərlər irəli sürülmüşdür.

302. Kişinin istər namaz, istərsə də başqa hallarda üzük, halqa və boyunbağı kimi, həmçinin qabaq dişlərini bəzək üçün qızıl əşyalarla bəzəməsi (istifadə etməsi) haramdır. Bu halda namaz qılmaq, namazı batil edər. Həmçinin istifadə olunan qızılın sarı, qırmızı, xalis və qarışıq olması arasında heç bir fərq yoxdur. Qeyd olunmuş işlər, qadın üçün haram deyildir.

303. İstər namaz, istərsə də başqa hallarda kişinin hətta araqçın və əlcək kimi ipək paltarlardan istifadə etməsi haramdır. Zəruri hallardan başqa belə bir halda namaz qılmaq namazı batil edər. Qadının ipək paltarlardan istifadə etməsi isə haram deyildir.

304. Qur᾽ani-məcid, Allahın uca adları, həmçinin peyğəmbərlər və imamların (ə) mübarək adlarına qarşı hörmətsizlik etmək haramdır. Belə ki, bu işlər bə᾽zi vaxtlar insanın kafir, bə᾽zi vaxtlar isə fasiq (azğın) olmasına səbəb olur.

305. Müqəddəs Kə᾽bə, həzrət Peyğəmbərin (s) məscidi, başqa məscidlər, mə᾽sum imamların hərəmləri, həmçinin «Nəhcül-bəlağə», «Səhifei-səccadiyyə», «Üsuli-kafi» və «Vəsailuş-şiə» kimi dini kitablara qarşı hörmətsizlik etmək haramdır.

Həmçinin müqəddəs və təqvalı tanınmış din alimləri və fəqihlər, hüseyniyyə və tanınmış möhtərəm imamzadələr kimi müqəddəs məkanlar, Şə᾽ban, Ramazan və islam bayramları kimi Allaha aid olan günlərə qarşı hörmətsizlik etmək də haram sayılır. Hörmətsizlikdən məqsəd, islam dini və şiə məzhəbinin müqəddəsatına qarşı bir növ ehtiramsızlıq sayılan hər hansı bir söz və ya rəftardan ibarətdir.

306. Qızıl və gümüşdən olan podnis, boşqab, qaşıq, fincan, qənd qabı, çaynik, nəlbəki, gülqabı və s. bu kimi qablardan yemək, içmək və başqa işlərdə istifadə etmək haramdır.

307. İnsan və ya heyvanın kamil şəkildə heykəlini düzəltmək haramdır.

308. Münəccəmlik (yə᾽ni göy ulduzlarını yer kürrəsində baş verən hadisələrdə müstəqil iradə və tə᾽sirə malik olmasına inanıb bunun əsasında hökm çıxartmaq) haramdır.

309. Batil sözlərdən ibarət həmçinin rəqs və mütrib alətlər məscilisi ilə uyğun olan (ğinanın) musiqi və təranələrin səsi müəyyən tərzdə çəkmək halında oxunması haramdır.

310. Mütrib musiqi alətlərini çalmaq haramdır. Buna misal olaraq dəf, tütək, tar, piyanino və s. bu kimi alətlərdən ad çəkmək olar. Həmçinin belə bir musiqilər ləhv rəqs və mütrib məclislərinə uyğun olarsa, onları dinləmək də haram sayılar.

311. İstər Ramazan ayı, istərsə də başqa aylarda şər᾽i üzrü olmadan bilərəkdən Allah, Peyğəmbər (s) həmçinin mə᾽sum imamlara (ə) nisbət yalan danışmaq haramdır. Bu yalanın başqa yalanlarla fərqi, bu növ yalanın ağıl və şəriət baxımından daha çox pis olmasından ibarətdir. Bu iş mübarək Ramazan ayında əncam verilsə, şəxsin orucunu batil edər.

312. Haram işin müqəddiməsinə əməl etmək haramdır. Belə ki, bu sözdən məqsəd, özlüyündə halal sayılan amma haram bir işə çatmaq üçün əncam verilən işlərdən ibarətdir. Buna misal olaraq biganələr (xaricilər) üçün cəsusluq etməyin müqəddimələrini əldə etmək, qumarbazlığın necəliyini öyrənmək, narkotik maddələrin düzəlməsi qaydası, fırıldaqçılığın yolları həmçinin adam öldürmək və ya yaralamaq yolunu öyrənməyi qeyd etmək olar.

313. Üzün dərisi görünən tərzdə saqqalın qırxılması və ya dibdən vurulması haramdır. Bu haqda isə müxtəlif nəzərlər irəli sürülmüşdür.

314. Mö᾽min cinlər, mələklə və ya mö᾽minlərin ruhunun ələ alınması, onların əziyyət çəkib narahatçılığına səbəb olarsa haram sayılır.

315. Yalandan yuxu qoşub onu başqalarına danışmaq haramdır. Bu isə yalan üçün bir növ misal sayılır. Yalançılıq müxtəlif növlərə bölündüyü bu yalanı ayrıca etdik.

316. İntihar və ya özünü öldürmək haramdır. Bu isə başqalarını öldürmək kimidir. Amma müəyyən zəruri hallarda bu hökm istisna olunmuşdur.

317. İnsanın dini əqidələr və insani əxlaqının dəyişilməsi, həmçinin vacib əməlləri tərk edib, günah işlərə batması, səbəb olan məkanlar və ya ölkələrdə qalması haramdır.

318. Hər hansı bir tərzdə və hər hansı bir vasitə ilə qumar oynamaq (udub-uduzmaq) haramdır. Bunun isə daxili və ya xarici həmçinin qədim (keçmiş) və ya yeni alətlər, hətta yumurta, üzük, heyvanların döyüşdürülməsi, tullanmaq, çəki daşı qaldırmaq və s. bu kimi udub-uduzmaq həyata keçən vasitələrlə oynanması arasında heç bir fərq yoxdur. Amma udub-uduzmaq bir sıra yerlərdə haram sayılmır. Buna misal olaraq ibtidayi və ya müdafiə cihadlarında istifadə olunan at və ya sair nəqliyyə vasitələri, həmçinin ox atmaq kimi müsabiqələri qeyd etmək olar.

Udub-uduzmaq olmasa belə qumar alətləri ilə qumar oynmaq da haram sayılır. Bu haqda isə müxtəlif nəzərlər mövcuddur. Elə buna görə də istifadə olunmaq üçün əl altında olun qumar alətlərinin sındırılması və dəyişdirilməsi təbii vacib sayılır. Həmçinin bir növ günah niyyəti ilə düzəldilmiş və halal işlər üçün diqqəti cəlb edən halda işlənilməyən hər növ «ləhv», «tərb» və qumar alətlərinin sındırılması və ya ayrı bir hala çevrilməsi də təbii vacibdir.

319. Udub-uduzmaqsız olsa belə şahmat oynamaq haramdır. Bu isə şahmatsı udub-uduzmaq tərzdə oynanılması hallarına aiddir. Belə ki, bir yerdə şahmat oyunu huş və iste᾽dad müsabiqəsi və s. bu kimi udub-uduzmadan olan oyun alətinə çevrilərsə, zahirdə belə bir oyunun heç bir eyibi yoxdur.

320. Sehr, cadu və gözbağlayıcılıq sayılan hər hansı bir əməli öyrənib, öyrətmək haramdır. Lakin bə᾽zi hallarda bu əməl haram sayılmır ki, buna misal olaraq haqq əleyhinə olan sehrbazlarla mübarizə etmək, həmçinin onların cadularını aradan aparmaq kimi halları qeyd etmək olar.

321. Kazino və sair bu kimi pozğunluq mərkəzləri açmaq haramdır.

322. Əqidə, əxlaq və əməl baxımından insanları azğın yola çəkən kitab və nəşriyyələrin tə᾽lif, çap, saxlanılması və yayılması haramdır. Həmçinin bu işdə hər növ iş görüb pul almaq da haram sayılır.

323. Zalımlara əncam verdikləri zülm işlərində kömək etmək və ya özü zülm etməsə də zalımların köməkçisi olmaq haramdır. Bu işdə pul qazanıb o puldan istifadə etməkdə haram sayılır.

324. İnsanın özü şərabdan istifadə etməsə də spritli içki və məstedici maddələrdən istifadə olunan məclislərdə iştirak etməsi haramdır.

325. İki nəfər, iki dəstə və ya bir çox adamlar arasında ədavət (düşmənçilik), vurmaq, yaralamaq, öldürmək və s. fəsadlara səbəb olan fitnəkarlıq etmək haramdır.

326. İnsanın öz yaşayış işlərində istər qəlbdə, istərsə də əməldə (zalımların zülmünə kömək etməsə də) onlara arxalanması haramdır.

327. Başqasının malını oğurlamaq haramdır. Amma müəyyən hallarda belə bir iş haram sayılmır. Buna misal olaraq imanlı olan borclunun öz borcunu ödəməkdən imtina etməsi halını qeyd etmək olar ki, belə bir halda borc sahibinin öz malını gizli şəkildə onun pulundan (malından) götürlməsindən başqa ayrı bir yolu yoxdur. Belə ki, onun bu hallarda öz haqqı miqdarında oğurluq etməsinin heç bir eybi yoxdur.

328. Günahsız müsəlmana töhmət vurmaq (yə᾽ni əncam vermədiyi və ya belə bir sözə razılığı olmayan pis işin ona nisbət verilməsi) haramdır.

329. Mö᾽minə söyüş vermək (pis söz demək) haramdır.

330. Mö᾽mini məsxərə edib, ələ salmaq haramdır.

331. Mö᾽minə pis və xoşagəlməz ləqəb qoymaq haramdır.

332. Şər᾽i icazə olmadan bir müsəlmanı incidib, ona əziyyət etmək haramdır.

333. Yetim və miskini kobudluq və əziyyətlə qapıdan qovmaq haramdır.

334. Diri və ya ölü mö᾽mini lə᾽nətləmək haramdır. Əlbəttə bu haqda müxtəlif nəzərlər irəli sürülmüşdür.

335. Bir mö᾽minin düşdüyü müsibət, həmçinin bədənində olan eyb, naqislik, xəstəlik və s. bu kimi çatışmamazlıqlar üçün danlamaq haramdır.

336. Hər bir insan və hətta ziyan verməyən heyvana qarşı zülm etmək haramdır. Ziyanverici heyvanları öldürməyin isə heç bir eybi yoxdur və bə᾽zi vaxtlar vacib sayılır.

337. Qanı möhtərəm sayılıb, tökülməsi caiz sayılmayan müsəlmanı öldürmək haramdır. Həmçinin «zimmi», əhdləşmiş və pənah verilmiş «məhqunud-dəm» sayılan hər bir kafir də öldürülməsi bu hökmdədir. «Məhqunud-dəm» sayılan kafir sözündən isə islam şəriətində müvəqqəti olaraq sığınacaq verilmiş kafirlər nəzərdə tutulur.

338. Xalqın razılığı olmadan istər (hasar və s.) üstü, istərsə də qapı və divar deşiyindən onların evi və məskəninin daxilinə baxmaq haramdır.

339. Əziyyət və rusvay etmək qəsdi ilə mö᾽minin gizli sirləri və qəlbi əqidələri barədə axtarış aparmaq haramdır.

340. Aşkarda günah etməyən mö᾽minin razılığı olmadan istər söz, istər yazı, istər rəftar, istərsə də başqa yollarla qeybətini etmək (yə᾽ni onun gizli eybi və nöqsanlarını açıb yaymaq) haramdır.

341. İki nəfər və ya bir çox adamlar arasında düşmənçilik və ya sair fəsadların vücuda gəlməsinə səbəb olan sözgəzdirmək və fitnəkarlıq haramdır.

342. İstər gizlində (xəlvətdə) söhbət etmək, istərsə də aşkar şəkildə qulağa pıçıldamaq, sözlərlə işarə (kinayə) etmək, həmçinin göz, qaş və sair bu kimi yollarla işarə edərək bir mö᾽minə zərər vurmaq, onu ələ salmaq və başqa günahlar barəsində söz yetirmək haramdır.

343. Mö᾽minlər arasında günah və çirkin işləri yaymaq haramdır. Belə ki, günahın özünün və ya onun günahsız bir şəxs barəsində yayılması arasında heç bir fərq yoxdur.

344. Şər᾽i üzrsüz həmçinin zərurət halı olmadan kafirlər və xüsusi ilə müşriklərə salam vermək, salamlarının cavabını almaq, onlar üçün dua və istiğfar etmək haramdır. Həmçinin (bu kimi işlərlə) möhkəmlənməsinə səbəb olan zalımlar da bu hökmdədir. Əlbəttə bu haqda müxtəlif nəzərlər mövcuddur.

345. İlahi qanunların icra olunmasının qarşısını almaq niyyəti ilə qatil, müharibə və caniyə pənah verib (onu gizlətmək) haramdır. Həmçinin bu işləri qanun adı ilə əncam vermək də haram sayılır.

346. Kafirləri qohum-əqrəba və mö᾽min dostlar kimi qəlbən sevmək və əməldə onlarla dostluq etmək haramdır.

Kafir dövlətlər, həmçinin kafir və müşrik şirkətlərlə mədəni, siyasi, hərbi və iqtisadi rabitənin yaradılması və nəticədə islam dövlətlərinin zəifləməsi və ya təhlükəyə düşməsi və yaxud müsəlmanların əqidə və əməldə yollarını azması bu qəbilədndir. Amma fəsadlardan amanda olmaq və ya məsləhətin fəsadlara qələbə etməsi sirəti ilə təqiyyə və yaxud zəruri hallarda belə bir rabitə haram sayılır.

347. Qeyri-layiqli və ya ləyaqətindən artıq həddə olan şəxsləri batil yerə tə᾽rifləmək haramdır.

348. Bir şəxsə yaxşılıq etdikdən sonra onun boynuna minnət qoymaq haramdır. Lakin bu haqda müxtəlif nəzərlər irəli sürülmüşdür.

349. Xalqın malını yemək və ya onlardan pulsuz olaraq iş çəkmək vasitəsi ilə fırıldaqçılıq etmək haramdır.

350. Məhvərətdə xəyanətçilik etmək haramdır. Yə᾽ni insandan məsləhət istəyən şəxsə bilərəkdən səhv olan yolu göstərmək və s.

351. İnsanın imkanı olan və məzlum mö᾽minin kömək istədiyi halda ona kömək etməmək haramdır.

352. Bə᾽zi vaxtlar küfrə, bə᾽zi vaxtlar isə fisqə (azğınlığa) səbəb olan iki dilli olmaq (danışıq nifaqı) haramdır. Nifaq isə islam və iman, həmçinin məhəbbət və s. işləri izhar edib, daxildə onun ziddinə olmaqdan ibarətdir.

353. Ehtikar haramdır. Ehtikar isə xalqın şiddətli ehtiyacı olan halda yeyinti məhsulları və sair yaşayış ləvazimatını baha qiymətə satmaq üçün yığılmasından ibarətdir.

354. Şər᾽i üzr olmadan əziyyətə səbəb olan qonşu hüquqlarının tərk edilməsi haramdır.

355. Müxtəlif spirtli içki, narkotik maddə, həmçinin qumar alətləri istehsal edən zavodlar və fabriklər qurmaq haramdır. Həmçinin onları istehsal edib, məhsullarını yaymaq və belə yerlərdə müdir, işçi və fəhlə işləmək və ya nəqliyyə vasitələri, anbar və mağazaları icarəyə vermək kimi yollarla fəaliyyət göstərmək də haramdır. Bu işdən maali və ya sair maddi faydalar almaq, həmçinin onları alıb-satmaq və onlardan istifadə etmək də haram sayılır. Qeyd etmək lazımdır ki, bu yollarla əldə olunan hər növ pulu xərcləmək də haram hökmündədir.

356. Günaha məxsu olan alətlər və vasitələri aradn aparmaq vacibdir ki, buna misal olaraq qumar, ləhv və tərb (musiqi alətləri), spirtli içki və narkotik maddələrin düzəldilmə alətləri, oğurluq vasitələri, partlayıcı və öldürücü vasitələr, həmçinin qorxulu kimyəvi maddələri qeyd etmək olar. Ümumiyyətlə günah və əziyyətdən başqa işlərdər istifadə olunmayan və yaxud bu kimi işlərdə az və nadir olaraq istifadə olunan, həmçinin günahın qarşısını almaq yalnız onun aradan aparılmasına bağlı olan hallarda belə bir alətlərin (vasitələrin) aradan aparılması onların kimə məxsus olmasına baxmayaraq hamı üçün vacib sayılır. Əlbəttə bu hökm onu yerinə yetirdikdə daha böyük fəsadların qarşıya çıxmadığı hallarına aiddir. Qeyd etmək olar ki, yuxarıda qeyd olunmuş alətlərin bə᾽zisinin istisnası da vardır.

357. Hər bir mükəlləfə harama oxşar işlərdən çəkinmək vacibdir. Məsələn bir neçə qab və ya libasdan birinin nəcis olduğunu bilərsə, onların hamısından çəkinməsi və ya onların hamısını yuması vacibdir.

Həmçinin iki və ya üç şeydən birinin, başqasının mülkü olduğunu bildikdə, əvvəlcə şübhəni aradan aparıb, daha sonra ondan istifadə etməlidir.

358. Hər bir mükəlləfin vacibə oxşar işlərdə ehtiyat etməsi vacibdir. Məsələn filan bir günün gecəsində məğrib və işa namazlarından birini qılmamasını bildikdə, hər iki namazın qəzasını qılması vacibdir. Həmçinin iki nəfərdən birinə borclu olduğunu bildikdə onların hər ikisini özündən razı salmalı və ya hər ikisinə borcunu qaytarmalıdır.

359. İstishaba əməl etmək vacibdir. Bu sözdən isə məqsəd keçmiş vəziyyətə əməl etmək mə᾽nası nəzərdə tutulur. Beləliklə əvvəllər bir iş insana vacib və ya haram olub sonradan o hökmün dəyişilməsi və ya qalması barədə şəkk edərsə, keçmiş vəziyyətinə əsasən əməl etməlidir. Məsələn, əvvəllər müəyyən bir namazın özünə vacib sayılan şəxs, sonradan o namazı qılıb-qılmaması barədə şəkk edərsə, onu yerinə yetirməlidir. Həmçinin keçmişdə müəyyən bir paltar xalqın malı olub, sonradan o paltarın yenidən başqasına məxsus olub-olmaması barədə şəkk edən şəxs, o paltarı başqasının malı saymalıdır.

360. Murdar (nəcis) olan on şeydən çəkinmək vacibdir:

1) Sidik;

2) Qait;

3) Məni;

4) Murdar;

5) Qan;

6) İt;

7) Donuz;

8) Məst edici maye;

9) Arpa suyu; (piyvə).

10) Hərbi kafir.

Belə ki, (bir mükəlləf) öz yaşayışını bu murdarlara bulamaq və onlara bulaşmış şeyləri yeyib-içməkdən çəkinməli, həmçinin namazın batil olmasına səbəb olan bədən və paltarı bu murdarlarla nəcis olmağından pərhiz etməlidir. Qeyd etmək lazımdır ki, müsəlmanlar yaşayışının bu şeylərlə murdarlanması, Allahın rəhmət mələklərinin (onlardan) uzaqlaşması və şeytanların (onlara) yaxınlaşmasına səbəb olur.

361. Hər bir günahdan dərhal tövbə etmək vacibdir. Belə ki, tövbə nə qədər tə᾽xirə salınırsa, əncam verilmiş günah bir o qədər çoxalar və tövbənin də vacibliyi öz halında qalar.

362. İstər fəqihin öz fətvası, istər hakimin öz hökmü, istər şəhadət verənin öz şəhadəti, həmçinin istər e᾽tiraf edənin öz sözü, istər xalq və hadisələr barəsində adi danışıq və ya qəzavətlər, istərsə də bundan başqa hallarda düzgün və doğru danışıq vacibdir. Belə ki, doğru danışığın onu danışanın özü, qohum-əqrəbası və ya dostlarının xeyri və ya zərərinə olması arasında heç bir fərq yoxdur.

363. Həddi-büluğa çatmamışdan qabaq vəli (ata, baba və s.) tərəfindən sünnət edilməyən şəxsin həddi-büluğ həddinə çatdıqdan sonra özünü sünnət edirməsi vacibdir. Həmçinin belə bir iş, hətta qoca olan yeni müsəlman olmuş şəxsə də vacib sayılır.

364. Salam verənin dərhal cavabını vermək, hətta namaz halında belə vacib sayılır. Salamın cavabı isə ayrı bir mane olmadıqda salam verənin eşitdiyi həddə olmalıdır. Həmçinin namaz halında verilən salam cavabı, salam verən şəxs ayrı şəkildə salam versə belə «səlamun ələyum» şəklində olmalıdır.

SƏKKİZİNCİ FƏSİL
İSLAM ÜMMƏTİ VƏ RƏHBƏRLİYƏ AİD MƏSƏLƏLƏLR
365. Həzrət imam Məhdi (ə.c)-ın qeybdə olan zamanda bir sıra şərtlərə malik olan (fəqihlərin) rəhbərlik məqamını öz öhdəsinə alması vacibdir. Belə ki, bu məqamın şərtlərinə malik olan bir nəfər olarsa, rəhbərlik məqamı onun üçün eyni vacib, bir neçə nəfər olduqda isə kifayi vacib sayılır.

366. Fəqih, müctehid və vəliyyi əmri daha yaxşı tanıyan islam elmləri üzrə mütəxəssis (alimlərin) vilayət məqamı üçün müəyyən şərtlərə malik olan yeganə fəqihi tə᾽yin etməsi vacibdir. Belə ki, bu cür fəqihlərin sayı bir nəfər olarsa, onlardan daha saleh və daha qabaqcılını tə᾽yin edib, xalqa tanıtdırmaları vacib sayılır. Xalqın da tə᾽yin olunmuş bu fəqihlərin (vilayətini) qəbul etməsi vacibdir.

367. Müsəlmanların vəliyyi əmri olan rəhbərin mövləvi və vilayi göstərişlərindən itaət etmək vacibdir. Belə ki, bu vəliyyi əmrin həzrət Peyğəmbər (s) və İmamlar (ə) kimi mə᾽sum, yaxud da həzrət imam Əlinin (ə) zamanında Salman (rə) və Malik Əştər (rə) kimi (qeyri-mə᾽sum və mə᾽sum tərəfindən tə᾽yin olması), həmçinin onlar tərəfindən uzun müddətli (kubra) qeybəti zamanında camiuş-şərait müctəhidlər kimi ümumi tərzdə (rəhbərliyə) tə᾽yin olunması arasında heç bir fərq yoxdur.

Digər tərəfdən onların verdiyi fərmanların bir məqamı yaradıb bir nəfərə onu qəbul etməsi üçün əmr etməsi, (məsələn ordu, hakim, imam cümə və s. məqamlar üçün müəyyən şəxsləri tə᾽yin etməsi), müharibə, sülh, həbs, əfv və s. işlər üçün göstəriş verməsi arasında heç bir fərq yoxdur. (Vilayi və irşadi göstərişlər – vaciblər – barədə bu kitabın müqəddiməsində izah verilmişdir).

368. Vəliyyi əmrdən başqa bir müctehiddən təqlid edən şəxsin mərcəyi – təqlidinin fətvası ilə vəliyyi əmrin mövləvi hökmü arasında zidiyyət olarsa, vəliyyi əmrin mövləvi hökmündən itaət etməsi vacibdir. Belə bir halda isə (müctehidin) fətvası e᾽tibardan düşür.

369. İslam dini nəzərində səlahiyyəti olmayan şəxslərin xalq üçün hökumət və vilayət məqamına yiyələnməsi haramdır.

370. Vəliyyi əmrin xalq tərəfindən bey᾽əti qəbul etməsi vacibdir. Belə ki, qadın və kişilərdən ibarət bir dəstə müsəlman onunla öz tohidlərini şirklə bulaşdırmamaq və şər᾽i haramlardan çəkinib, vacib əməlləri əncam vermək üçün onunla bey᾽ət etmək istəyərsə, vəliyyi əmrindən belə bir bey᾽əti qəbul edərək onlar üçün istiğfar etməsi vacibdir. Bu isə onların islam və imanlarının qəbul olma şərti deyil, əksinə öz əqidələrinin möhkəmlənməsi və vacib əməlləri yerinə yetirməkdə bir növ tə᾽kidetmək sayılır.

371. Müdafiə cihadı vacibdir. Belə ki, düşmən müsəlman ölkələrinə hücum edərək islam dininin əsasının aradan getməsi və ya müəyyən bir məntəqədə olaraq islam ölkələrinin işğal olması qorxusu olarsa, belə bir hallarda hər bir imkanlı müsəlmanın öz din, islam ümməti və ərazi bütövliyindən müdafiə edərək bu yolda malı və canından əsirgəməməsi vacibdir. Belə bir cihadda kişi ilə qadın arasında fərq olmadığı kimi, heç bir kəsin icazəsi də şərt sayılmır.

372. İbtidayi və müdafiə müharibəsinin döyüş meydanından qaçmaq haramdır. Amma bu iş daha münasib yer tapmaq və ya sair əsgərlərə qoşulmaq üçün haram deyildir.

373. Küfr və nifaqı möhkəmlətmək, müsəlmanlar arasında təfriqə salmaq, həmçinin islami hökumət ziddinə olan düşmənlər üçün dayaq nöqtəsi yaratmaq və sair bu kimi təsəvvür edilən işlər haramdır. Hətta bu niyyətlə məscid, hüseyniyyə və başqa xeyriyyə mərkəzləri tikmək və ya açmaq da haram sayılır.

374. İstər ibtidayi, istərsə də müdafiə cihadlarında xalqı belə bir cihadlardan saxlmaq və ya onları bu cihadlardan soydurmaq haramdır. Qeyd etmək lazımdır ki, dil, qələm və ya hədələmə və tamahlandırma yolları ilə xalqı hər hansı bir Allahın vacib əməllərindən saxlamaq haram olduğu kimi bu yollarla onları hər hansı bir ilahi haram işlərə vadar etmək də haram sayılır.

375. İstər hazırki, istərsə də gələcək islam düşmənlərinin halı və zamana uyğun olan hər növ döyüş sursatı, nəqliyyə və müharibə vasitələri kimi hər növ qüvvənin hazırlanması haqqında tə᾽kid olunmuş vacib bir əməldir, həmçinin islam ordusunun küfr və dinə zidd olan ordular qarşısında hər növ müqavimət, müdafiə və qələbə çalması üçün ləvazimatın əldə edilməsi də bu qəbildəndir. Bu isə kifayi vacibdir. Belə ki, bu vacib əməl ilk növbədə xalqa, ikinci növbədə isə ümmətin vəliyyi əmrinə (rəhbərinə) vacib sayılır. Vəliyyi əmri bu ləvazimatı özünə və ya müsəlmanlara aid olan «beytlu-mal»-dan hazırlamalıdır.

376. Mə᾽sum imam (ə) və ya onun tərəfindən tə᾽yin olunmuş vəliyyi əmrin əleyhinə qiyam edib tüğankarlıq edən kəslərə (buğalta) müharibə edib vuruşmaq vacibdir. Bu isə ibtidayi cihad növlərindən sayılaraq onun şərtlərinə malikdir.

377. Müharibəsiz və qoşun çəkmədən kafirlər əlindən alınmış malların (qənimətlərin) müsəlmanların vəliyyi əmrinə təhvil verilməsi vacibdir.

378. İslam ölkəsinə istilası olan hakimin icazəsi olmadan «ənfal«-dan istifadə etmək haramdır. «Ənfal» isə islam qanununa əsasən islam hökumətinin ixtiyarında olan aşağıdakı mallardan ibarətdir:

1-Maliksiz və yaxud nəsli kəsilmiş və dünyadan köçmüş maliklərə aid yerlər;

2-Bir kəsin təsərrüf etmədiyi dəryalar və böyük çayların ətrafı;

3-Dağların qülləsi, meşələr və dərələrin ortası;

4-İslam ordusunun əlinə düşmüş (kafir) hakimlərin ləl-cəvahiratı, malları və var-dövləti; Bir halda ki, bunlar müəyyən bir şəxsdən qəsb olunmamış olsun.

5-Bahalı və misilsiz şeylər, həmçinin döyüş qənimətləri;

6-İslam ordusunun vəliyyi əmrin icazəsi olmadan kafirlərdən aldığı bütün döyüş qənimətləri;

7-Varisi olmayan şəxsin irsi və bütün var-dövləti;

8-Bir kəsin mülkü olmayan mə᾽dənlər.

379. İslam dinindən xəbərdar olmaq, Allah-taala kəlamını dinləmək və onun məfhumunu dərk etmək üçün islam ölkəsinə daxil olan hər hansı bir kafir firqəsinin ardıcılına aman vermək və onların salamat halda öz yerlərinə qaytarılması üçün zəmanət vermək vacibdir. Bu vəzifə isə müsəlmanların vəliyyi əmri və islam dövlətinin nəzarəti altında həyata keçməlidir.

380. İstər böyük, istərsə də kiçik günahları əncam verən şəxslər üzərində Allah qanunları və ya islamın cəza hökmlərini icra etmək haqqında tə᾽kid olunmuş vacib əməllərdən biridir. Bu isə daha çox əhəmiyyət daşıyan eyni və ya kifayi vacib əməllərdən sayılır. Belə ki, bu vəzifənin icrası vəliyyi əmr, ədalətli hakim və ya onun tərəfindən tə᾽yin olunmuş qaziyə məxsusdur. Belə bir hakim bir nəfər olduqda isə kifayi vacib sayılır.

381. Qəməri təqvimi ilə haram – möhtərəm – sayılan Rəcəb, Zul-qə᾽də, Zul-hiccə və Məhərrəm aylarının hörmətini saxlmaq vacibdir. Belə ki, islam dövləti bu aylarda müharibəyə başlamamalı və əgər qabaqcadan başlamış olarsa, bu aylar çatarkən düşmənə atəşkəs təklifini etməlidir. Və beləliklə də müvəqqəti olaraq qəbul olunsa belə müharibəni tərk etməlidir.

382. Müsəlmanların vəliyyi əmri göstəriş versə ki, qəzvət şərtlərinə malik olan hər bir şəxsin bu məqamı qəbul etməsi eyni vacibdir. Həmçinin belə bir halda bu məqama layiq olan yalnız bircə nəfər olduqda vəliyyi əmrin təklifi ilə onu qəbul etmək eyni vacib sayılır. Bir neçə nəfər olduqda isə qəzavət məqamını qəbul etmək kifayi vacibdir.

383. Bir-biri ilə ixtilafı və ya davası olan iki tərəf bir nəfərin qəzavət etməsinə razı olsa belə bu məqamın şərtlərinə malik olmayan şəxsin qəzavət kürsüsündə əyləşməsi haramdır. Əlbəttə bu hökm bə᾽zi hallarda istisna olunmuşdur.

384. Qazinin (hakimin) ixtilafı olan iki tərəf arasında haqq üzrə qəzavət etməsi vacib, batil olaraq qəzavət etməsi isə haqqında tə᾽kid olunmuş haram işlərdəndir. Həmçinin onu hər hansı bir əqli, şər᾽i və ürfi məsələlərdə haqq və ədalət üzrə qəzavət etməsi vacib, bilərəkdən və üzürsüz olaraq hər bir kəs və hər bir məsələ barədə batil qəzavət etməsi isə haramdır.

385. Qazinin (hakimin) bir-biri ilə ixtilafı olan iki tərəf və ya iki dəstə arasında salam vermək, danışıq, gəlib-getmək qaydaları, adəti üzrə ehtirama riayət etmək kimi işlərdə bərabər rəftar etməsi vacibdir.

386. Gələcəkdə şəhadət vermək üçün müxtəlif hökmləri müşahidə etməyə olunan də᾽vəti qəbul etmək vacibdir. Bu isə «şəhadət təhəmmülü» adlanır. Həmçinin şəhadət vermək üçün hazır olmaq da vacibdir. Belə ki, şahid bir nəfər olduqda bu iş eyni, bir neçə nəfər olduqda isə kifayi vacib sayılır. Tutarlı üzrü olmadan şəhadəti gizlətmək isə haqqında tə᾽kid olunmuş haram işlərdəndir.

387. Hər bir mükəlləfin haqq və ədalətlə şəhadət verməsi və müəyyən zəruri hallardan başqa doğru yoldan çıxmaması vacibdir. Həmçinin zəruri hallardan başqa batil (yalan) şəhadəti verməsi isə haramdır.

388. Yalançı şahidlərin tanıtdırılması vacibdir. Belə ki, baş verən bir mühakimədə şahidlərin şəhadəti nəticəsində bir nəfər e᾽dam, qisas, bədən üzvünün kəsilməsi və ya diyə ödəməyə məhkum olub, həmçinin hökm icra olunduqdan sonra şahidlərin yalanı aydın olarsa, qazinin (hakimin) qisas və ya diyəni onlardan almasından əlavə bu kimi yalançı şahidləri hər hansı bir mümkün vasitə ilə xalqa tanıtdırması vacibdir. Bəlkə də onları tanıtdırmaqdan məqsəd, günahsız məhkumun qisas və ya diyə haqqını xalqın qarşısında onlardan tələb etməsindən ibarətdir.

389. İstər «nəfs» (bilərəkdən adam öldürmək), istərsə də «tərəf» (bilərəkdən bədən üzvünü naqis etmək) qisaslarında bilərəkdən cinayət törətmiş şəxsin özünü qisas olunmağa təslim etməsi vacibdir. Həmçinin mənafe (birini bilərəkdən kor və ya kar etmək kimi bədən qüvvəsini aradan aparmaq) qısası da bu qəbildəndir. Səhvən cinayət işi törətmiş şəxsin isə diyə ödəməsi vacibdir. Həmçinin qeyd etmək lazımdır ki, qisas və diyədən imtina etmək haramdır.

390. Cəmiyyət izdihamında ölən və qatili tapılmayan, həmçinin qatili namə᾽lum olan hər bir ölünün diyəsini ödəmək, islami hakimə vacibdir. Bu diyələr mö᾽minin qanı hədərə getməsin deyə «beytlu-mal»-dan götürülərək, ölünün varislərinə verilməlidir.

391. İslam dövləti və ya islam və müsəlmanların ziddinə olaraq cəsusluq etmək haramdır.

392. Yer üzərində xalqın əqidələri, əxlaqı, ictimai işləri, həmçinin onların iqtisadi və ictiayi əmniyyətində xarabkarlıq etmək, islama zidd olan adət-ən᾽ənələri yaymaq, islam adət-ən᾽ənələrini dəyişdirmək və ya istismarçıların tutmaq, zindana salmaq, döymək, öldürmək və s. bu kimi müxtəlif yerlərdə yaydığı işləri yaymaqla fəsad törətmək haramdır.

393. «Qəzəf» haramdır. Yə᾽ni iffət ilə tanınan və zahirdə pis işlər görməyən evli kişini zinakarlıq və ya ləvat əməllərinə, həmçinin evli qadını zinakarlığa müttəhim etmək haram sayılır. Bu isə iddia edən (töhmət vuran) şəxsin belə bir işlərə elmi olmaması, həmçinin öz sözünü hakim qarşısında isbat edə bilmədiyi hallara məxsusdur. Belə hallarda isə töhmət vurmaq haram bir iş sayılır və o işlərin cəzasını iddia edən şəxs çəkməlidir. Amma töhmət vuranın bu işdən agah olması, həmçinin hakim yanında dörd şahid hazır etməsi və ya müttəhimin öz çirkin işinə dörd dəfə e᾽tiraf etməsi hallarında isə «qəzf» caizdir.

394. Müharibə haramdır. Yə᾽ni istər soyuq, istərsə də odlu silah ələ alaraq xalqı qorxutmaq və ya yer üzərində fəsad törətmək üçün döymək, yaralamaq, öldürmək, pul almaq və s. bu kimi işlər haram sayılır.

395. Allah-taalanın əmin-amanlıq hərəminin daxilində düşmənlə vuruşub, müharibə etmək haramdır. Hərəmdə döyüşə başlayanlar isə bu hökmə şamil deyildir. Hərəm müqəddəs Məkkə və onun ətrafını əhatəyə almış eni təqribən 10 kl. metr, uzunluğu isə təqribən 20 km. metrlik olan müəyyən bir zonadan ibarətdir.

396. Düşmənlərə müsəlmanlarla vuruşan halda silah, döyüş sursatı, nəqliyyat vasitələri, yanacaq və sair döyüş ləvazimatı satmaq haramdır. Hətta düşmənlərin möhkəmlənməsi, müsəlmanların isə zəifləməsinə səbəb olan hər hansı bir şeyin düşmənlərə satılması da haramdır. Bu axırıncı hökmdə isə müxtəlif nəzərlər mövcuddur.

397. Bir-biri ilə ixtilafı olan iki tərəfin zalım hakimlərə müraciət etməsi haqqında tə᾽kid olunmuş haram işlərdən sayılır. Zalım hakimlərdən isə hakimlik şərtlərinə malik olmayan və ya zalımlar tərəfindən bu məqam üçün tə᾽yin olunmuş hakimlər nəzərdə tutulur. Həmçinin zəruri hallardan başqa iki tərəf haqq olsa da belə bir hakimin hökmünə əsasən (mal, pul və s.) şeylərdə təsərrüf etmək haramdır.

398. Qazinin (hakimin) rüşvət alması və ya ona rüşvət verilməsi haramdır. Bu isə rüşvət verilib-alınmasının nahaq yerə qəzavət olunması və ya rüşvət verənə tərəf (haqq olub-olmamasına baxmayaraq) meylli olmaq niyyəti ilə həyata keçməsi halına aiddir. Amma rüşvət verən haqlı olub öz haqqına çatmaq üçün bundan başqa bir çarəsi olmayarsa, belə bir halda rüşvət vermək halal, onu almaq isə haramdır. Həmçinin rüşvətin haramlığında onun rüşvət, hədiyyə, hibə (bəxşiş) və ya mühabati müamilə adı ilə həyata keçməsi arasında heç bir fərq yoxdur. Mühabati müamilə isə hakimin onun lehinə hökm verməsi tamahı ilə müəyyən bir malın ona ucuz qiymətə satılmasından ibarətdir.

399. Qazinin arasında ixtilafı olan iki tərəfdən birinə onun batil nahaq olduğunu bilərkən digərinə qarşı qələbə çalması yolunu öyrətməsi haramdır. Bu hökm mövzudan xəbəri olan qeyri-qazi şəxslərə də aiddir.

400. Qazinin Allah-taala hüququna dair işlərdə hazır olmayan şəxsin əleyhinə olaraq qəzavət etməsi haramdır. Məsələn, dörd nəfər adil şəxs hazır olmayan bir şəxsin zinkarlıq etməsi barədə şəhadət verərsə, belə bir qazinin hökm çıxartmağa haqqı yoxdur. Xalqın hüququna dair işlərdə isə belə hökm çıxartmaq caizdir.

401. Haqq sahibinin öz haqqında təcavüz etməsi haramdır. Buna misal olaraq, günhkardan qisas almazdan qabaq ona işgəncə vermək, bə᾽zən üzlərini kəsmək, həmçinin tə᾽yin olmuş həddən artıq onun bədəni və ya puluna ziyan vurmaq hallarını qeyd etmək olar.

402. Bir haqqın və ya batilin aydınlaşmasını onu açıq-aşkar etməyə bağlı olan hallarda ört-basdır edib, açıqlamaq haram sayılır. Buna misal olaraq, bir şəxsin qətlə yetirilməsi və ya cinayətkarlığı, birinin yoldaşlığı, bir uşağın (müəyyən qadından) süd yeməsi, həmçinin bir malın maliyyəti, günahkarın tutulması və ya günahsız üçün bəraət qazandırılması hallarını qeyd etmək olar.

� Kifayi vacib sözünün mə᾽nası bu kitabın müqəddiməsində qeyd olunmuşdur (mütərcimdən).


� E᾽tikaf müəyyən günlərdə ən azı üç gün müddətində Came məscidlərində oruc tutub ibadətə məşğul olmaqdan ibarətdir ki, bu əməlin özünəməxsus qaydaları və şərtləri vardır (mütərcim).


� Zimmi kafir islam dövlətində yaşayaraq onun qanunlarına tabe olan əhli-kitaba (məsih, yəhudi və s. deyilir).


� İddə sözündən məqsəd öz ərindən ayırılmış qadının müəyyən müddətədək ərə getməyib, tək qalmasından ibarətdir.


� Qəzf sözündən məqsəd birinin digərinə zinakarlıq və ya livat nisbəti verməsindən ibarətdir ki, belə bir halda öz iddiasını isbat edə bilməyən şəxs müəyyən həddə cəzalandır.


� Təzkiyə şəriət qaydası ilə heyvanın ovlanması, başının kəsilməsi və s. mə᾽nalarını daşıyır.


� Nəhr etmək sözündən məqsəd, dəvənin müəyyən qayda ilə kəsilməsindən ibarətdir (mütərcim).


� Hiyazət sözü toplamaq, yığmaq və mənimsəmək mə᾽nalarını yetirir (mütərcim).

